
Ескертуші белгілер:

 Тез тұтанатын заттар!

 Аллергия тудыратын (тітіркендіретін) денсаулыққа зиянды заттар!

 Қауіпті! Күйдіргіш және коррозия тудыратын заттар!

Қауіпті! Улы заттар!

 Қорғағыш көзілдірік киіп жұмыс істеу керек!

Құрметті оқушылар!
Сендер қызық ғылым – «Химияны» оқуға кірісесіңдер. 
Бізді қоршаған заттардың көбісі: киім, күнделікті өмірде пайдаланылатын 

заттар, заманауи жол жасауға арналған материалдар, дәрі-дәрмектер, 
тұрмыстық химиялық және алуан түрлі парфюмериялық заттардың барлығы 
химия өнімдері болып табылады. 

Химия – заттар туралы ғылым. Барлық заттың белгілі бір құрамы мен 
қасиеттері болады. Оқулық материалдарын оқыған кезде қасиеттеріне 
байланысты заттардың әртүрлі салада қолданылатынын білетін боласыңдар. 
Бір заттың басқа затқа айналуын, қоршаған әлемде – атмосферада, топырақта, 
суда және тірі ағзаларда қандай үдерістер жүретінін түсінесіңдер. 

Химия – қолданбалы жаратылыстану ғылымдарының бірі. Ол физика, 
биология, география, информатика және математика ғылымдарымен тығыз 
байланысты. Химия сабақтарында академиялық тілді дамытасыңдар және 
үштілділік негіздерін пайдаланып, практикалық дағдыларыңды жетілдіретін  
боласыңдар. 

Заманауи химия өнеркәсіп, ауыл шаруашылығы, медицина, ғылым мен 
техниканың дамуына әсер етеді. Химия кабинетінде қауіпсіз жұмыс істеу 
дағдыларын игеру сендерге меңгерген білімдеріңді өмірде пайдалануға, 
тұрмыстық химиялық заттарды, дәрілік препараттарды және т.б. дұрыс 
қолдануға мүмкіндік береді. 

Сендерге шартты сілтемелер жол көрсетеді. «Сендер білесіңдер ме?» 
айдары химиядағы алдыңғы қатарлы ғылыми деректер мен ашылулар туралы 
білімдеріңді тереңдетуге және ой-өрістеріңді кеңейтуге арналған. «Есте 
сақтаңдар» айдарында химиялық терминдер мен ұғымдарға түсінік беріледі. 
«Зерттеңдер» айдарында берілген нұсқаулар химиялық эксперименттерді 
дұрыс жүргізуге көмек болады. 

Әрбір тақырып және тарау соңында меңгерген білімді жүйелеу әрі бекіту 
үшін саралап жіктелген тапсырмалар берілген. Оқулықта Қазақстанның табиғи 
байлықтарын сақтау және экологиялық проблемалар туралы мәліметтер бар. 
Ол мәліметтер өздеріңді және қоршаған әлемді танып білуге көмектеседі.

Химия ғылымын оқып білуде сәттілік тілейміз! 

Кіріспе

Заттарды не құрайды? 
Заттың таза екенін қалай 
тексеруге болады? 

Таза оттек – жай зат, оттек 
элементінің бірдей екі 
атомынан тұрады. 

Таза (дистилденген) су 
күрделі зат болып табы-
лады. Ол сутектің оттек-
те жануы нәтижесінде 
түзіледі. 

Теңіз суы суда еріген тұздардың күрделі қоспасы 
болып табылады.

Пәнаралық байланыстар

• Жаратылыстану курсынан табиғатта таза зат-
тарға қарағанда қоспалар жиірек кездесетінін 
білесіңдер. 

• Физика курсынан таза заттар балқу және қай-
нау температурасы, электрөткізгіштік сияқты 
тұрақты қасиеттерге ие екенін білесіңдер.

Бүкіл әлем заттардан құралған. Олардың 
кейбіреулері жай заттар, ал басқалары күрделі 
заттар болып келеді. Барлық заттар базалық 
құраушы блоктар – элементтерден тұрады. 

Элементтер – бос күйінде жай заттар болып 
табылатын белгілі бір атом түрлері.

Заттар мен олардың айналуын «Химия» 
ғылымы зерттейді.

Дистилденген су

1.  Химияға кіріспе. Элементтер, 
қосылыстар және қоспалар 

Бұл тарауда:
• химияның нені зерттейтінін; 
• химиялық зертханада жұмыс жасау кезіндегі 

сақталатын белгілі қауіпсіздік ережелерін; 
• таза заттардың қоспалардан айыр-

машылығын; 
• қоспаларды таза заттарға бөлу әдістерін; 
• заттардың түрлі құрамдары мен физикалық 

қасиеттері туралы; 
• біртекті қоспалардың әртекті қоспалардан 

айырмашылығын; 
• элемент және қосылыс дегеніміздің не 

екенін; 
• атомдар мен молекулалардың не екенін 

білетін боласыңдар.

Тілдік мақсаттар
 Терминдердің анықтамаларын дұрыс әрі 

қысқаша жазуды, заттардың қасиеттерін са-
лыстыруды үйренесіңдер.

Тірек сөздер:

таза заттар және қоспалар;
гомогенді және гетерогенді қоспа;
араласатын және араласпайтын 

сұйықтықтар; 
элемент, қосылыс, қасиеттер, 

хроматография, айдау және 
дистилляция, атом, молекула

«Ғылым» және 
«химия» сөздерін 
естіген кезде 
ойларыңа не 
келеді? Химия 
ғылымы туралы 
не білесіңдер?

Сендерге бізді қоршаған әлемнің заттардан тұратындығы белгілі. 
Химия жай және күрделі заттардың құрамы, құрылысы мен 
қасиеттерін, сонымен қатар олардың өзара әрекеттесуін зерттейді. 
Барлық заттар белгілі бір физикалық және химиялық қасиеттерге ие. 

Мысал ретінде тұрмыста қолданылатын зат – алюминийді 
қарастырайық.

Физикалық қасиеттері Алюминий

агрегаттық күйі қатты зат

түсі күміс түстес ақ 

дәмі дәмсіз

иісі жоқ

суда ерігіштігі ерімейді

жылуөткізгіштігі жоғары

электрөткізгіштігі жоғары

Тапсырма
1. Алюминийдің суретте көрсетілген заттарды жасау үшін 

қолданылуының негізгі үш қасиетін атаңдар.
2. Алюминийдің басқа қасиетін зерттеңдер. Бұл қасиетінің 

қолданылу аясына мысалдар келтіріңдер.

Жай зат күйіндегі алюминий бірдей атомдардан тұрады, сон-
дықтан оны химиялық элемент деп те атайды. Элементтерді хими-
ялық жолмен едәуір жай заттарға бөлу мүмкін емес. 100-ден астам 
химиялық элемент бар. Элементтің ең кіші құраушы бірлігі атом бо-
лып табылады.

Ойланыңдар
Өздеріңді алюминийден жасалған ыдыс қабырғасының ішіндеміз 

деп елестетіп көріңдер. Сендер не көре алар едіңдер? Қалай 
ойлайсыңдар, алюминий атомдары қандай болуы мүмкін?

6

Ежелгі гректер төрт түрлі «элементті»: жер, ауа, от және суды 
ажырата білген. 

Олардың ішінде қайсысы химиялық элемент болып табылады? 
Химиялық элемент болмаған жағдайда, заттың қай типіне 
жатады? 

Роберт Бойль
Химиялық элемент туралы заманауи түсінікті Роберт 

Бойль (1627–1691) ұсынған. Ол сондай-ақ бақылау негізіндегі 
эксперименттік жұмыстың ғылыми әдісі арқылы да танымал.

Сендер білесіңдер ме?

Химия физика, биология және басқа да ғылымдар сияқты 
қоршаған ортаны танып білуге мүмкіндік береді. Химия күнделікті 
өмірде үлкен рөл атқарады. Шикізатты өңдеу металл, құйма, отын, 
пластик, тыңайтқыш және дәрі-дәрмек сияқты бағалы өнімдерді 
алуға мүмкіндік береді. Шикізатты және одан жасалған өнімдерді 
дұрыс қолдану адамның өмірі мен денсаулығы үшін қолайлы жағдай 
жасайды. 

Алайда, кейбір химиялық заттар күйдіргіш, улы және ауада оңай 
жанады. Қауіпсіздік ережелерін сақтамау салдарынан зертханада 
өрт болуы, адам улануы, терінің химиялық күюі ықтимал. Кейбір 
химиялық заттар зиян келтіріп, қатерлі ісік және басқа да аурулар 
тудыруы мүмкін. Сондықтан барлық химиялық заттарды мұқият 
пайдалану қажет. Сынған шыны құрал-жабдықтар, қызып тұрған 
заттар және ақауы бар электр жабдықтарымен жұмыс жасау және т.б. 
салдарынан жазатайым жағдай болуы мүмкін. Зертханада әрқашан 
ескертуші және ақпараттық белгілерді ескеріңдер.

Күйдіргіш зат Міндетті түрде қорғағыш 
көзілдірік кию қажет

Өртсөндіргіш

Тамақ немесе сусын 
ішуге тыйым салынады

Алғашқы көмек көрсетуге 
арналған дәрі қорабы 

1. «Химия бұл…» зияткерлік картасын жасаңдар.

2. Күнде қолданылатын химиялық өнеркәсіптің он өнімін атаңдар.
Алюминий өндірісінде сақталатын кейбір қауіпсіздік ережелері
туралы біліңдер.

3. Кейбір оқулықтарда химиялық зертханадағы жұмыс кезінде
сақталатын қауіпсіздік ережелерінің суреттегідей бейнесі беріледі.

А.  Суретте қандай қауіпсіздік ережесі көрсетілген?

Ә.  Суретке сын көзбен қарап, оқушы сақтамай отырған екі қа-
уіпсіздік ережесін анықта.

4. «Ғылыми зертханадағы қауіпсіздік» деген сурет салыңдар.

Орындаңдар

Біз тыныс алатын 
ауа неден тұрады? 
Табиғатта таза 
су болады ма?

Бізді қоршаған әлемде заттар көбінесе қоспа түрінде кездеседі. 
Айналамыздағы заттардың көбісі қоспалардан тұрады. Қоспалар екі 
не одан да көп құрамбөліктен тұрады. Теңіз суында түрлі тұздар мен 
газтәрізді заттар еріген. Тіпті ішуге қауіпсіз құбыр арқылы келетін су, 
сонымен қатар бұлақ суының құрамында да кейбір еріген тұздар мен 
газдар болады. Ауа түрлі газдар қоспасы болып табылады.

Кейбір заттардың атомдарының модельдері

Тапсырма
Диаграммаларға қарап, таза заттарды (заттардың бір типі) және 

қоспаларды (бірнеше зат) көрсетіңдер.

Зерттеңдер
Берілген кестені толтыру үшін күкірт, темір үлгілерін және 

басқа да ресурстарды (мысалы, оқулық, интернет-ресурс) 
қарастырыңдар. Кестені толтыру үшін мәліметтерді табыңдар. 
Кестені дәптерге сызып алып толтырыңдар. 

Зат Алюминий Күкірт Темір
Физикалық 
қасиеттері 

20оС кезіндегі 
агрегаттық күйі

Қатты

Түсі Күмістей ақ

Тығыздығы, г/м3  2.7 • 103

Балқу нүктесі 660 оС

Қайнау нүктесі 2500 оС

Магниттік 
қасиеттері

Жоқ

Есте сақтаңдар!
Әртүрлі заттардың ерекше қасиеттерін білу оларды өмірде 

қолдану мүмкіндігін түсінуге септігін тигізеді.

Таза су құрамында тек 
Н2О молекулалары бар. Таза 
су медицинада дәрілік зат-
тардың сулы ерітінділерін, 
химиялық зертханада түр-
лі заттардың ерітінділерін 
дайындау үшін, автомобиль 
аккумуляторларында қолда-
нылады.

D дәруменінің сулы ерітіндісі 

Автомобиль аккумуляторы

Таза заттар тұрақты физи-
калық және химиялық қаси-
еттерге ие.

Сендер білесіңдер ме?

Оттек молекулалары Су молекулалары Теңіз суы

Оттек атомы Сутек атомы 

басқа заттардың бөлшектері 

Әртүрлі заттардың ерекше қасиеттерін білу оларды өмірде 
қолдану мүмкіндігін түсінуге септігін тигізеді.

Есте сақтаңдар!

және

Күкірт және темір ұнтақтарын араластырса 
не болады? Ыдысқа (келіге) күкірт пен темірдің 
аздаған мөлшерін салыңдар. Не байқадыңдар? Ал 
енді келсап көмегімен араластырыңдар. Енді не 
байқадыңдар? Күкірт пен темірдің жеке қасиеттері 
сақталды ма? 

1. Оттек пен сірке қышқылының физикалық қасиеттерін кестені дәптерге сызып алып толтырыңдар. 
Зерттеу жүргізіп, қажетті ақпаратты табыңдар.

Физикалық қасиеттері Оттек Сірке қышқылы

Агрегаттық күйі

Түсі

Дәмі

Иісі

Электрөткізгіштігі

Жылуөткізгіштігі

2. Кесте мәліметтерін қолдана отырып, 100 г әртүрлі балмұздақ құрамындағы кейбір 
құрамбөліктердің үлесін анықтаңдар.
А. Қалған заттардың массасын есептеңдер.
Ә. Үш түрлі балмұздақтың құрамын көрсететін диаграмма сызыңдар.

Балмұздақ атауы Нәруыздар (г) Майлар(г) Көмірсулар (г) Басқа заттар (г)

Шоколадты 
пломбир

3,6 15,0 20,4

Кілегейлі 3,7 10,0 19,6

Эскимо 3,2 3,5 21,3

Орындаңдар

Күрделі тапсырма

Тарихтан бұл металды «қанатты» деп атағаны белгілі. Сендер бұл 
қандай металл екенін білесіңдер ме? Көмек:
• Д.И. Менделеевке сыйланған таразының бір табағы алтыннан, 

екіншісі алтын сияқты иілгіш металдан жасалған. 
• Солтүстік-Шығыс Қазақстанда, Павлодар зауытында бұл металды 

кеннен алады.

Зерттеңдер

Неліктен оттекті 
тіршілік үшін 
маңызы зор 
элемент деп 
санайды? 

Сендер элементтердің бір атом түрінен тұратынын білесіңдер. 
• Көптеген элементтер жай зат түрінде жеке атомдардан тұрады,

сондықтан оларды біратомды деп атайды. Біратомды элементке
мысал ретінде ауа құрамында кездесетін аргонды қарастыруға
болады.

• Басқа элементтерде атомдар өзара байланысып, молекула түзеді.
Газтәрізді оттекте және азотта молекулалар екіатомды, яғни әрбір
молекула екі атомнан тұрады.

• Кейбір элементтер құрамында атом саны екіден көп молекуладан
тұрады. Олар көпатомды деп аталады. Мысалы, күкірт молекуласы
сегіз атомнан тұрады. Графит мыңдаған көміртек атомынан
тұратын макромолекула болып табылады.

1-тапсырма
«Моно-» және «ди-» деген сөзалды қосымшалары нені білдіреді?

Р4 молекуласының дұрыс аталуы қандай? 

Кейбір элементтер 
молекулаларының модельдері 

Аргон – 
біратомды 
молекула

ОктакүкіртОттек – 
екіатомды 
молекула

Графит

Түрлі элементтердің атомдары өзара бірігіп қосылыстар түзеді. Ең маңызды қосылыстардың мысалы 
ретінде суды қарастыруға болады. Су таза зат ретінде тұрақты құрамға және өзіне тән қасиеттерге ие. Су – 
элемент емес, қосылыс. Оны электр тогының көмегімен газтәрізді сутек пен оттекке бөлуге болады. Судың 
әрбір молекуласы бір атом оттек пен екі атом сутектен тұрады.

Сутек пен оттектен судың түзілуі

Сутек 
молекулалары 

Оттек 
молекуласы 

Су 
молекулалары

Химияда сөз түріндегі теңдеулер заттардың өзара әрекеттесуі 
кезінде жүретін өзгерістерді сипаттау үшін қолданылады. Реагенттер 
сол жақта, ал өнімдер оң жақта көрсетіледі. Мысалы,

 Реагенттер 
 газтәрізді сутек + газтәрізді оттек → су

2-тапсырма
Сөз түріндегі теңдеулерді жазыңдар:

1) натрий мен хлор реакциясы;
2) көміртектің оттекте жануы нәтижесінде көмірқышқыл газының 

түзілуі.

Зерттеңдер
Қосылыстардың қасиеттері олардың құрамындағы элементтердің 

қасиеттерінен ерекше болады.

Темір мен күкіртті қыздыру

1. Зертханада темір сульфидін алу үшін күкірт пен темір қоспасын 
қыздырыңдар.

2. Реакцияның сөз түріндегі теңдеуін жазыңдар.
3. Тәжірибе нәтижесінде темір сульфидінің күкірт пен темір қасиет-

терінен ерекшеліктері туралы кесте құрастырыңдар.

1. Модельдерді (А–В) дұрыс сипаттамасымен сәйкестендіріңдер. 
A Ә Б В

1) қоспа; 3) екі атомды элемент; 
2) біратомды элемент; 4) қосылыс.

2. Әртүрлі үш мысал 
келтіріңдер:
a) элементке;   
ә) қосылысқа;   
б) қоспаға.

3. Қосылыс пен 
қоспаға анықтама 
жазыңдар. Берілген 
түсініктердің құрамы 
мен қасиеттерінің 
айырмашылықтарын 
түсіндіріңдер.

Орындаңдар

Сутек ең жеңіл газ болып 
табылады және бұрын ди-
рижабльдерде қолданыл-
ған. 1937 жылы «LZ 129 
Гинденбург» атты неміс ди-
рижаблі өртеніп, 37 адам 
қаза болған. Бұл сутек не-
гізіндегі дирижабльдерді 
жолаушыларды тасымалдау 
үшін қолдануға “нүкте” қой-
ған.

Сендер білесіңдер ме?

Өнімдер

Көп жағдайда зертхана мен өнеркәсіпте таза заттарды 
қоспалардан алады. Бұл үдеріс бөліп алу немесе тазарту деп 
аталады. Компоненттерді (қоспаны құраушы заттар) бөліп алудың 
бірнеше әдісі белгілі. Ол қоспа табиғатына – (біртекті немесе 
әртекті), сондай-ақ компоненттер қасиеттеріне байланысты 
болады. 

Зерттеңдер

1. Хроматография көмегімен сия компоненттерін бөліп алу.
• Сендер не байқадыңдар?

Бұл үдеріс хроматография деп аталады. Сияның түрлі компо-
ненттері қағаз бетіне түрліше сіңеді. Олар еріткіште ерігіштігіне
байланысты түрлі жылдамдықпен қозғалады.

• Сия суда ерімейтін болса, нені өзгерту қажет?

Зерттеңдер

2. Бөлгіш құйғыш көмегімен май және су қоспасын бөліп алу.
• Судың неліктен төменгі қабат түзетінін түсіндіріңдер. Өзара

араласпайтын сұйықтықтар араласпайтындар деп аталады.

 Қоспалар біртекті және әртекті болады.

• Әртекті қоспаларда компоненттер арасында нақты шегара бо-
лады.

• Біртекті қоспаларда компоненттер арасында нақты шегара
болмайды.

Біртекті қоспа ретінде құрамында суда еріген тұздар мен газдар бар 
теңіз суын қарастыруға болады. Әртекті қоспаларға мысал ретінде 
өздерің қарастырған күкірт пен темір қоспасын алуға болады. 

Егер біз біртекті ерітінді құрамынан таза қатты затты бөліп алғымыз 
келсе, оны қатты зат кристалдары пайда болғанға дейін қыздыру 
керек. Бұл үдеріс кристалдау деп аталады. 

Дистилдеу – бұл қатты немесе сұйық компоненттері бар ерітіндіні 

1-тапсырма

Алатау Металлургия зауыты

Екі суретті қараңдар. 
Тау баурайындағы ауа нелік-

тен біртекті, ал құбырдан шыққан 
түтінмен ластанған ауа әртекті 
қоспа болып табылатынын түсін-
діріңдер.

12

Адам тұрмайтын 
аралға тап бол-
дыңдар дейік. Сен-
дерде теңіз суы ғана 
бар. Одан ауыз суды 
қалай алуға болады?

тазарту үшін қолданылатын үдеріс. Әдіс компоненттердің 
қайнау температураларының айырмашылығына 
негізделген. 

Таза су алу үшін қоспаны қыздырады. Су қайнап, буға 
айналады. Одан кейін су буын конденсатордан өткізіп, 
сұйық суға дейін салқындатады. Үдеріс конденсаттау деп 
аталады.

2-тапсырма
Егер: 
а) сұйықтықтың қайнау температурасы жоғары болса, не-

месе
ә) қоспа қайнау температурасы бірдей екі немесе одан да 

көп сұйықтықтан тұрса, 
 таза сұйықтық алу үшін неліктен дистилдеу әдісін қолда-

нуға болмайтынын түсіндіріңдер.
 
Зерттеңдер
Кестеде қоспаларды бөлудің кейбір әдістері берілген.

Әртекті қоспалар Біртекті қоспалар

Сүзу Дистилдеу

Булану Хроматография

Бөлгіш сүзгі көмегімен Кристалдау

Магнит көмегімен

Күрделі тапсырма
Құм мен теңіз суы қоспасынан құмды және таза суды бөліп 

алу қажет екенін елестетіңдер. Өткізетін тәжірибе жоспарын 
құрастырыңдар. 

1. Неліктен жақсы тазартылған заттар қажет екенін түсіндіріңдер.
2. «Қазақстанда жасалған» деген жазуы бар «Аралтұз» ас тұзы болып табылады. Мұндай тұзды 

Арал теңізінен өндіреді. Неліктен теңіз суын буландырған кезде тұз кристалданады?

Орындаңдар

Суды дистилдеуге арналған қондырғы

Ас тұзы

Арал теңізі

Кристалдау үдерісі 

Тұз ерітіндісі

Ерітіндіні суалтуТұз кристалдары

Суы бар 
стақанға ас 
тұзын салу

4. Тек қоспаларға тән қасиетті анықтаңдар:
a) біртекті және әртекті болуы мүмкін;
ә) жеке компоненттерге бөлінбейді;
б) тұрақты құрамға ие;
в) атомдар мен молекулалардан тұрады.

5. Темір мен күкірт қоспасы әрекеттескенге дейін
қыздырылып, кейін салқындатылады. Темірді
бөліп алу үшін магнит қолданылған жағдайда
не болуы мүмкін?

6. Кестені дәптерге сызып алып толтырыңдар.

Қоспа түрлері  Қоспа мысалдары  Бөлу әдісі

Араласатын 
екі сұйықтық

Сүзу

Қатты заттың 
суда еріген 
біртекті 
ерітіндісі 

Автомобиль 
майы мен су

1. Таза затты анықтаңдар:
a) теңіз суы; ә) бұлақ суы;
б) құбыр суы; в) дистилденген су.

2. Қай диаграммада таза су бейнеленген?

А Ә

Б В

3. Бір таза элемент, бір таза қосылыс және
қоспадан тұратын жиынтықты (а–в) таңдаңдар:
a) дистилденген су, темір, темір сульфиді;
ә) күкірт, ауа, темір;
б) көмірқышқыл газы, ауа, темір;
в) сутек, көмірқышқыл газы, алюминий.

Білімдеріңді бағалаңдар 
• Тірек сөздерді қолданып, зияткерлік карта құрастырыңдар.
• Осы тараудың басты идеяларын қаншалықты меңгергендерің туралы қоры-

тынды жасаңдар. Тапсырманы орындау үшін кестені қолданыңдар.

Мен барлығын 
түсіндім 

және басқа 
оқушыларға 

көмектесе 
аламын 

Маған көбірек 
практика қажет 

Маған қосымша 
сабақтар керек 

Білімімді арттыру 
үшін маған … 

қажет 

Аяз кезінде дем алғанда не 
байқайсыңдар? Неліктен 
күзде жаңбыр, ал қыста қар 
жауады деп ойлайсыңдар?

Ауа температурасы үнемі 400С-тан 
жоғары болса, не байқалады? 
Ауа температурасы табиғаттағы 
су айналымына қалай әсер етеді? 

Сендер:
• химия ғылымы не зерттейтінін;
• «таза заттар» мен «қоспалар» деген ұғым-

дарды білесіңдер.

Бұл тарауда:
• заттың агрегаттық күйі мен оны зерттеу 

жолдарын; 
• химиялық және физикалық қасиеттер тура-

лы; 
• температураның заттың агрегаттық күйіне 

әсерін; 
• қайнау, қату, конденсация және балқу 

үдерістері мысалында жылу энергиясының 
заттардың агрегаттық күйлерінің өзгері-
стеріне әсерін; 

• булану және қайнау үдерістері арасын-
дағы айырмашылықты, ерекше жағдайлар-
да сублимацияны;

• салқындау және қыздыру қисық сызықта-
рын сызуды білетін боласыңдар.

Тілдік мақсаттар 
Заттардың агрегаттық күйінің өзгерісін 

бақылауды тараудың тірек сөздерін қолдана 
отырып сипаттайсыңдар және түсіндіресіңдер.

Тірек сөздер:

физикалық құбылыс, химиялық 
құбылыс, заттың агрегаттық күйі, 
салқындау үдерісі, қайнау үдерісі, 

булану, қату, сублимация, диффузия, 
жылу энергиясы

Қоршаған орта жағдайларының өзгеруіне 
байланысты су газ, қатты немесе сұйық күйінде 
болуы мүмкін. Мысалы, жазда жаңбыр, қыста қар 
жауады, ал көктем мен күзде кейде тұман түседі.

Заттың агрегаттық күйін өзгерту қасиеті өте 
пайдалы болуы мүмкін. Бұл мұздатылған азық-
түлік, сығылғын газ және металл құймаларын 
алуға мүмкіндік береді. 

2.  Заттардың агрегаттық күйінің өзгеруі

Зат құрылысы туралы заманауи түсінік табиғатта барлық 
денелердің үнемі қозғалыста болатын атомдардан түзілетініне 
негізделген. 

Белгілі бір жағдайдағы заттардың негізгі түрлері (формалары) 
агрегаттық күй деп аталады. Мысалы, су қатты мұз, сұйық су және су 
буы күйінде бола алады.

Қатты заттардың бөлшектері стади-
онда отырған футбол жанкүйерлеріне 
ұқсайды. Әрбір жанкүйер өзінің орнын-
да отыруы қажет. Қатарлар бойымен 
немесе қатарлар арасында қозғалуға 
болмайды. 

Қатты заттардағы бөлшектер бел-
гілі бір ретпен және жүйемен орна-
ласқан. Бөлшектер берік орналасады, 
сондықтан заттар пішіні мен көлемін 
сақтайды.

Жанкүйерлер бір-біріне жақын 
отырғанымен әлде де қимылдай ала-
ды. Олар орын ауыстыра алады неме-
се қиылдайды, бірақ қимылдары еркін 
емес. 

Сұйықтықтарда молекулалар бір- 
біріне жақын орналасады. Бұл күштер 
бөлшектерді бір жерде ұстап тұратын-
дай мықты емес. Олар қозғала ала-
ды, сондықтан сұйықтықтар көлемін 
сақтайды, бірақ пішінін сақтамайды.

Футбол алаңында қозғалу үшін бос 
кеңістік көп және футболшылар допты 
беру кезінде еркін қозғала алады. Газ-
дарда бөлшектер тез қозғалады әрі бөл-
шектер арасындағы тартылыс күші өте 
әлсіз. Сондықтан бөлшектер арасын-
дағы қашықтық үлкен. Газдар пішінін де, 
көлемін де сақтамайды. 

Тапсырма
Өздеріңді әртүрлі агрегаттық күйдегі су бөлшектері ретінде елестетіңдер. Су бөлшектерінің қозғалысын 

көрсетіңдер.Бөлшектердің қозғалысы, олардың арасындағы қашықтық және оларды бірге ұстап тұратын 
күштер туралы ойланыңдар және сипаттама беріңдер.

Әртүрлі агрегаттық күйдегі зат бөлшектері әртүрлі қозғалады. 
Бөлшектер бір орыннан екінші орынға ауысатын бөлшектердің осындай қозғалысы диффузия 

үдерісін туғызады. Қалай ойлайсыңдар, қай күйде бөлшектер тезірек диффузияланады?

Қатты зат

Сұйықтық

Газ

16

Асүйде қандай та-
мақ пісіп жатқанын 
қалай білеміз?

2.1.  Заттардың агрегаттық күйлері 
және құрылымдары

Зерттеңдер

1. Ауа толтырылған шарды қысқанда не болады? Осыны жасап
көріңдер. Болып жатқан өзгерістерді бөлшектер деңгейінде түсіндіріңдер.

2. Бос бөтелкені және су толтырылған бөтелкені қысып көріңдер. Өз
бақылауларыңды түсіндіріңдер.

Ойланыңдар

Неліктен Каспий теңізіндегі мұнайдың төгілуі бүкіл аймақтың проблемасы 
болуы мүмкін?

Күрделі тапсырма

Алмаздағы бөлшектердің орналасуы оның қасиеттеріне 
қалай әсер етеді?

Агрегаттық күйі өзгерген кезде заттың физикалық 
қасиеттері де өзгереді. Егер зат қатайса, заттың морттық 
және сынғыштық қасиеті пайда болады. Зат буланған 
кезде оның ұшқыштық қасиеті артады. Кез келген күйде 
заттың химиялық құрамы мен химиялық қасиеттері 
сақталады. Мысалы, қатты және еріген балмұздақ әртүрлі 
болғанымен, дәмдері бірдей болады. Заттың агрегаттық 
күйі мен пішінінің өзгеруі физикалық құбылыс болып 
табылады. Физикалық құбылыс – бұл заттардың пішіні 
немесе агрегаттық күйінің өзгеруі, нәтижесінде жаңа 
заттар түзілмейді. 

Химиялық құбылыс – бұл бір заттардың басқа 
заттарға айналуы. 

Кейбір өзгерістерді жүргізу қиын немесе мүмкін 
емес. Мысалы, жұмыртқаны қуыру, сүттің ашуы, 
жапырақтардың шіруі, автокөліктердің тот басуы 
сияқты үдерістер қайтымсыз болады. Айтылған 
үдерістердің барлығы химиялық реакциялар 
ретінде белгілі химиялық құбылыстарға 
мысалдар болып табылады.

Ойланыңдар

 Егер балмұздақты тоңазытқыштан белгілі уақытқа 
шығарса не болатынын түсіндіріңдер: 

а) жарты сағат; ә) 2 апта.

Орындаңдар

1. Қыста аяз кезінде далаға жуып жайып қойған киімді бүктеу қиын. Себебі неде деп ойлайсыңдар?
2. Стақандағы су буланып, буға айналды. Су бөлшектерінің орналасуы және қозғалысы қалай өзгерді?
3. Агрегаттық күй (1–3) мен зат қасиеттері (А–Б) арасындағы сәйкестікті анықтаңдар.

1. Қатты зат.
2. Сұйықтық.
3. Газ.

А. Тек қана көлемін сақтап қалады; ағады, сығылмайды.
Ә. Пішіні мен көлемін сақтамайды; ағады, оңай сығылады.
Б. Пішіні мен көлемін сақтайды; сығылады.

4. Берілген өзгерістерді физикалық және химиялық деп бөліңдер:
a) шегенің тот басуы; ә) қардың еруі; б) терезенің булануы;
в) шырынға мұз салу; г) балауыз шамның жануы.

Шық қашан және 
қалай түзіледі?

Қатты, сұйық немесе газ күйінде заттың бөлшектері өзгермейді. 
Зат бөлшектерінің орналасуы мен қозғалуы қалай өзгереді? 
Температура жоғарылаған кезде бөлшектердің қозғалысы артады 
және зат энергиясы да өседі.

Зат Температураның төмендеуі Температураның артуы

Қатты Бөлшектер баяу қозғалады Бөлшектер тезірек 
қозғалады да, сұйықтық 
түзіледі 

Сұйық Бөлшектер баяу қозғалады, 
зат қатады 

Бөлшектер өте тез 
қозғалады, газ түзіледі

Газ Бөлшектердің қозғалысы 
баяулайды, конденсация 
жүреді

Бөлшектер өте тез 
қозғалады да, газдардың 
көлемі ұлғаяды 

1-тапсырма
Кестеде берілген ақпаратты қолдана отырып, блок-сызба сызыңдар.

Жылу құбылысы температураға байланысты. Заттың жылу энергиясы 
неғұрлым көп болса, термометр арқылы өлшеуге болатын темпера-
тура артады. Зат күйінің өзгеруі де жылу энергиясымен байланысты. 
Зат салқындаған кезде жылу энергиясын жоғалтады. Затты қыздырған 
кезде жылу энергиясын қабылдайды. 
Жылу энергиясы артқанда бөлшек-
тер тезірек қозғалады. Осылайша, 
тартылыс күшін жеңу үшін бөлшек-
тердің қозғалысы жеткілікті болғанда 
қатты зат сұйықтыққа айналады. 

Зат күйінің өзгеруі табиғи және 
өнеркәсіптік үдерістерде маңызды 
рөл атқарады. Су буы электр стан-
цияларындағы бу турбиналарында 
пайдаланылады. Атырау, Шымкент, 
Павлодар мұнай өңдеу зауыттарында 
мұнайды айдау арқылы мотор майла-
ры алынады. Мұнайды айдау арқылы 
түрлі пайдалы өнімдер алады. Өнер-
кәсіпте жүретін химиялық реакциялар 
арқылы көптеген арнаулы өнімдер 
алынады. Мысалы, Ақтөбе және Ақсу 
ферроқұйма зауыттары мен Теміртау 
металлургиялық комбинатында жүр-
гізілетін металл өңдеу үдерістерінде 
арнаулы өнімдер алады.

• Заттың плазма деп аталатын төртінші агрегаттық күйі бола-
ды. Ол балауыз шамның жалынында немесе Күн сияқты өте
ыстық нүктелерде түзіледі.

• Иод қатты күйден бірден газға айналатын ерекше зат болып
табылады. Бұл үдерісті сублимацияға мысал ретінде келтіруге
болады.

Сендер білесіңдер ме?

Салқындау

Қыздыру

2.2.  Жылу энергиясы және 
бөлшектердің қозғалуы

1. Берілген үдерістерді физикалық және химиялық деп жіктеңдер және таңдауларыңды 
түсіндіріңдер.
А. Жазда адамдар терлейді.
Ә. Қыста терезеде қырау пайда болады.
Б. Қыста бу түрінде дем шығарамыз.
В. Қант ыстық шайда ериді.

Г. Үстел үстінде тұрған балмұздақ еріп кетеді.
Ғ. Су қайнай бастағанда шәугімнің қақпағы 

сықырлайды.
Д. Шәйнекте қақ пайда болады.
Е. Сүтті тоңазытқышта сақтамаса ашып кетеді. 

2. Жоғарыда берілген физикалық үдерістің бірін таңдаңдар. Осы үдеріс барысында бөлшектердің 
қозғалысы және жылу энергиясы қалай өзгеретінін түсіндіріңдер.

2-тапсырма

Есте сақтаңдар!
● Қатты, сұйық және газтәрізді заттарда молекулалар әртүрлі ор-

наласады. 
● Молекулалар заттардың энергиясының өзгеруі нәтижесінде 

әртүрлі орналасады. 
● Энергия өзгерген кезде молекулалардың қозғалысы өзгереді. 
● Жылу энергиясы артқан кезде,  температура жоғарылайды. 
● Жылу энергиясының өзгерісі бөлшектердің қозғалысына әсер 

етеді.

1. Судың үш агрегаттық күйінің ұқсас және ерекше қасиеттерін 
атаңдар.

2. Ит жүгірген кезде неге тілі салақтап кетеді? 
3. «Ақшақар» ертегісіндегі негізгі кейіпкер оттың үстінен секір-

генде не болған еді?
4. Неліктен иод құйылған бөтелкенің қақпағын мықтап жабу ке-

рек?

Орындаңдар

балқу қату булану конденсация

Зат салқындаған кезде бөлшектердің қозғалысы баяулайтынын 
білесіңдер. Алдымен газ сұйық күйге ауысады. Температура одан әрі 
төмендеген кезде сұйықтық қатты күйге ауысады. Бұл үдеріс әртүрлі 
заттар үшін түрлі температурада жүреді. Зат бір күйден басқа күйге 
ауысатын температура қайнау, балқу және қату нүктелері деп 
аталады.

1. Бөлме температурасындағы
су құйылған сынауықты
мұз және тұз арқылы
салқындатыңдар.

2. Алынған нәтижелерді
жазыңдар.

3. Өз бақылауларыңның
суретін салыңдар.
Өзгерістерді бөлшектер
теориясы мен бөлшектер
қозғалысы тұрғысынан
түсіндіріңдер.

2-тапсырма

Кристалдану үдерісінде заттар қоршаған ортаға жылу береді. Ішкі 
энергия азаяды. Сондықтан бөлшектердің қозғалғыштығы азаяды 
да, зат қатады. Себебі бөлшектер арасында тартылыс күші пайда 
болады.

Жер шарындағы 
барлық заттар 
бір агрегаттық 
күйде кездеседі деп 
ойлап көріңдер. 
Бұл жағдайда 
климат қандай 
болуы мүмкін?

Ойланыңдар
Қардың құрамы қандай? Неліктен тоңазытқыштан алынған сусын 

бар бөтелкеде су тамшылары пайда болады? Неге қайнаған сүт 
«тасып кетеді»? Неліктен қыста ағаштарды қырау басады? Неге жазда 
шөпте шық пайда болады?

1-тапсырма
Бірінші тарауда заттың агрегаттық күйінің өзгеруі туралы білдіңдер.

Қатты зат Сұйықтық Газ

Диаграмма сызып, бағдаршалардың үстіне үдерістердің 
атауларын жазыңдар.

Есте сақтаңдар!

Зерттеңдер
Қыздырылған парафиннің 

салқындау қисық сызығын сы-
зыңдар. 60–250С температура 
аралығындағы басты аймақтарды 
анықтаңдар.

Графикте қанша аймақты 
анықтауға болады? Молеку-
лалардың қозғалысы қалай 
өзгереді? Молекулалардың 
энергиясы қалай өзгереді? 
Молекулалардың орналасуы 
өзгереді ме? Кристалдану қай 
кезде басталады? 

Орындаңдар

Күрделі тапсырма
Неліктен балқыған парафин температурасы өзгеріссіз қалады?

Зерттеңдер
1. Бірдей екі стақанды алыңдар. Біреуіне жартысына дейін үрмебұршақ, екіншісіне 

жарма салыңдар. Екі стақандағы заттарды қосыңдар. Көлемін анықтаңдар. Стақан 
неліктен толған жоқ? Себебін түсіндіріңдер.

2. Бірдей екі стақанды алыңдар. Бір стақанға ыстық су құйыңдар. Екінші стақанға сондай 
көлемде мұзды су құйыңдар. Әрбір стақанға марганцовка кристалын салыңдар. 
Судың әртүрлі боялу үдерісін бақылаңдар. Оны қалай түсіндіруге болады?

Ойланыңдар
1. Газдың конденсациясы кезінде көлемнің азаюын қалай түсіндіруге болады?
2. Салқындау кезінде бөлшектердің орналасуы қалай өзгереді?
3. Қатпайтын сұйықтықтар кездесуі мүмкін бе?
4. Қырау мен шық бір уақытта пайда болуы мүмкін бе?
5. Сендердің ойларыңша ғарышта қар жауады ма?

Неліктен көктемде 
мұздар 0оС-та ериді, 
алайда күзде осы 
температурада 
су қатады?

Табиғатта булану және конденсация үдерістерін жиі байқаймыз. 
Таңғы тұман, бұлттар, шық – барлығы осы құбылыстардың нәтижесі. 
Жер беті қызғанда беті буланады. Булану – заттың сұйық күйден 
газтәрізді күйге айналуы. Су молекулалары бу түрінде жоғары 
көтеріледі, ол су буы деп аталады. Таңертең су молекулалары бу 
түрінде жоғары көтеріледі де, салқын жапыраққа немесе шөпке 
кездескенде шық тамшылары түрінде конденсацияланады. Жерге 
жақын қабатта су буы ауада болатын су тамшыларына айналып, 
тұман түзіледі. 

Булану үдерісі қалай жүреді? Заттардың атомдары мен 
молекулалары үздіксіз және ретсіз түрлі жылдамдықта қозғалады. 
Егер «жылдам» қозғалатын молекула сұйықтықтың бетіне шықса, ол 
көрші молекулалардың тартылуын жойып, сұйықтықтан буланады да, 
су буы түзіледі. 

Қайнау – булану үдерісіне қарағанда су буы тезірек түзілетін 
үдеріс. Қайнау кезінде сұйықтықтың бетінде және оның бүкіл көлемі 
бойынша бу түзіледі.

Есте сақтаңдар!

Булану кез келген температурада жүреді, ал қайнау үдерісі тек 
қайнау температурасы деп аталатын белгілі бір температурада 
жүреді. Мысалы, судың қайнау температурасы 100 оС.

Зерттеңдер
Сұйықтықтың булану жылдамдығы неге байланысты?

1. Пластинкаға үш түрлі сұйықтықтарды: күнбағыс майы, су және
спиртті тамызыңдар. Сұйықтықты бірдей көлемде жайыңдар және
бақылау жүргізіңдер. Қай тамшы тезірек буланды? Сұйықтық тү-
зетін тартылыс күштері туралы қандай қорытынды жасауға бола-
ды?

2. Тамшуырмен ақ параққа екі тамшы суды тамызып, судың бос
кеңістік ауданын арттыру үшін тамшыны жайыңдар. Қай тамшы
тезірек буланды: беттік ауданы үлкен тамшы ма, әлде беттік ауданы
кішкентай тамшы ма?

3. Дәкені сулап, термометрдің резервуарын ораңдар. 20–30 секунд-
тан кейін дәкенің температурасын жазып алыңдар. Су булана
бастайды. Термометрдің көрсеткішін бақылап, ең төменгі көрсет-
кішін жазып алыңдар.

4. Енді осы тәжірибені этил спиртін қолдана отырып қайталаңдар.
Термометрде неліктен температура төмендей бастады? Бұл үшін
қандай энергия қолданылады? (Бөлшектер теориясы тұрғысынан
булану үдерісі кезіндегі энергия өзгерісі туралы ойланыңдар
және түсіндіріңдер.)

Заттың қайнау температурасы заттың табиғатына және бөл-
шектердің бір-біріне қаншалықты күшті тартылуына байланысты. 
Мысалы, сүттің қайнау температурасы судың қайнау температурасы 
секілді 100оС , этил спиртінікі – 78оС, темірдікі – 2750оС. Сұйықтықтың 
қайнау температурасы сонымен қатар ауа қысымына да байланысты. 
Сұйықтықтың бетіндегі қысым жоғары болған сайын қайнау 
температурасы артады.

Зерттеңдер
Қайнау үдерісі барысында не болады? Қайнау қисық сызығы 

қандай болады?

Мұздатқыштан кішкентай мұз алыңдар. Оны зертханалық 
стақанда майдалаңдар. Термометрді мұздың ішіне стақанның түбіне 
тимейтіндей етіп салыңдар. Стақанды абайлап қыздырып, минут 
сайын термометр көрсеткішін жазып отырыңдар. Стақанда судың 
қайнауын бақылаңдар.
● Қайнау үдерісі қалай жүреді?
● Стақанның қабырғаларынан не көрдіңдер?
● Стақанның түбінен не көрдіңдер? 
● Көпіршіктер қалай өзгерді?
● Не естіп жатырсыңдар?

Судың қайнау үдерісін бөлшектердің қозғалысы мен жылу 
энергиясының өзгеруін ескеріп сипаттаңдар.

1. Үдерістер (1–3) мен заттардың бір күйден екінші күйге ауысуы арасындағы сәй-
кестікті табыңдар (а–б).

1. Булану.
2. Қайнау.
3. Конденсация.

    

a) сұйықтық газға айналады;
ә) газ сұйықтыққа айналады; 
б) сұйықтық қатты күйге ауысады.

2. Температурасы 100оС болатын су буымен қыздыру арқылы суды қайнатуға 
болады ма? Себебін түсіндіріңдер.

3. Неліктен майдан күйіп қалғанда алған жарақат, қайнаған судан күйіп қалған 
кезде алған жарақаттан ауыр?

Орындаңдар

XVIII ғасырдың басында 
Андерс Цельсий Цельсий 
шкаласын ұсынды. Сол бой-
ынша мұздың еру темпера-
турасы – 0оС, судың қайнау 
температурасы 100оС бола-
тын. 1744 жылға дейін шкала 
төңкерілген күйінде болды 
да, судың қайнау температу-
расы 0оС болып қабылданды.

Сендер білесіңдер ме?

Білімдеріңді бағалаңдар 
● Бұл тарауды қорытындылау үшін тірек сөздерді пайдаланып, зияткерлік карта

дайындаңдар.
● Осы тараудың негізгі идеяларын қаншалықты жақсы оқып білдіңдер? Тапсыр-

маны орындау үшін берілген кестені қолданыңдар.

Мен барлығын 
түсіндім және 

басқа оқушыларға 
көмектесе аламын 

Маған көбірек 
практика қажет

Маған қосымша 
сабақтар керек

Білімді арттыру 
үшін маған ... 

қажет

1. Заттың қандай да бір агрегаттық күйде болуы нені
анықтайды?
a) молекулалардың қозғалысын;
ә) молекулалардың орналасуын;
б) молекулалардың қозғалуын, орналасуын, өза-

ра әрекеттесуін; 
в) молекулалардың тербелісін.

2. Қиярды тұзды суға салса, біраз уақыттан кейін
қияр тұздалады. Неліктен? Қандай үдеріс жүреді?
a) диффузия;
ә) химиялық реакция;

б) булану;
в) жылуөткізгіштік.

3. Заттың газтәрізді күйден сұйық күйге өтуі туралы
тұжырымдамалардың қайсысы (1–3) дұрыс? Дұрыс
жауабын таңдаңдар: a, ә, б немесе в.
1. Олардың молекулалары арасындағы орташа

қашықтық азаяды.
2. Молекулалар бір-біріне күштірек тартылады.
3. Температура төмендейді.
a) тек 1;
ә) тек 2;

б) тек 3;
в) 1, 2 және 3.

4. Заттың көрші бөлшектері арасындағы қашықтық
бөлшектердің мөлшерінен бірнеше есе көп. Бұл
тұжырымдама төмендегілердің қайсысына сәйкес
келеді:
а) сұйықтықтар; 
ә) газдар; 

б) газдар және сұй-
ықтықтар; 

в) қатты заттар.
5. Неліктен қатты күйдегі ауа сергітушісі уақыт өте

келе азаятынын және таусылатынын түсіндіретін
таныстырылым дайындаңдар. Бұл құбылыс қалай
аталады?

Қалай ойлайсыңдар, неліктен 
ғарыш кемесі ұшырған 
кезде жанып кетпейді?

Қазақстандағы Байқоңыр – ғарышқа 
зымырандар ұшырылатын дүниежүзіндегі алғашқы 
әрі ірі ғарыш айлағы. Зымырандарды ұшыру үшін 
көп мөлшердегі отынның жануы барысында 
алынған энергия қолданылады. Жану реакциялары 
адам өміріндегі барлық салаларда маңызды болып 
табылады.

Ғарыш кемесінің металл корпусы өте жоғары 
температураға төзімді болады. Зымыран жасау-
да қолданылатын заманауи материалдардың 
құрамында ыстық пен отқа төзімді заттар болады. 
Қазіргі таңда кевлар және наноматериалдар 
сияқты, отқа төзімді бояулар мен жабындар 
қолданылады.

Биология курсынан тыныс алу үдерісінің 
ағзадағы кейбір заттардың тотығуымен бай-
ланысты екенін білесіңдер.

Пәнаралық байланыс

Сендер: 
• элементтер, металдар, бейметалдар;
• қыздыру және салқындау барысында зат 

күйінің өзгеруі туралы білесіңдер.

Бұл тарауда:
• жанатын және жанбайтын заттарды; 
• «Оттың үш құраушысын» қолдана отырып, 

заттардың жануын қалай тоқтату керектігін;
• жану үдерісінің шарттары мен осы үдеріс 

нәтижесінде түзілетін өнімдерді; 
• жану кезінде ауаның құрамына кіретін оттек 

жұмсалатынын; 
• металдар және бейметалдардың жану 

өнімдерінің арасындағы айырмашылықтарды; 
• металл және бейметалл оксидтерін 

суда еріткен кездегі үдерістерді білетін 
боласыңдар.

Тілдік мақсаттар
Сендер интернеттегі пайдалы және қажетті 

сайттарды қолданып, керек ақпаратты табуды 
үйренесіңдер.

Тірек сөздер:

ауаның құрамы, оттек, жану, 
жанатын және жанбайтын заттар, 

металл және бейметалл, оксид

Ежелгі заманда адамдар 
найзағайдың ағаш пен шөпті 
өртейтінін байқаған. Алайда тас 
үлкен өрттің өзінде жанбайды. 
Тас неліктен жанбайды деп 
ойлайсыңдар? 

Жанатын материалдар – 
тұтану үшін қажетті энергия 
берілгенде тұтанып жанатын 
заттар. Жанбайтын заттар – қат-
ты қыздырған кезде де ауада 
жанбайтын заттар.

1-тапсырма
Суретте көрсетілген материалдардың қайсысы жанады

(жанатын зат)? Заттың жану қасиетін білу неліктен маңызды деп 
ойлайсыңдар?

Заттар жанатын реакцияларды жану реакциялары деп атайды. 
Қоршаған ортада жану үдерістерін бақылауға болады. Сендер 
оттың жарығын көре аласыңдар немесе отқа күйіп қалуларың 
мүмкін. Белгілі бір отын түрінің жануы нәтижесінде бөлінетін жылу 
мен жарық мөлшері ауадағы оттек мөлшеріне байланысты. 
Мысалы, күкірттің жану үдерісін қарастырайық. Күкірт атомдары 
оттек атомдарымен қосылады. Күкірт диоксиді деп аталатын алынған 
өнім екі химиялық элементтен: күкірт пен оттектен тұратын қосылыс 
болып табылады. Жану үдерісінің теңдеуін кез келген басқа үдерістің 
теңдеуі сияқты сөзбен жазуға болады: күкірт + оттек = күкірт диоксиді. 
Теңдеудің сол жағына реакцияға түсетін заттардың атаулары «+» 
белгісі арқылы жазылады. Теңдеудің оң жағына түзілетін заттардың 
атаулары жазылады. Олардың арасына «→» немесе «=» белгісі 
қойылады.

2-тапсырма
1. Ауаның құрамын көрсететін дөңгелек диаграмма сызыңдар. (Сендер

жаратылыстану курсынан ауаның құрамы туралы білесіңдер.)
2. Заттың жануы үшін қандай жағдай қажет? Берілген «Оттың үш

құраушысына» қараңдар. Үшбұрыштың әрбір жағы жану үдерісі
үшін қажет. Үшбұрыштың бір жағын алып, жануды тоқтатуға немесе
факторлардың бірін арттырып, жануды күшейтуге болады.
Ауаның қай бөлігі заттың жануын қолдайды? Газ жанарғысында
тұрған кәстрөлдің ішіндегі қайнау үдерісін азайту үшін не істеу
керек? Осы үдерісті қалай тоқтатуға болады? Ашық отта ет күйіп
кетпеу үшін не істеу керек?

Қағаз Шыны

Көмір Гранит

Құм Су

Пластик Кірпіш

Оттың үш құраушысы

Ж
анғыш

 зат, отын

Тұтану көзі

От
те

к

Зерттеңдер
Эксперимент жүргізіңдер. Әртүрлі көлемдегі шыны ыдыстар 

төңкерілген балауыз шамдардың қаншалықты ұзақ жанатынын 
анықтаңдар. Кішкентай ыдыс астында жанып жатқан балауыз 
шамның жану уақытын есептеңдер. Үлкенірек ыдыс қолданған 
кезде не болатынын болжаңдар. Өздеріңнің гипотезаларыңды 
ұсыныңдар. Жоспар құрып, эксперимент жүргізіңдер. Балауыз 
шамдарда қандай өзгеріс болды? Неліктен олай болды? Балауыз 
шамдарды сөндіру үшін қандай шарттар қажет? 

Балауыз шамның жану үдерісі кезінде газ – көмірқышқыл газы 
түзіледі. Ол өртсөндіргіштер мен газдалған сусындар құрамында 
болады. Неліктен балауыз шам көмірқышқыл газында жанбайды?

 
3-тапсырма
Интернетте қысқаша зерттеу жүргізіңдер. Жану кезінде қоршаған 

ортаны ластайтын газтәрізді заттарды атаңдар. Бұл газдар қайда 
түзіледі?

 
Есте сақтаңдар!
Кез келген зат жанған кезде жылу бөлінеді. Кейде жану үдерісі 

жалын және жарық бөлмей жүреді, алайда жылу әрдайым 
бөлінеді. Бұл жану реакцияларының маңызды қасиеттерінің бірі 
болып табылады. Жылу бөле жүретін реакциялар экзотермиялық 
реакциялар деп аталады.

«Оттың үш құраушысын» қолдана отырып, мынадай 
сұрақтарға жауап беріңдер.
1. Жұмыртқаны қайнатып қалай тез пісіруге болады?
2. Неге өртеніп жатқан адамға көрпе жабады?
3. Түрікменстанда Дарваза деп аталатын кратер бар. Осыдан бөлі-

нетін газды бірнеше жыл бұрын жаққан. Енді кратер үздіксіз 
жанып тұр. Осы отты қалай сөндіруге болады деп ойлайсыңдар?

Орындаңдар

Қазақстанда энергияның 
75%-ы жылына шамамен 27 
млн тонна көмір жағылатын 
жылу электр станцияларында 
алынады. 1 кг көмір жанғанда 
шамамен 4 кг көмірқышқыл 
газы түзіледі. Осы газдың 
барлығы ауаға таралады. Ауа 
райы ашық кезде бір күнде  
1 га орман 200 кг көмір-
қышқыл газын сіңіреді деп 
есептесек, жылына жылу 
электр станцияларында 
шығарылатын көмірқышқыл 
газын сіңіру үшін қанша гек-
тар орман қажет?

Сендер білесіңдер ме?

Кез келген зат жанған кезде жылу бөлінеді. Кейде жану үдерісі 
жалын және жарық бөлмей жүреді, алайда жылу әрдайым 
бөлінеді. Бұл жану реакцияларының маңызды қасиеттерінің бірі 
болып табылады. Жылу бөле жүретін реакциялар экзотермиялық 
реакциялар деп аталады.

Есте сақтаңдар!

Жанартау атқыла-
ған кезде адамдар-
дың тұншығуына, 
жөтелуіне және қаза 
табуына әсер ететін 
улы немесе уытты 
газдар бөлінеді. 
Олар қандай газдар 
болуы мүмкін? 
Найзағай ойнаған-
да қандай заттар 
түзіледі?

Элементтер металдар мен бейметалдар деп жіктелетінін 
білесіңдер. Металдар мен бейметалдар жанған кезде әртүрлі өнімдер 
түзіледі.

1-тапсырма
Бөлмедегі металдар мен бейметалдардың тізімін жасаңдар.
Жану – заттардың ауадағы оттек қатысында тотығып, жылу мен

жарық бөлініп жүретін реакциясы. Жану нәтижесінде элементтер 
оттекпен қосылып, күрделі заттар – оксидтер түзіледі. Бейметалл 
оксидтері суда еріген кезде қышқылдар түзіледі. Сондықтан мұндай 
оксидтер қышқылдық оксидтер деп аталады.

2-тапсырма
Сендердің ойларыңша, көміртектің таза азотта жануы мүмкін бе?

Жауаптарыңды түсіндіріңдер.

Зерттеңдер
Күкірт пен фосфордың жануы.
Күкірт пен фосфордың жануын қарастырайық. Алдын ала мынадай 

байқалатын құбылыстарға болжам жасаңдар: 
a) элементтер жанған кезде;
ә) жанып болған соң;
б) өнімдер алынған құтыға (колба) су және ортаның

қышқылдылығын анықтауға болатын әмбебап индикатор 
қосқанда байқалатын құбылыстарға болжам жасаңдар. 

Индикатор түсінің өзгеруіне назар аударыңдар.
Күкірт пен фосфордың ауада және таза оттекте жануын 
салыстырыңдар.

Жану үдерісі Ауада Оттекте

күкірт фосфор күкірт фосфор

Реакция 
өнімдері 

Жылудың 
бөлінуі 

Жарықтың 
бөлінуі 

Реакция теңдеулерін сөзбен жазыңдар. Бақылау қорытындысын 
жасаңдар.

3-тапсырма
Сіріңке жанған кезде не болады? Қандай өнімдер түзілетінін

түсіндіріңдер.

Бұрын сіріңке өндірісін-
де қазір қолдануға тыйым 
салынған ақ фосфор қол-
данылды. Созылмалы улану 
кезінде фосфор буы жұмыс-
шылардың сүйектеріне еніп, 
олардың жақ сүйектері мен 
тістерінің ауруына себеп 
болды. Қараңғы кезде жұ-
мысшылардың жақ сүйек-
терінің жарқырауына және 
ауыр зардаптарға алып кел-
ді. Қазіргі кезде сіріңке өн-
дірісінде едәуір қауіпсіздеу 
қызыл фосфор қолданылады.

Сендер білесіңдер ме?

Сіріңкені фосфор, күкірт және калий хлораты 
деп аталатын арнайы химикаттардан жасайды. 
Фосфор мен күкірт отын болып табылады. Калий 
хлораты оттектің көп мөлшерін қамтамасыз етеді.

Күкірт пен фосфордың оттекте жану өнімдері 
оксидтер болып табылады:

• күкірт + оттек = күкірт диоксиді;
• фосфор+ оттек = фосфор оксиді.

Бейметалл оксидтері суда ерігенде қышқылдар 
түзіледі. Мысалы:

• күкірт диоксиді + су = күкіртті қышқыл;
• көміртек диоксиді + су = көмір қышқылы.

Газтәрізді күкірт диоксидінің атмосфераға 
бөлінуінен қышқыл жауын түзіледі және жауады. 
Жанартау атқылаған кезде атмосфераға күкірт 
диоксиді мен күкіртсутек сияқты улы заттар 
бөлінеді.

1. Кейбір бейметалдар жанбайды, сондықтан 
қалыпты жағдайда оксидтер түзбейді. Осы 
ақпаратты қолдана отырып, кремнийдің бұл 
қасиетінің кейбір өнеркәсіп салаларындағы 
алмастыруға болмайтын маңызын бол-
жаңдар.

2. Бұрын бағбандар жылыжайларда зеңнен 
құтылу үшін күкіртті өртеген. Осы үдерісті 
көрсететін реакцияның теңдеуін сөзбен жа-
зыңдар. Неліктен осы әдіс сәтті деп ойлай-
сыңдар? Неге бұл әдіс қазіргі кезде қолда-
нылмайды?

3. Металлургия комбинаттарында қандай газ-
дар бөлінеді? Осы газдар су немесе жаңбыр-
мен араласқанда не болады? Бұл өсімдіктер, 
жануарлар, ғимараттар мен құрылыстарға 
қалай әсер етеді?

4. Қалай ойлайсыңдар, көмір (көміртек) кесегі 
жанған кезде қандай өнімдер түзіледі? Ұн-
тақталған көмір қолданған кезде реакция 
қалай өзгереді?

Орындаңдар

Көп жылдар бұрын 
фотографтар жар-
қыл үшін қандай 
металл қолданған 
және неліктен?

Кейбір металдар оттекпен әрекеттесіп, оксидтер түзеді. 
Литий, кальций және магний сияқты химиялық белсенді металдар 

ауада оңай жанады. Белсенді металдар таза оттекпен одан да оңай 
әрекеттеседі. Темір мен мыс сияқты кейбір металдар ауада жанбайды, 
бірақ олар таза оттекте оңай жанып, оксид түзеді. Мысалы, мыс қара 
түсті мыс оксидін түзеді.

• металл + оттек → металл оксиді
• натрий + оттек → натрий оксиді

Ойланыңдар
 Металдардың жану реакциялары металдарды кесу үшін 

қолданылады. Металдың беттік қабаты балқып, оттекпен реакцияға 
түседі. Адамдар осы реакцияны қолданбағанда біздің өркениет 
қандай болар еді? Автокөліктер жасап, биік үйлер мен темір 
жолдарды салар ма еді? Жауаптарыңды түсіндіріңдер.

Зерттеңдер
1. Натрий, кальций және магний металдарының оттек бар шыны

құтыда жану реакциясын бақылаңдар. Жұмыс алдында:
a) металдар жанған кезде;
ә) жанып болған соң;
б) өнімдер алынған құтыға су және әмбебап индикатор қосқан

кезде байқалатын құбылыстарға болжам жасаңдар. Индикатор 
түсінің өзгеруіне назар аударыңдар.

2. Ылғал ағаш шырпы, аздаған магний немесе темір ұнтағын қолда-
на отырып, бенгал шамын жасаңдар. Алынған қоспаны жағыңдар.

3. Мыстың ауада жануын бақылаңдар. Мұғалімнің жанарғыда мыс
пластинкасын қыздырғанын бақылаңдар. Мыс пластинкасының
қыздырылуы мен құм моншасында салқындату нәтижелерін са-
лыстырыңдар.

4. Таттану үдерісінің жылдамдығы туралы ойланыңдар. Темір ұнтағы
немесе темір пластинкасының таттану үдерістерінің жылдам-
дығын салыстыратын эксперимент жоспарын жазыңдар.

5. Енді қорытынды жасаңдар.
А. Металдардың оттекпен реакциясы нәтижесінде қандай заттар

түзіледі?
Ә. Мыс немесе темірдің оттекпен реакциясы және магнийдің от-

текпен реакциясы арасында қандай айырмашылық бар?

Ойланыңдар
«Алтын адам» бірнеше ғасыр бұрын өмір сүрген. Алайда оның ба-

скиімі мен киіміне тігілген алтын пластинкалар әлі кезге дейін жыл-
тырайды!

Қалай ойлайсыңдар, неліктен күміс немесе алтын осы кезге дейін 
таза күйінде табылады?

Алтын адам

Тапсырма
Неге олай болғанын түсіндіріңдер. Сендердің ойларыңша, өртті 

сөндіру кезінде қандай өнімдер түзілді? Жанып жатқан металды 
немен сөндіруге болады? «Оттың үш құраушысын» еске түсіріңдер.

1. Металл қандай жағдайда жанатынын атаңдар.

2. Металдар жанған кезде қандай заттар түзіледі? Кальций, литий 
және алюминийдің жану реакцияларын сөзбен жазыңдар.

3. Магнийдің баяу тотығу және жану үдерістерін салыстырыңдар. 
Олардың қандай ұқсастықтары мен айырмашылықтары бар?

4. Неліктен ғарышқа саяхат жасағанда отынның үлкен қорын 
алу керек. Қалай ойлайсыңдар, болашақта зымыранның 
қажетсіз бөліктерін жағуға болады ма? Металл ұнтақтарын 
зымыран отыны ретінде жағу әдістері туралы ойланып, жолын 
ұсыныңдар.

5. Өрт кезінде ағаш тұтанып, жанып кетеді, ал темір су құбырлары 
жай ғана қараяды. Себебін түсіндіріңдер.

Орындаңдар

Әртүрлі металл тұздары-
ның жалыны түрлі түске боя-
лады. Мысалы, калий жалын-
ды күлгін, ал мыс жасыл түске 
бояйды.

Сендер білесіңдер ме?

Алдыңғы аптада бір қоймада үлкен 
өрт шықты. Бірнеше тонна магний, 

алюминий және титан жоңқалары жанып 
кетті. Металл жоңқалары ашық ауада үйіліп 
жатқан. Өртсөндірушілер келді. Олар 

МЕТАЛДЫҚ ЖАРЫЛЫС!
жоңқаларды сақтап қаламыз деп өртке 
су құя бастады. Бірнеше секундтан кейін 
үлкен жарылыс болды. Ауаға диаметрі 15 
метр шар тәріздес от көтеріліп, айналаны 
жарқыратты.

7. Дүниежүзі тарихы мен Қазақстан тарихы пән-
дерінен ежелгі үйлерді ағаштан салғанын, со-
дан соң құрылыста көбірек тас пен металдар
қолданылғанын білесіңдер. Ғасырлар бойы қа-
лалардың тарихына өрт қалай әсер етті? Оны
химия пәні бойынша меңгерген білімдеріңді
қолдана отырып қалай түсіндіресіңдер?

8. Белгісіз бір ғаламшарға ұшып келдік деп еле-
стетіңдер. Ол жерде оттек, су және көмірқышқыл
газы бар екенін қалай дәлелдеуге болады?

Білімдеріңді бағалаңдар 
• Бұл тарауды қорытындылау үшін тірек сөздерді пайдаланып, зияткерлік карта

дайындаңдар.
• Осы тараудың негізгі идеяларын қаншалықты жақсы оқып білгендеріңді

анықтаңдар. Тапсырманы орындау үшін берілген кестені қолданыңдар.

Мен барлығын 
түсіндім және 

басқа оқушыларға 
көмектесе аламын 

Маған көбірек 
практика қажет

Маған қосымша 
сабақтар керек

Білімімді 
арттыру үшін 

маған ... қажет

1. Мына әріптер жинағында қандай элемент-
тердің атаулары жасырылған. Олардың хими-
ялық таңбаларын жазыңдар.

ктрүік, мртеі, ысм, офорсф

2. Ылғал ауада темір мен оттектің әрекеттесуі тат-
тану үдерісі деп аталады. Бұл реакция қалай
аталады (a, ә , б немесе в)?
a) ыдырау;
ә) эрозия;
б) тотығу;
в) тотықсыздану.

3. Сөзбен берілген мынадай теңдеуді аяқтаңдар:
a) + оттек → хлор оксиді
ә) сутек +   → су
б) ) калий + оттек →
в)   + → литий оксиді

4. Металдар мен бейметалдардың ұқсастықтары
мен айырмашылықтарын, жану өнімдерін көр-
сететін Венн диаграммасын құрастырыңдар.

5. Қышқыл жауынның түзілуіне қандай факторлар
әсер етеді? Қоршаған ортадан қандай дәлелде-
мелер келтіре аласыңдар?

6. Жарылғыш дәрінің құрамына күкірт, фосфор,
көмір кіреді. Жарылғыш дәрі жанған кезде қан-
дай заттар түзіледі: қышқылдық па, әлде сілтілік
пе?

Қымыз ішіп көрдіңдер ме? 
Лимонды жеген кезде қандай 
сезімде боласыңдар? Қымыз бен 
лимонның қандай ұқсастығы бар?

Өсімдіктердің жеуге жарамды бөліктері – 
жидектері, жемістері және көгөністер құрамында 
қышқылдар болуы мүмкін. Асқазан сөлінің 
құрамында да қышқылдар бар. Күйдіргіш құмырсқа 
қышқылы құмырсқаның бізгегінде және қалақайда 
болады. Сіркесу, йогурт және т.б. сүт өнімдері ашу 
үдерісінің қышқыл өнімдері болып табылады. 

Химия өнеркәсібінде минералды қышқылдар 
көп мөлшерде өндіріледі әрі қолданылады. Мысал 
ретінде көптеген құнды өнімдер алынатын күкірт 
және тұз қышқылдарын айтуға болады. 

Бізді қоршаған ортада бір зат басқа затқа 
айналатын әртүрлі өзгерістер үнемі жүріп жатады. 
Мұндай айналу химиялық реакциялар деп 
аталатынын білесіңдер. Қышқылдар химиялық 
реакцияларда белгілі бір химиялық қасиеттер 
көрсетеді. 

Бұл тарауда қышқылдар мен олардың химиялық 
реакциялары туралы оқып білетін боласыңдар.

Физика курсынан физикалық және хими-
ялық құбылыстардың өзара байланысты екені, 
кейбір жағдайда физикалық үдерістер хими-
ялық реакцияларға себепші болатыны белгілі.

Пәнаралық байланыс

• ауаның құрамына кіретін қышқыл жану 
үдерісінде жұмсалатынын; 

• оксидтер жану үдерісінің өнімі болып та-
былатынын және олардың ерекше қасиет-
тері бар (мысалы, бейметалл оксидтері суда 
еріген кезде қышқыл ерітінділері түзіледі) 
екенін;

• заттардың үш: қатты, сұйық және газтәрізді 
күйінде бөлшектердің қалай орналасаты-
нын; 

• бөлшектердің энергиясы өзгерген кезде не 
болатынын; 

• агрегаттық күй өзгерген кезде жүретін қай-
нау, булану, қату, еру, сублимация үдері-
стерін білесіңдер.

Бұл тарауда:
• «қышқыл» заттар табиғи қышқылдар және 

«сабынды» заттар табиғи сілтілер болып та-
былатынын; 

• кейбір заттар табиғи индикатор болып та-
былатынын; 

• қышқылдар сілтілермен әрекеттесіп, бейта-
рап заттар түзетінін; 

• қышқылдар белсенді металдармен әрекет-
тесіп, тұз бен сутек түзетінін; 

• қышқылдар металл карбонаттарымен әре-
кеттесіп, тұз, көміртек диоксиді мен су тү-
зетінін; 

• суды, сутекті және көміртек диоксидін 
анықтауды білетін боласыңдар.

Тілдік мақсаттар
Сендер жүргізген экспериментке қорытынды 

жазуды үйренесіңдер.

Тірек сөздер:

химиялық реакциялар, қышқыл, 
сілті, индикатор, металл, бейметалл, 

тұз, карбонат, сутек, көміртек диоксиді

4.  Қышқылдардың химиялық 
реакциялары

Бейметалл оксидтері қышқыл оксидтер деп аталады. Суда 
еритін қышқыл оксидтер, мысалы, көмірқышқыл газы немесе күкіртті 
газдар қышқылдар түзеді. Көптеген жидектер мен көгөністердің 
құрамында оларға қышқыл дәм беретін табиғи органикалық 
қышқылдар, мысалы, алма не лимон қышқылдары болады.

Магний оксиді сияқты металл оксидтері негіздік оксидтер деп 
аталады. Суда еритін металл оксидтері сілтілер түзеді. Ұстаған кезде 
сабын сияқты тұрмыстық ерітінділер сілтілерге жатады. Табиғи сабын 
тәрізді заттарға сабын қайнатуда, мата бояуда қолданылатын сода 
мен сақар (поташ) жатады. Ерте заманда адам алғаш рет кездестірген 
сілтіге әк жатады. Әкті кальций карбонатын қыздырып алған. 

Әртүрлі заттардың қышқылдық және сілтілік қасиеттері тұрмыстық 
химияда кеңінен қолданылады. Дүниежүзінде жыл сайын шамамен 
30 млн т тұрмыстық химия тауарлары өндіріледі. Оларға жуғыш, 
залалсыздандыратын, жәндіктермен күресуде және өсімдіктерді 
қорғауда қолданылатын заттар, бояулар мен желімдер жатады.

Қышқылдар мен сілтілерді анықтау үшін индикаторлар 
қолданылады. Индикатор дегеніміз – әртүрлі ортада өзінің түсін 
өзгертетін заттар. Кейбір табиғи экстракттарды индикаторлар ретінде 
қолдануға болады.

Химиялық элементтер металдар мен бейметалдар болып 
бөлінеді. Металдар мен бейметалдар оттекпен әрекеттескен 
кезде оксидтер түзіледі.

Есте сақтаңдар!

Алма Жүзім

Лимон

Сіркесу

Құлпынай

Суретте көрсетілген 
азық-түлік 
өнімдерінің қандай 
ортақ қасиеті бар 
деп ойлайсыңдар?

4.1.  Табиғи қышқылдар мен сілтілер. 
Индикаторлар

Зерттеңдер
Қышқылдар мен сілтілерді анықтау үшін индикаторлар қолданылатын шағын жоба 

жасаңдар.
1. Қолда бар табиғи заттардан түрлі түсті экстракт алыңдар.
2. Күнделікті қолданылатын қышқыл және сілті ерітінділерін пайдаланып, өздеріңнің 

түрлі түсті индикаторларыңа тест жүргізіңдер.
3. Зертханада қолданылатын ерітінділерге тест жүргізіңдер:

a) тұз қышқылы; г) ас содасы;
ә) лимон қышқылы; ғ) натрий фосфаты;
б) бор қышқылы; д) натрий гидроксиді.
в) дистилденген су;

4. Суретте жоғарыда аталған ерітінділердің раушангүл күлтелерінен дайындалған ин-
дикаторлар арқылы жүргізілген тест нәтижелері көрсетілген.

5. Раушангүл күлтелерінен дайындалған индикаторлар арқылы алынған нәтижелерді 
өздеріңнің индикаторларыңмен жүргізілген тест нәтижелерімен салыстырыңдар.

6. Сондай тестті: а) әмбебап индикатормен; ә) метилоранжбен; б) фенолфталеинмен 
жасап көріңдер. Нәтижелерін кестені дәптерге сызып алып толтырыңдар. Қорытынды 
жасаңдар.

Жобаны өзара талқылап, нәтижелерін түсіндіріңдер және қорытынды жасаңдар.
1. Қышқылдар мен сілтілердің арасында қандай айырмашылық бар?
2. Олар тұрмыста не үшін қолданылады?
3. Индикаторды қалай жасауға және тест жүргізуге болады? Ғалымдар 

индикаторды не үшін қолданады?
4. Лакмустың түсі: 

а) апельсин шырынында; 
ә) сусабында; 
б) суда қалай өзгереді?

5. Ғалым мынадай элементтерді: 
а) натрийді; 
ә) магнийді; 
б) күкіртті оттекте жақты. 

Жану өнімдерін суда еріткен кезде метилоранждың түсі қалай өзгереді?

Орындаңдар

Зерттеңдер
1. Әмбебап индикаторды пайдаланып, берілген сұйықтықтарды рН

шкала бойынша орналастырыңдар. Әрбір сұйықтықтардың рН 
шкаласын көрсетіңдер:
a) йогурт; г) тұз қышқылы;
ә) сіркесу; ғ) натрий гидроксиді;
б) сабын ерітіндісі; д) су.
в) лимон шырыны;

2. Ең күшті қышқылдың рН мәні қандай?
3. Ең күшті сілтінің рН мәні қандай?
4. Біз тамаққа сіркесу қосамыз, бірақ тұз қышқылын қоспаймыз.

Неге?

рН = 7 көрсеткіші қышқылдық та, негіздік те емес бейтарап 
ерітіндіні көрсетеді. Қышқыл мен сілтіні араластырған кезде бір-
бірін бейтараптайды да, бейтарап ерітінді түзіледі. Бұл реакция 
бейтараптау реакциясы деп аталады. Металдар немесе минералдар 
да қышқылдармен әрекеттесіп, оны бейтараптайды. 

Асқазанда ас қорытуға қатысатын және ауру тудыратын 
бактерияларды жоятын тұз қышқылы болады. Тұз қышқылы – күшті 
қышқыл. Адам асқазанындағы бұл қышқылдың рН мәні: рН=1,7. 
Кейде көп тамақ жеген кезде асқазанда көп қышқыл түзіледі. Мұндай 
жағдайда асқазан сөлінің қышқылдылығын төмендету керек.

Әмбебап индикатор рН шкала деп аталатын, 14 реңкке дейін 
болатын шкала түзеді. Әмбебап индикатор – пайдалы индикатор, 
себебі ол қышқыл мен сілтіні анықтап қана қоймайды, олардың 
күшті не әлсіз екенін де көрсетеді. Қышқыл немесе сілті неғұрлым 
күшті болса, соғұрлым қауіпті болып табылады.

Ежелгі Русьте әйел-
дер шырша күлінің неме-
се қытай сабын ағашының 
ері-тіндісімен шашын жуған. 
Бұл ерітінділер сабынданып 
тұрады. 

Ертедегі сусабын дайын-
дау рецептісі: 
● 2 стақан дистилденген су;
● 1,5 ас қасық сабыншөптің

құрғақ, ұнтақ талған та-
мыры;

● 2 шай қасық лимон
нарқайсары мен жалбыз.

Қалай ойлайсыңдар, 
алын ған ерітіндінің рН мәні 
қандай болады? Оны қазір-
гісусабынның қышқылдылы-
ғымен салыстырыңдар.

Сендер білесіңдер ме?

ҚЫШҚЫЛДЫҚ 
ОРТА

БЕЙТАРАП ОРТА СІЛТІЛІК ОРТА

АСҚАЗАН СӨЛІ

ЛИМОН ШЫРЫНЫ

АЛМА ШЫРЫНЫ

ТОМАТ ШЫРЫНЫ

ҚАРА КОФЕ

СҮТ

СУ

ЖҰМЫРТҚА

АС СОДАСЫ

СҰЙЫҚ САБЫН

АММИАК 
ЕРІТІНДІСІ

КОНЦЕНТРЛІ СІЛТІ 
ЕРІТІНДІСІАҒАРТҚЫШ

Егер ара шағып алса 
қандай затпен өңдеу 
керек? Бұл қышқыл 
мен сілтіге қалай 
байланысты?

4.2.  Қышқылдардың 
химиялық реакциялары. 
Бейтараптау реакциялары

 Қышқылдар мен сілтілердің ерітінділерін химиялық индикатор-
лардың көмегімен де анықтауға болады. 

 Олардың ішінде лакмус, метилоранж және фенолфталеин едәуір 
көп қолданылады. 
Индикатор Қышқылдық орта Бейтарап орта Сілтілік орта
Лакмус Қызыл Күлгін Көк
Метилоранж Қызыл Кызыл сары Сары
Фенолфталеин Түссіз Түссіз Қызыл күрең

Зерттеңдер
Сендерге асқазан қыжылын емдеу тиімділігін сынау ұсынылады.

1. 10 см3 асқазан сөлін өлшеп алыңдар. Әмбебап индикатор қағазын 
алып, рН мәнін анықтаңдар.

2. Егер асқазан сөліне бірнеше тамшы антацид тамызса (қыжылды 
басатын дәрі), рН мәні қалай өзгереді?

3. Қыжылды басатын антацидтік таблеткалардың бірнеше түрін са-
лыстырыңдар. Таблеткалардың құрамын қарап, белсенді ингре-
диентін табыңдар. Қандай антацид едәуір тиімді болып табылады? 
Неге осындай шешім қабылдадыңдар?

4. Қышқыл мен сілтіні араластырса не болады? Қандай қорытынды 
жасауға болады? Өз қорытындыларыңды дәптерге жазыңдар.

1. Суретте сілтіге индикатор қосқан соң түсінің өзгеруі 
көрсетілген. А, Ә және Б сынауықтарында қандай ин-
дикаторлар қолданылған?

2. Әмбебап индикатордың басқа индикатордан айыр-
машылығын айтыңдар. 

3. Күшті қышқылдармен және сілтілермен жұмыс істеген 
кезде қандай қауіпсіздік ережелерін сақтау керек? 

4. Натрий гидроксиді мен тұз қышқылының бірдей мөл-
шерін араластырса не болады? 

5. Егер жабайы ара шағып алса, денеге сілті енеді. Осы 
сілтіні бейтараптау үшін қандай сұйықтық қолдану ке-
рек? 

Орындаңдар

A Ә Б

1-тапсырма
Барлық қышқыл құрамында қандай элемент болады?
Күкірт қышқылы тұрақты әрі күшті қышқыл болып саналады.

Ол өте қауіпті, теріні күйдіріп, зақым келтіреді. Сондықтан оны 
пайдаланған кезде сәйкес қауіпсіздік шараларын сақтау керек.

2-тапсырма
Бұл белгілер нені білдіреді?

Күшті қышқылдармен жұмыс 
жасаған кезде қандай қауіпсіздік 
ережелерін сақтау қажет?

«Қышқыл» термині (ла-
тынша «acidus») «қышқыл 
дәм» дегенді білдіреді. Сендер 
қышқылдарды жиі қолдана-
сыңдар. Көптеген газдалған 
сусындардың маңызды ин-
гредиенті орташа қышқыл-
дық қасиетке ие ортофосфор 
қышқылы болып табылады. 
Минералды суға консер-
вациялау үшін әлсіз көмір 
қышқылын қосады. Қышқыл 
жауын құрамында әлсіз күкірт 
қышқылы бар. 

ХIV ғасырдан минералды 
қышқылдарды индустриялы 
әдістермен ала бастаған.

Сендер білесіңдер ме?

ӘРТҮРЛІ САЛАДА 
ҚОЛДАНЫЛАТЫН 

МИНЕРАЛДЫ 
ҚЫШҚЫЛДАР 

КҮКІРТ 
ҚЫШҚЫЛЫ 

H2SO4

АЗОТ 
ҚЫШҚЫЛЫ 

HNO3

ФОСФОР 
ҚЫШҚЫЛЫ 

H3PO4

ТҰЗ 
ҚЫШҚЫЛЫ 

HCІ

Тіс дәрігері 
газдалған сусынды 
көп ішкен адамды 
қалай біледі? 

4.3.  Қышқылдардың металдармен 
химиялық реакциялары

Дүниежүзінде жыл сайын шамамен 200 млн т қышқыл өндіріледі. 
Әртүрлі салада қолданылатын бейорганикалық минералды қыш-
қылдардың ішінде күкірт қышқылы бірінші орын алады.

Зерттеңдер
Қышқылдардың металдармен реакцияларын қарастырайық. 
Қышқылдар металдармен әрекеттесіп, тұз және сутек түзеді.
Тұз қышқылы + металл → тұз + сутек 

1. Берілген кестені дәптерге сызып алыңдар. «Болжам» бағанына 
егер реакция жүрсе (✓), ал реакция жүрмесе (✗) белгісін қой-
ыңдар.

2. Енді өз болжамдарыңды тексеріп көріңдер. Мұғалімнің нұсқауын 
мұқият орындаңдар. Кестенің соңғы бағанын толтырыңдар.

Металл Болжам: 
реакция жүре ме?

Тәжірибе соңында: 
реакция жүрді ме?

Мыс

Магний

Темір

1. Біз реакция теңдеуін білеміз: тұз қышқылы 
+ мырыш = тұз + сутек. Қалай ойлайсыңдар, 
сутек қайдан бөлінеді? Осы газдың түзіл-
генін қалай дәлелдеуге болады?

2. Қышқыл металмен әрекеттескен соң ин-
дикатордың түсі өзгереді. Демек, қышқыл 
бейтараптанады. Бейтараптау үдерісін түсін-
діріңдер. 

3. Сөзбен жазылған мынадай теңдеулерді 
аяқтаңдар:

Мырыш + күкірт қышқылы → ___________

Темір + тұз қышқылы → ___________

4. Адамның асқазан сөлінің құрамында қандай 
қышқыл болады? Бұл қышқыл қандай рөл 
атқарады?

5. Күкірт қышқылының темір құрылымдарды бұза-
тынын қалай дәлелдеуге болады? Осындай құ-
былысқа бірнеше мысал келтіре аласыңдар ма?

Орындаңдар

КҮКІРТ 
ҚЫШҚЫЛЫНЫҢ 
ҚОЛДАНЫЛУЫ

Мұнайды 
тазарту

Синтетикалық жуғыш 
заттар, бояғыштар, 

пигменттер, жарылғыш 
заттар мен дәрі-

дәрмектер өндіру

Автомобильдердің 
қорғасынды-
қышқылды 

аккумуляторларын 
шығару

Химикаттар өндіру 
(мысалы, тұз және 
азот қышқылдары, 

күкірт 
қышқылының 

тұздары)

Тыңайтқыштар 
өндіру

Химиялық 
талшықтар 

өндіру 

Металдарды 
өңдеу

Қышқылдар өндірілетін 
химиялық зауыт

Ескерткіштер, архитектуралық құрылыстар, жартастар мен тастар 
қоршаған орта әсеріне ұшырайды. Қышқыл жауын жартастар мен 
құрылыстардың қатты және берік бетін бұзып, оларды борпылдақ, 
әркелкі етеді. Қышқылдар көптеген күрделі заттармен әрекеттеседі. 
Осындай заттардың біріне кальций карбонаты жатады. Олар 
– бор, әктас және мәрмәр түрінде кездесетін кең таралған 
минералдардың бірі. Карбонаттар қышқылдармен әрекеттескен 
кезде көмірқышқыл газы бөлінеді.

Сұйылтылған қышқылдардың карбонаттармен реакция 
теңдеулерін сөзбен былайша өрнектеуге болады: 
қышқыл + карбонат = тұз + көміртек диоксиді + су. 

Көміртек диоксидін әк суы арқылы өткізген кезде ерітінді 
лайланады. Бұл көміртек диоксидін анықтауға арналған сапалық 
реакция болып табылады. Суды кобальт хлориді сіңірілген қағаз 
немесе сусыз мыс сульфаты арқылы анықтауға болады.

• Қазақстанда әктас 
түрінде кальций 
карбонатын өндіретін 
көптеген карьер бар. 
Кальций карбонаты 
жер қыртысының бүкіл 
бетінің 4%-дан астамын 
құрайды. 

• Әдетте «Ұлы пирамида» 
деп аталатын Хуфу 
(Хеопс) пирамидасы 
дүниежүзіндегі ескі 
құрылыс болып 
саналады. Ол әрқайсысы 
2,5 тонна болатын  
2,3 млн әктас блоктан 
тұрады. Оның төбесінде 
массасы шамамен 80 
тоннаға дейін болатын 
алып гранит блоктар 
бар. 

• Мектепте тақтаға 
жазатын бор негізі 
кальций карбонаты 
емес, ол ғаныштан 
(CaSO4 • 2H2O) алынатын 
кальций сульфаты 
(СаSO4) болып табылады.

Сендер білесіңдер ме?

Қалай ойлайсыңдар, 
Египеттегі ежелгі 
пирамида қандай 
материалдан 
салынған?

4.4.  Қышқылдардың карбонаттармен 
химиялық реакциялары

Тапсырма
Бор, мәрмәр және әктас түйірлерін қараңдар. Не 

байқадыңдар? Олар қайда қолданылады? Қоршаған 
орта әсерінен уақыт өте келе олардың түрі қалай 
өзгереді?

Зерттеңдер
1. Егер жұмыртқаны сіркесуға салып, біраз уақытқа 

қойса не болады? Тіс жуатын паста жұмыртқа 
қабығын қышқыл әсерінен қорғай ала ма? 
Эксперимент жоспарын жасаңдар.

2. Жұмыртқа қабығын газдалған сусынға (кола) 
салып қойса не болады? Жауаптарыңды 
түсіндіріңдер.

3. Берілген заттардың қышқылмен қалай 
әрекеттесетінін анықтау үшін эксперимент 
жасаңдар:
a) жұмыртқа қабығы;
ә) бор;
б) әктас;

в) ұлутас;
г) мәрмәр.

•  Әртүрлі қышқылдарды пайдаланып көріңдер:
1) лимон;
2) қатты газдалған 

сусын (кола);

3) сіркесу;
4) тұз қышқылы.

4. Кальций карбонаты мен натрий гидрокарбонаты 
сұйылтылған қышқылдармен қалай әрекеттеседі? 
Өз бақылауларыңды жазыңдар. Қандай газ 
бөлінеді? Екі жағдайда да бірдей газ бөлінеді ме? 
Қандай карбонатпен әрекеттескен кезде газ тез 
бөлінеді?

Көмірқышқыл газы – түссіз және иіссіз газ. 
Ол газтәрізді, қатты және арнайы жағдайда сұйық 
күйінде де болуы мүмкін. Көмірқышқыл газы ауадан 
ауыр, суда ериді, жануды қолдамайды. Сондықтан 
көмірқышқыл газы өртсөндіргіште қолданылады. 
Қатты көмірқышқыл газы «құрғақ мұз» деп аталады. 
Ол өртсөндіргіштен шыққан кезде қатты күйден 
бірден газтәрізді күйге өтіп, сублимацияланады. 
Құрғақ мұз театрда, циркте «түтін» немесе «тұман» 
жасау үшін қолданылады.

Зерттеңдер
Өз өртсөндіргіштеріңді жасау үшін меңгерген 

білімдеріңді пайдаланыңдар. Карбонаттың ұнтағын 
қолданған дұрыс па жоқ кесегін ба?

1. Мынадай сөзбен жазылған теңдеуді аяқтаңдар: карбонат + қышқыл→ 
2. Көмірқышыл газын анықтауға арналған тестіні сипаттаңдар.
3. Неліктен өртсөндіргіште көмірқышқыл газы қолданылады?
4. Бір бөтелке газдалған сусынды пайдаланып, көмірқышқыл газының суда еритінін 

қалай дәлелдеуге болады?
5. Қалай ойлайсыңдар, газдалған сусынмен гүлдерді суғаруға болады ма?  

Өз жауаптарыңды түсіндіріңдер.

 Орындаңдар 

1.  Әк суын лайлайтын газ: 
a) сутек; ә) оттек; б) көмірқышқыл газы; в) азот.

2. Төңкерілген сынауықтан ауаны ығыстыру әдісімен қандай газды жинауға бола-
ды? 
a) көмірқышқыл газы; ә) оттек; б) сутек; в) озон.

3. Газдардың атауларын (а–б) реакцияның дұрыс нәтижесімен (1-3) сәйкестендірің-
дер. Газдың жанған шырпымен неліктен әртүрлі әрекеттесетінін түсіндіріңдер.

a) көмірқышқыл газы;

ә) оттек;

б) сутек;

1) шарт еткен дыбыс шығады;

2) шырпы сөніп қалды; 

3) шырпы жанды.

4. Химиялық реакцияларда байқалатын белгілердің тұсына ✓ белгісін қойыңдар.

Химиялық 
реакциялар

Химиялық реакциялардың белгілері

Тұз түзілді 
ме?

Индикатор түсі 
өзгерді ме?

Сутек бөлінді 
ме?

Көмірқышқыл 
газы бөлінді ме?

Су түзілді ме?

Магний 
+ күкірт 
қышқылы

Асқазан сөлі 
+ қыжылды 
басатын 
таблетка 

Жұмыртқа 
қабығы + кола

Натрий 
карбонаты + 
тұз қышқылы

5. Көп мөлшерде газдалған сусын ішетін достарыңа хат жазыңдар. Оның тісіне фос-
фор қышқылы қалай әсер ететінін түсіндіріңдер. Тісті күту жолдарын айтыңдар. 
«Қышқыл», «химиялық реакция», «рН», «бейтараптау» деген ғылыми термин-
дерді пайдаланыңдар.

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, тұжырымдамалық 

карта жасаңдар. 

• Осы тараудың негізгі идеяларын қаншалықты жақсы меңгердіңдер? Тапсырманы 
орындау үшін кестені дәптерге сызып алып толтырыңдар.

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет

Маған қосымша 
сабақтар керек

Білімімді арттыру 
үшін маған … 

қажет

Адам ағзасында көптеген әртүрлі химиялық 
реакциялар жүреді. Осындай реакция нәтижесінде 
ағзаға түсетін қоректік заттар, дем шығарған кездегі 
ауа басқа заттарға айналады. Бұл кезде ағзаның 
тіршілік әрекеті үшін қажет энергия бөлінеді.

Неліктен Қазақ тағамтану 
академиясы дұрыс тамақтану 
рационына ұлттық өнімдерді 
қосуды ұсынады?

Неліктен кей кезде бауырды 
автомобиль қозғалтқышымен 
салыстырады?

Биология курсынан тыныс алу үдерісінің 
барлық тірі ағзалар үшін маңызды болып 
табылатыны белгілі. Физика курсынан энергия-
ның әртүрлі формада болатынын оқыдыңдар. 
Математика курсынан мөлшерді пайызбен 
көрсетуді білесіңдер.

Пәнаралық байланыстар

Сүзбе

Сендер:
• химиялық элемент пен химиялық қосылыс 

арасындағы айырмашылықты; 
• ауаның заттар қоспасы, сол заттың бірі 

оттек екенін; 
• жану реакциясының экзотермиялық үдеріс 

болып табылатынын;
• азық-түлік құрамында органикалық 

қосылыстар: көмірсулар, нәруыздар 
және майлар болатынын;

• көмірқышқыл газы мен судың химиялық 
реакция өнімдері болып табылатынын 
білесіңдер.

Бұл тарауда:
• адам ағзасының құрамына кіретін 

элементтер туралы; 
• біз пайдаланатын азық-түлік құрамын; 
• қоректік заттар: көмірсуларды (қант, 

крахмал), нәруыздар мен майларды 
қалай ажыратуды және анықтауды; 

• тыныс алу үдерісін түсіндіруді білетін 
боласыңдар.

Тілдік мақсаттар
Диаграммадағы мәліметтерді пайдаланып, 

әртүрлі үдерістерді дұрыс сипаттауды үйре-
несіңдер.

Тірек сөздер:

қоректік заттар, көмірсулар, 
қант, тыныс алу үдерісі, 

тотығу, макроэлементтер және 
микроэлементтер

5.  Адам ағзасындағы химиялық 
қосылыстар

Адам ағзасында 
қандай химиялық 
элементтер болады? 

Оттек, көміртек, сутек, азот, фосфор тіршілік үшін өте маңызды 
элементтер болып табылады. Олардан ағзада әртүрлі қызмет 
атқаратын жасушаның көптеген заттары: нәруыздар, көмірсулар, 
майлар түзіледі. 

Ал микроэлементтер мен ультрамикроэлементтер адам 
ағзасына аздаған мөлшерде қажет. Бірақ олар денсаулық үшін 
маңызды рөл атқарады. Олар кестеде берілген.

Адам ағзасы үшін химиялық элементтер 
тапшылығының зардабы қандай?

Химиялық 
элемент

Ағзадағы қызметі Ағзадағы 
мөлшері, масса 
бойынша

Кальций, Са Сүйектің қалыптасуына қатысады 1,5

Фтор, F  Тіс кіреукесін қорғайды және 
сақтайды 

3,7 • 10–3

Иод, I Зат алмасу үдерісіне қатысатын 
гормондардың түзілуі үшін қажет 

1,6 • 10–5

Натрий, Na Жасушаға енетін және одан 
шығатын заттарды бақылайды 

0,2

Калий, К Бұлшық еттерді және жүйке 
жасушаларының белсенділігін 
қолдайды 

0,4

Темір, Fe Қан түзілуі үшін қажет 6 • 10–3

1-тапсырма
Егер адам ағзасында микро- және ультрамикроэлементтер

жетіспесе немесе артық мөлшерде кездессе не болады?

Кальций карбонаты

Флюорит минералы

Иод кристалдары

Натрий хлориді

Адам ағзасындағы химиялық 
элементтердің мөлшеріТемір кені

Калий хлориді

5.1.  Тіршілік элементтері

65,0% оттек

18,5% көміртек

9,5% сутек

3,2% азот

1,5% кальций

1,0% фосфор

Тамақ не үшін қажет?
Ағзадағы энергия шығыны қоректену үдерісінде қалпына келеді. Кез келген тамақ 

энергия береді. Әсіресе майлар мен көмірсулар энергияға бай. Нәруыздар, көмірсулар 
мен майлар жасушаның құрылыс материалы болып табылады. Олар да ағзаға тамақпен 
бірге түсіп, оның тіршілік әрекетінде маңызды рөл атқарады.

Адам ағзасының әртүрлі мүшелеріндегі судың мөлшерін салыстырыңдар. 
Неліктен көптеген дәрігерлер күндізгі тамақ рационында ересек адамға орташа 
2-3 л су ішуді ұсынады? Оған қоршаған орта қалай әсер етеді? 

Оттек адам ағзасына тыныс алу үдерісінде түседі де, қан арқылы өкпеден 
жасушаларға жеткізіледі. Ол майларды, көмірсулар мен нәруыздарды тотықтырып, 
оларды едәуір қарапайым қосылыстарға, су мен көмірқышқыл газына айналдырады. 
Тотығу үдерісінде ағзаның тіршілік әрекеті үшін қажет энергия бөлінеді.

Зерттеңдер

2-тапсырма
Берілген элементтердің мөлшері мен олардың адам ағзасындағы рөлін анықтаңдар. 

Зерттеулеріңді түрлі түсті постер түрінде ұсыныңдар.
a) мыс; ә) темір; б) марганец; в) магний; г) селен; ғ) мырыш.

1. Адам ағзасындағы масса бойынша 96% құрайтын 4 химиялық элементті 
атаңдар. 

2. Мынадай сөйлемдерді пайдаланып, қысқаша мәтін құрастырыңдар. 
Адам ағзасында … болады. 
Бұл элементтер … үшін қажет. 
Белгілі бір элементтер болмаса … . 
3. Адам ағзасына қандай дәрумендер қажет? Олар қандай рөл атқарады? 

Орындаңдар

Адам ағзасындағы судың мөлшері

Мида
75%

Бүйрек-
терде
83%

60-80 жас 40-50 жас 20-35 жас 5-14 жас0-1 жас

Сүйек-
терде
22%

Бұлшық 
еттерде
60%

Қанда
92%

ҚАРТ АДАМЖАС АДАМ ЕРЕСЕК 
АДАМ

Пайдалы тағам 
дегенді қалай 
түсінесіңдер?

Диетологтар мен ғалымдар пайдалы тағам пирамидасын 
ұсынады. Пайдалы тағам құрамбөліктерін оңай есте сақтауға болады. 
Пирамида негізіне су, содан кейін нәруыздар мен көмірсуларға бай 
тамақ орналастырылған. Пирамиданың төбесінде майлар, қант, тәтті 
сусындар мен тәтті тағамдар тұр. Тамақтану рационында олардың 
мөлшері барынша аз болуы керек.

1-тапсырма
Кестені дәптерге сызып алып толтырыңдар.

Мен кеше жеген тамақ, ішкен 
сусын

Осы тамақтағы негізгі 
қоректік заттар 

Қоректік заттар 
құрамындағы элементтер 

Тамақтың басты құрамбөліктеріне ағзамызға энергия көзі ретінде қажет көмірсулар, майлар мен 
нәруыздар жатады. Қалыпты дене салмағын сақтау үшін калориямен қамтамасыз ету жұмсалған 
энергия шығынына немесе физикалық белсенділікке (дене қимылына) сәйкес келуі керек. 

Қалыпты еңбек әрекеті кезінде адамның энергетикалық шығыны жеген тамақтағы 
көмірсулар есебінен 55–60%, майлар арқылы 20–25%, нәруыздар есебінен 55–60% 
толықтырылады. Нәруыздардың энергия өндірудегі маңызы шамалы, бірақ олар біздің 
жасушаларымыздың құрылыстық қызметін атқарады. Сондықтан тамақ рационында ағзаны 
энергиямен және жасұнықпен (клетчатка) қамтамасыз ететін көгөністер, жидектер және 
дәнді дақылдар болуы қажет.

2-тапсырма
Тамақтану пирамидасын пайдаланып, үйлестірілген тағамды дөңгелек диаграмма түрінде

көрсетіңдер.

Пайдалы тағам пирамидасы

Тәтті тағамдар, сусындар, 
жеңіл тамақтар

Нәруыздар мен 
майларға бай тағамдар

Жеміс-жидектер мен 
көгөністер

Дәнді дақылдар

Кө
п 

мө
лш

ер
де

Аз
 м

өл
ш

ер
де

Су

Күн сайын 
өзгертіп отыру 

керек

Зерттеңдер 
Қант (Фелинг ерітіндісін пайдаланып) пен нәруызды (Биурет 

реакциясы арқылы) анықтау үшін тест жүргізіңдер.

Биология курсынан крахмал мен майды анықтауды білетін 
боласыңдар!

Пәнаралық байланыстар

Өз рациондарың қандай болу керек екенін зерттеп, анықтаңдар. 
Жасөспірім үшін күнделікті қажет энергия шамамен 10 кДж 
құрайды. Тағы не туралы білу керек? Сендерге қандай қоректік 
заттар, қандай мөлшерде қажет? Тәуліктің қандай уақытында, 
қай тамақ түрін көп немесе аз жеу керек? Енді не алынғанын қа-
растырайық. 
Интернет ресурстарын пайдаланып, бір күнге арналған тамақ ра-
ционын құрастырыңдар. Оған:
• тамақ атауы мен ішетін уақытты; 
• тамақ түрін; 
• ішетін тамақ мөлшерін (г);
• осы тамақ мөлшеріндегі майлар, нәруыздар мен көмірсулар-

дың мөлшерін (г);
• әр мөлшердегі килоджоульді (кДж);
• пайдаланатын килоджоульдің жалпы мөлшерін жазыңдар.

Орындаңдар

Қантты анықтау (Фелинг 
сынамасы)

Биурет реакциясы

Біз ауамен тыныс алған кезде оттек өкпеден қанға өтеді. Бұл газ 
қан арқылы жасушаларға тасымалданады. Содан кейін жасушада 
оттек әсерінен органикалық заттар тотығып, тотығу өнімдері: 
көмірқышқыл газы мен су түзіледі. Тотығу ағзадағы энергия көзі 
болып табылады. Көмірқышқыл газы тыныс (дем) шығарған кезде 
өкпеден шығарылады. Өкпеде газ алмасу үдерісі осылай жүреді. 
Басқаша бұл үдерісті тыныс алу деп атайды. Тыныс алу үдерісі 
жалынсыз жану үдерісі болып табылады.

Тапсырма
Тамақтану пирамидасын еске түсіріңдер. Сендердің пікірлерің 

бойынша, қандай тамақ жасушалық тыныс алу кезінде едәуір көп 
мөлшерде энергия бөліп шығарады?

Зерттеңдер
Жану үдерісі кезінде не түзіледі? Ол үдерістің тыныс алумен қан-

дай ұқсастығы бар? Эксперимент жасап көрейік!
1. Жаңғақты шыны химиялық құтыда (колба) жағып, бөлінген газды

әк суы арқылы тексеріңдер.
2. Мұз салынған химиялық шыны стақан астында балауыз шам-

ды жағыңдар. Алынған тамшыны кобальт (ІІ) хлориді бар қағаз
арқылы тексеріп көріңдер.

3. Түтікше арқылы әк суына жайлап үрлеңдер.
4. Айнаға қарай дем шығарыңдар. Алынған тамшыны кобальт (ІІ)

хлориді бар қағаз арқылы тексеріп көріңдер.
A. Жану үдерісі кезінде не түзіледі?
Ә. Тыныс шығарған кездегі ауа құрамынан қандай газды анықта-

дыңдар? (Бұл газ тыныс алу үдерісі жүрген жасушаларыңнан түседі.)
Б. Тыныс алу өнімі не?
В. Тыныс алу және жану үдерістері арасында қандай ұқсастықтар 

мен айырмашылықтар бар?

Ойланыңдар
Пеш, жүріп бара жатқан автомобиль және адам ағзасы арасында 

қандай ұқсастық бар? Көмек ретінде берілген кестені пайдаланыңдар.

Реакция белгілері Жану Тыныс алу 

Жаңа заттардың түзілуі ✓ ✓

Жылудың бөлінуі ✓ ✓

Жылу бөліну жылдамдығы Жоғары Төмен 

Жарықтың бөлінуі ✓

Ағза үшін жылудың бөлінуі ✓

Күрделі тапсырма
Ағзалардың тіршілік әрекеті үшін энергия қажет. Қимыл-қозғалыс, 

ойлау, барлық ішкі мүшелердің жұмысы, бұлшық еттердің жиырылуы 
және тірі ағзалардың басқа да кез келген әрекеті үшін энергия қажет. 
Тіпті ұйқы кезінде энергия жұмсалады, себебі жүрек пен ми сияқты 
мүшелер тоқтамай жұмыс істейді. 

Адам ағзасы туралы меңгерген білімдеріңді пайдаланып, едәуір 
мөлшерде энергия қажет мүшелерің туралы шағын ескертпе 
жазыңдар. Осы мүшелерге энергия қалай жеткізілетінін түсіндіріңдер. 
Тапсырманы таңғы ас ішуден бастап орындаңдар.

Белсенді өмір сүру 
үшін қажет энергия 
қайдан алынады?

5.3.  Тотығу және тыныс алу 
үдерістерін салыстыру 

Тыныс алған және тыныс шығарған кездегі ауа құрамы 
көрсетілген кестені зерттеңдер.

Заттар Тыныс алған кездегі 
ауа құрамында, % 

Тыныс шығарған кездегі 
ауа құрамында, % 

Оттек 21 16

Көмірқышқыл 
газы

0.04 4

Азот 79 79

Су буы Ауыспалы Тыныс алған кездегіден көп

1. Неліктен біз көмірқышқыл газын дем шығарған кезде дем 
алғанға қарағанда көп шығарамыз?

2. Кестеде көрсетілген басқа цифрлардың мәнін түсіндіріңдер. 
3. Сөзбен жазылған мынадай теңдеудің мәні неде?
 Глюкоза + оттек → су+ көмірқышқыл газы + энергия
4. Жылы жерде, ашық ыдыста ұзақ уақыт тұрған тамақ тез бұзы-

лып кетеді. Темірден жасалған бұйымды, әсіресе ылғал ауа да 
сақтаған кезде тот басып кетеді. Сипатталған құбылыстардың 
мәні неде?

5. «Тіршілік дегеніміз – жану», бұл сөзді XVIII ғасырда француз 
ғалымы А. Лавуазье мен П. Лаплас айтқан. Бұл пікірдің тыныс 
алу үдерісіне қандай қатысы бар?

Орындаңдар

Швед химигі Якоб 
Берцелиус: «Оттек – маң-
айында бүкіл Жер шары 
химиясы айналып жүретін 
зат», – деп жазды. 1814 жылы 
ол элементтердің, соның 
ішінде оттектің ең алғашқы 
таңбаларын ұсынды.

Сендер білесіңдер ме?

1. Мынадай азық-түлік құрамында қандай қорек-
тік заттар бар?
a) картоп; ә) алма; б) жұмыртқа; в) ет;
г) балық; ғ) лимон; д) қызанақ.

2. A. Глюкоза мен нәруыздардың бар екенін қа-
лай анықтауға болады?
Ә. Затты Фелинг ерітіндісімен қыздырған кезде

көк түске боялуы нені білдіреді?
Б. Қандай реактив арқылы су мен көмірқышқыл

газын анықтауға болады?
3. Тірі ағзалардың басты макро- және микроэле-

менттерін атаңдар. Бұл элементтер қандай қыз-
мет атқарады?

4. Көмірсу (глюкоза) мен нәруыздың (цисте-
ин аминқышқылы) суретте көрсетілгендей
құрылымдық диаграммасынан неше элемент
байқадыңдар?

5. Тыныс алу үдерісі туралы үш тілде үш сөйлем
жазыңдар. Бірінші сөйлем – қазақ, екіншісі –
орыс, үшіншісі ағылшын тілінде болсын.

6. Бір тілім ақ бидай нанының құрамында шама-
мен 0,8 мг темір болады. Темірдің бір тәуліктегі
қажет мөлшері 18 мг құрайтыны белгілі. Сол
мөлшерді қанағаттандыру үшін бір күнде қан-
ша тілім нан жеу керек?

7. Қаймағы алынбаған бір стақан сүтте шамамен
288 мг кальций болады. Кальцийдің бір тәулік-
тегі қажет мөлшері шамамен 800 мг құрайды.
Сол мөлшерді қанағаттандыру үшін күніне
неше стақан сүт ішу керек?

8. Көмірсудың бір тәуліктегі қажет мөл-
шері шамамен 500 мг құрайтыны белгілі.
100 г піскен картоп, қуырылған картоп, кар-
топ езбесі және қытырлақ картоптың кало-
риясын есептеңдер. Нәтижесін 10 000 кДж
(1 Дж = 0,001 кДж) құрайтын жасөспірімнің бір
тәуліктегі энергетикалық қажеттілігімен салы-
стырыңдар.

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік карта

жасаңдар.
• Осы тараудың негізгі идеяларын қаншалықты жақсы меңгердіңдер? Тапсыр-

маны орындау үшін берілген кестені пайдаланыңдар.

Мен барлығын 
түсіндім 

және басқа 
оқушыларға 

көмектесе 
аламын 

Маған көбірек 
практика қажет 

Маған қосымша 
сабақтар керек 

Білімімді арттыру 
үшін маған … 

қажет

Глюкоза
Цистеин

Неліктен қола және темір 
дәуірі кезінде жасалған металл 
бұйымдар сақталып қалған?  
Ал сол кездегі ағаштан жасалған 
жәдігерлер сирек кездеседі?

Қазіргі кезде көптеген табиғи ресурстар әртүрлі 
құнды өнімдер жасау үшін қолданылады. Табиғи 
ресурс көздеріне Жер жатады. Сондықтан табиғатты 
тиімді пайдалану маңызды болып табылады.

Археологиялық 
деректер: Қазақстандағы 
қазу жұмыстары кезінде 

табылған металл 
бұйымдар

Б.з.д. 4-3-мыңжылдық аралығында адамдар 
қазіргі кезге дейін қолданылатын металдарды 
балқытуды үйренді.

Көптеген металдар мен олардың құймалары өте 
берік болады. Археологтар кремнийден жасалған 
қарулар, ежелгі кәріптас (янтарь), көмір, алмаз және 
хрусталь сияқты бейметалл заттарды тапты. 

1889 жылы Парижде ұлы Эйфель мұнарасының 
құрылысы аяқталды. Көп адам биіктігі 300 метрлік 
ғимаратты берік емес деп есептеді. Жоба авторы өз 
туындысын ширек ғасыр тұрады деп дәлелдеді. Міне, 
125 жылдан астам уақыт өтсе де, Эйфель мұнарасы 
Париждің көзтартарлық орны болып отыр. Эйфель 
мұнарасы көптеген туристтердің қызығушылығын 
тудыруда. 

Эйфель мұнарасы беріктігінің 
сыры неде екенін білесіңдер ме? 
Бұл тарауда осы және 
басқа сұрақтарға жауап 
табатын боласыңдар.

Пәнаралық байланыс
География курсынан Жер қыртысында 

көптеген химиялық қосылыстар мен тау жы-
ныстарының алуан түрлері бар екенін бі-
лесіңдер. Қазақстан минералды ресурстар мен 
жанғыш қазбалар қорына бай ел екені белгілі.

• жер қыртысында көптеген пайдалы 
химиялық қосылыстар бар екенін;

• құрамында металдар болатын пайдалы 
химиялық қосылыстар кен деп 
аталатынын;

• пайдалы қазбаларды алу үдерістері 
өнеркәсіптік үдерістерде жүзеге 
асырылатынын білесіңдер. 

Бұл тарауда: 
• Қазақстанның минералды байлығы;
• кеннен минералдарды алу;
• өнеркәсіптік үдерістер мен пайдалы 

қазбаларды алу үдерістері арасындағы 
байланыс;

• табиғи ресурстарды алудың экология 
мен қоршаған ортаға әсері туралы 
білетін боласыңдар.
 

Тілдік мақсаттар
Сендер сыныптастарыңмен бірге әртүр-

лі идеяларды талқылап, ғылыми деңгейде 
пікірталас өткізетін боласыңдар.

Тірек сөздер:

табиғи ресурстар, минералдар, кен, 
металдар, металдар алу, қоршаған 

ортаға әсер, экология, 
өнеркәсіпте алу үдерісі 

6.  Жер қойнауының минералды 
байлығы

Неліктен Қазақстан 
минералды ресурс-
тардың қазына 
қоймасы болып 
табылады?

Айналаға қараңдар. Минералдан жасалған деп ойлаған барлық 
заттарды жазыңдар. Суреттерді, сөздерді пайдаланып, құрамында 
минералдар бар неғұрлым көп химиялық элементтерді жазыңдар. 
Материалдарыңды коллаж түрінде рәсімдеңдер.

1-тапсырма 
Қазақстанның пайдалы қазбалары
Кеспеқағаздарға пайдалы қазбалардың шартты белгілерінің суретін салыңдар. 
Оларды пайдалы қазбалардың қайда орналасқанын көрсету үшін Қазақстанның экономикалық 

картасына орналастырыңдар.
Жер қыртысы тау жыныстарынан тұрады. Қалай ойлайсыңдар, қандай 8 элемент Жер қыртысының 

құрамында едәуір кең таралған? 

Тау жыныстары кейбіреулері кристалл болып табылатын химиялық қосылыстар қоспасынан түзіледі. 
Табиғи ресурстар – Жер қойнауынан алынған пайдалы қазбалар. 
Минералдар – Жер қыртысындағы химиялық элементтер мен қосылыстар. Олар біз үшін пайдалы 

табиғи ресурстар болып табылады. 
Кен – құрамында металдар бар минералдар мен тау жыныстары.

Дала шпаты Кварц Слюда Гранит

6.1.  Қазақстанның пайдалы 

Сырғаға, сақинаға және 
алқаға орнатылады. 

Кеннен алынады. 
Асыл тас …  

Храмның қабырғасы, 
мүсіндері мен күмбезі тау 
жынысынан салынған. 

Егер оны … салатын болса,
Бұл жерде монолиттен берік 

зат жоқ.  
 

Дүниежүзіндегі хромит 
кендерінің ең бай кен орны 
Ақтөбе облысында орна-
ласқан. Кеннің негізгі құрам-
бөлігі – хром оксиді шамамен 
40% құрайды.

Сендер білесіңдер ме?

1. Жер қыртысының құрамында қандай элементтер ең 
көп кездеседі? 

2. Тау жыныстары неден тұрады? 
3. Қандай тау жыныстары адамға едәуір пайдалы?
4. Қазақстанда қолданылатын элементтердің зияткерлік 

картасын құрастырыңдар.

Орындаңдар

2-тапсырма
Оларды анықтай аласыңдар ма? Берілген анықтамалардан 

суретте тау жыныстары, минералдар мен кендер бейнеленгенін 
анықтаңдар. (Мұғалім бірнеше мысал келтіруі мүмкін.)

Батыс Қазақстандағы Маңғыстау әктасты ескерткіштері

Ерте заманда әктасты алу әдісі қирату деп аталды. Тау жынысын тасқа балғамен ұрып сындырған. 
Арнайы шойын қатпар жазғышта тастың беті тегістелген. Күн көзінде немесе арнайы пеште әктастан 
жасалған бұйымдарды кептірген. Сол кезде олар берік болған. Әк алу үшін әктасты күйдірген.

Тұзбайыр үстірті Сұлтан-Үпі жер төле мешіті

Шерқала тауы Бекет-Ата жерасты мешіті

Әктасты күйдіруге арналған пеш 

Неліктен біз 
ертедегі адамдарға 
қарағанда әктасты 
жиі пайдаланамыз? 
Әктас не үшін 
қолданылады?

6.2.  Әктасты өндіру және 
өнеркәсіпте қайта өңдеу

Зерттеңдер 
Сөндірілген және сөндірілмеген әк алу экспериментінің жоспарын 

жасаңдар. 

Бұл эксперимент қауіпті ма? Эксперимент жүргізу үшін қандай 
қауіпсіздік шараларын қолдану керек? Қыздыру және суыған өнімге су 
қосу кезіндегі бақылауларыңды жазыңдар. Эксперимент нәтижелерін 
түсіндіріңдер. 

Әктасты күйдірген кезде «қайнаған әк» алынады. Себебі сумен 
әрекеттескен кезде экзотермиялық реакция жүреді де, жылу 
бөлінеді. Химиктер бұл үдерісті «әктің сөнуі» деп атайды. Әктас кальций 
карбонаты болып табылады. Кальций карбонатын қыздырған кезде 
көмірқышқыл газы бөлінеді де, кальций оксиді қалады. Егер оған су 
қосса, кальций гидроксиді немесе «сөндірілген әк» түзіледі. 

Сөндірілген және сөндірілмеген әк алу реакциясының теңдеуін 
сөзбен жазыңдар.

1-тапсырма
Үйді әктеу кезінде қолданылатын сөндірілген әк алу үшін қандай 

ыдыс қолдану керек?

Әктасты тау жынысын бұзып, содан кейін оны кесектерге 
майдалайтын қуатты роторлы экскаватор арқылы өңдейді. Ұсақтау, 
тиеу және тасымалдау бір мезгілде уатып-сұрыптағыш бункерде 
жүзеге асырылады, себебі шикізат зауытқа жіберіледі.

2-тапсырма
Зауытта шикізатты не істейді? Әктастан не алынады?

1. Неліктен осы кезге дейін аппақ ескерткіштер 
әдемі күйінде сақталып қалды? 

2. Құрылыс материалы және химиялық заттар 
көзі ретінде әктастың қандай ерекшелігі бар?

3. Неліктен сөндірілген әкты пайдалану 
алдында белгілі бір уақыт қойып 
қалдыратынын түсіндіріңдер.

4. Үнемі ылғал болып тұратын ортада 
сөндірілмеген әк көзге түсіп кеткен жағдайда 
не болады? 

5. Кальций карбонатының құрамында әктастан 
басқа қандай заттар болуы мүмкін?

6. Әктасты күйдіру кезінде қандай өзгеріс 
жүреді? Әктасты күйдіру үдерісінің сызбасын 
сызыңдар. Әктасты күйдіру үдерісінің 
теңдеуін сөзбен жазыңдар.

Орындаңдар

Жоғары 
температура

Әктастың 
кішкентай 
түйіршіктері

Нихром сымы

Үштаған

Отқа 
төзімді 
түпқойма 

Роторлы экскаватор

киіңдер!

1. Термитті қоспаны не үшін өртеу керек? 
2. Термитті қоспаны өртеу кезінде алюминийде қандай өзгеріс 

болады? 
3. Темірдің түзілу реакциясының теңдеуін сөзбен жазыңдар. 

Орындаңдар

Қалай ойлайсыңдар, 
сендердің смартфон-
дарың қандай ме-
талдан жасалған?

1-тапсырма
Шикізат үрлейтін (домна) пеште қандай химиялық үдерістер 

жүреді? Сипатталған реакциялардың теңдеулерін сөзбен жазыңдар.

2-тапсырма
Темір бағанның жемірілуге тұрақты болу құпиясы қандай?
Қара металлургия – өнеркәсіпте темір алу және оның құймала-

рын өндіру. Шикізат ретінде темір кені мен қосымша материалдар: 
кокс, ауа, флюс (әктас, доломит) қолданылады. Домна пешіндегі 
химиялық реакциялар шикізат үрлейтін пештегі реакцияларға 
ұқсайды. Қайта өңделген шойын болат өндіруге жұмсалады: 
құйылған шойын поршень, тістегеріш (шестеренка), автомобиль 
бөлшектерін; легирленген шойын бу қазандарын, пеш плиталарын, 
газ-турбина қондырғыларын жасау үшін қолданылады.

1-күрделі тапсырма
Домна пешінде қандай химиялық реакция жүреді? Осы реакция 

теңдеуін сөзбен жазыңдар.

Зерттеңдер
Осы үдерісті натрий карбонатына, сосын темір (ІІІ) оксидіне 

батырылған сіріңкені қолданып зерттеуге болады. Сіріңкені жаққан 
соң магнитті пайдаланып, темірді анықтауға болады. Бұл реакцияда 
көміртек қандай рөл атқарады?

3-тапсырма
1865 жылы орыс металлургы Николай Бекетов металдарды 

олардың оксидтерінен алюминий арқылы алу әдісін ұсынды. Бұл әдіс 
қазір алюминотермия деп аталады. 

Алюминий ұнтағы мен темір (ІІІ) оксидін араластырыңдар. Мұндай 
қоспа термитті қоспа деп аталады. Осы қоспаны отбақырашта 
(тигель) жағыңдар. Алюминий оксиді мен темір металы түзіледі. 
Осы қоспадан темірді қалай бөліп алуға болады? Химиялық реакция 
теңдеуін сөзбен жазыңдар.

Қыздырғыш аспаптармен жұмыс істеген кезде қауіпсіздік 
техникасының ережелерін сақтаңдар. Қорғағыш көзілдірік 

Үндістанда ежелгі ше-
бер-лер «булат» деп атала-
тын болатты ала білген. Қы-
тайда «дамаск» деп атала-
тын болатты алған. Жапони-
яда самурайлардың «катан» 
деп аталатын қылышын бо-
латтан жасаған. Темірді алу 
үшін кенді ағаш көмірімен 
араластырып, шикізат үр-
лейтін пешке салған. Қыз-
дырылған пештегі көміртек 
ауадағы көміртекпен ғана 
емес, кендегі темір окси-
дінің құрамындағы оттекпен 
де қосылды. Пеште «кри-
ца» – көміртек және басқа 
элементтердің қоспасы бар 
темір кесегі алынады.

Сендер білесіңдер ме?

2-күрделі тапсырма
Егер темір оксидінің орнына маргенец оксидін қолданса қандай 

өнім алынады? Осы реакция теңдеуін сөзбен жазыңдар.

4-тапсырма
Мысты зергерлік заттар жасауда қолданылатын әдемі жасыл тастан – малахиттан 

алады. Малахитті қыздырған кезде үш өнім: су, көмірқышқыл газы және мыс (ІІ) оксиді 
түзіледі.
1. Реакция кезінде қандай өзгерісті көруге болады?
2. Реакция өнімдері: көмірқышқыл газы, су мен мыс (ІІ) оксидінің бар екенін қалай 

дәлелдеуге болады? 
3. Сәйкес реакциялардың теңдеулерін сөзбен жазыңдар. 

Егер метанды немесе таза сутекті қыздырылған мыс (ІІ) оксиді арқылы өткізсе, бос 
мыс түзіледі. Мыс (ІІ) оксидінен алынған оттек пен сутек әрекеттескен кезде не 
түзіледі? Түзілген өнімді қалай дәлелдеуге болады?

5-тапсырма
Қазақстан дүниежүзілік нарыққа хром шығарудан 2-орын, ал көміртекті болат 

өндіруден 31-орын алады. Қазақстандағы кендерден қандай қара және түсті металдар 
алатынын зерттеңдер. Кендер мен металдардың тізімін жасап, Қазақстанның 
дүниежүзілік өндірістегі рейтингін бағалаңдар.

1. Табиғатта көптеген металдар оксидтер немесе сульфидтер түрінде кездеседі. Мынадай кендер: 
қорғасын сульфиді, мыс сульфиді, алюминий оксиді қандай заттар типіне жататынын анықтаңдар:

a) элемент; ә) сұйықтық; б) қосылыс; в) газ.

2. Кеннен металл алу кезінде оттекті немесе күкіртті алып тастау керек. Мынадай сызба бойынша 
алюминий оксидінен алюминийді алу кезінде қандай зат типі түзіледі? 

  Алюминий оксиді → алюминий + оттек 

a) элемент (жай зат); ә) сұйықтық; б) қосылыс; в) газ.

3. Мысты мыс оксидінен немесе сульфидінен алуға болады. Мыс сульфидін ауада қыздыру кезінде 
мыс (ІІ) оксиді немесе күкірт диоксиді түзіледі. Мыс (ІІ) оксидін пеште көміртекпен қыздыру кезінде 
мыс пен көміртек диоксиді түзіледі. 

 Мысты мыс (ІІ) оксидінен немесе сульфидінен алу реакциясының теңдеуін сөзбен жазыңдар. 

4. Мыс өндіру кезінде қандай экологиялық проблемалар туындауы мүмкін екенін болжаңдар.

Орындаңдар

Делидегі (б.з.д. IV—V ғғ.) биіктігі 7 метр, салмағы 6,5 тонна темір 
бағана. 1600 жылдан бері жемірілуге (коррозия) ұшырамаған. 

Тапсырма
Мыс электр құрылғылары мен су құбырларын жасау үшін 

қолданылады. Кестені зерделеп, сұрақтарға жауап беріңдер.

Мыс өндіру Кенді карьерден немесе же-
расты шахталарынан ашық 
әдіспен алады. Металға бай кен 
жер қыртысынан арнайы тех-
ника арқылы алынады. Содан 
кейін өңдеуге жіберіледі. 
2% мыс

Мыс алу кезінде әрбір әдістің: 
а) ландшафт;
ә) жергілікті тұрғындар;
б) шахтерлер үшін қандай кемші-
ліктері бар?

Ұсату және байыту Кеннің ірі бөлшектері ұсақтала-
ды, сосын мақсатты минерал-
дар бос жыныстардан бөлінеді.
25% мыс

100 тонна кеннен қанша қалдық 
қалады? Бос жыныстар қайда жі-
беріледі?

Күйдіру және қайта өңдеу Мыс кені балқыту пешінде 
мыс сульфиді ретінде оттекпен 
реакцияға түседі. Нәтижесін-
де тазартылмаған мыс пен газ 
тәрізді күкірт диоксиді түзіледі.
99% мыс 

Балқыту пешінде жүретін реакци-
яның сөзбен жазылған теңдеуін 
аяқтаңдар:
Мыс сульфиді + оттек
→________+ ________
Алынатын газға қандай пробле-
ма байланысты? Күкірт диокси-
дін суда еріткен кезде алынған 
қышқылды қалай пайдалануға 
болады?

Электролиттік тазарту Көптеген үдерістер үшін өте 
таза мыс қолдану қажет. Бұл 
электр қуатын пайдалану арқы-
лы жүзеге асырылады.
99,9% мыс

Электр қуаты қалай алынады? 
Электр қуатын алу кезінде қандай 
экологиялық проблемалар туын-
дауы мүмкін?

Қазақстанда шамамен 180 млн га жер 
пайдалануға жарамсыз деп есептеледі. 
Шамамен 10 млн га жер радиоактивті 
және зиянды заттармен ластанған. 30 
млн га жерде өнеркәсіптік кәсіпорын-
дар орналасқан. 

Кен өнеркәсібінде шикізатты өн-
діру және өңдеу үшін су пайдаланы-
лады, ал қалдық сулар суқоймасын 
ластауы мүмкін. Қалдық су құрамында 
ауыр металл тұздары, мышьяк, фтор, 
сынап сияқты т.б. улы заттар болады. 

Электр қуатын алу үшін табиғи 
газ, көмір, мұнай көп жағылады. Осы 
кезде атмосфераны ластайтын зиян-
ды газдар түзіледі. Зиянды шығарын-
дыларға көмірқышқыл газы, күкірт 
және азот оксидтері, радиоактивті 
қосылыс тар жатады. Қышқыл жауын 
азот оксидтері мен күкірт диоксиді 
сумен әрекеттескен кезде түзіледі. 

Ғалымдар ғаламшарға келетін зиянды азайту үшін жаңа әдістер ойлап табуда. 
Қазақстандағы «EXPO – 2017» халықаралық көрмесі табиғи ресурстарды тиімді 
пайдалануға арналды.

1. Қазақстандағы экологиялық тұрғыда қолайсыз жерлерді атаңдар. 
2. Мұнай өндіру Каспий теңізінің экологиялық жағдайына қалай әсер етуде? 
3. Қоршаған ортаны ластайтын өнеркәсіптік кәсіпорындарды атаңдар. 
4. Үлкен қалалар мен өнеркәсіптік орталықтарда ауаны не ластайды?
5. Суқоймалар мен өзендердің, жерасты суларының тазалығы мен табиғи қорын 

қалай сақтауға болады? 
6. Көмір, мұнай және газ өндіретін кәсіпорындардың ауаға әрі суқоймаларға 

зиянды шығарындылары мен қалдық суларын қандай техникалық тәсілдер 
арқылы азайтуға болады?

Орындаңдар

Табиғат пайдалану және табиғат қорғау негіздері 

• Киото хаттамасына Қазақстан Республикасының Президенті қол қойған  
(12 наурыз, 1999 ж., № 84). Бұл хаттама мемлекеттерге жылыжай газдарының 
шығарындыларын шектеуді және қысқартуды міндеттейді. 

• Қазақстан Республикасының «Біріккен Ұлттар Ұйымының климатты өзгерту 
туралы Нобайлы Конвенциясына Киото хаттамасын ратификациялау туралы» 
заңына Қазақстан Республикасының Президенті қол қойған (26 наурыз 2009 ж., 
№144 – IV). 

Сендер білесіңдер ме?

1. Қазақстандағы экологиялық тұрғыда қолайсыз жерлерді атаңдар. 
2. Мұнай өндіру Каспий теңізінің экологиялық жағдайына қалай әсер етуде? 
3. Қоршаған ортаны ластайтын өнеркәсіптік кәсіпорындарды атаңдар. 
4. Үлкен қалалар мен өнеркәсіптік орталықтарда ауаны не ластайды?
5. Суқоймалар мен өзендердің, жерасты суларының тазалығы мен табиғи қорын 

қалай сақтауға болады? 
6. Көмір, мұнай және газ өндіретін кәсіпорындардың ауаға әрі суқоймаларға 

зиянды шығарындылары мен қалдық суларын қандай техникалық тәсілдер 
арқылы азайтуға болады?

Орындаңдар

1. Неліктен Қазақстан табиғи ресурстарының алу-
ан түрлерімен және қорымен белгілі? 

  Қазақстанда өндірілетін ең кең таралған эле-
менттердің тізімін жасаңдар.

2. Неліктен мұнайды жылтырамаса да «қара ал-
тын» деп атайды?

3. Берілген топтардан артық сөзді табыңдар.  
Өз таңдауларыңды түсіндіріңдер:
a) кен, минерал, шыны; 
ә) темір, боксит, гематит;
б) мұнай, көмір, бензин; 
в) темір, болат, күміс.

4. Пайдалы химиялық қосылыстар:
a) олар тек тауда кездеседі;
ә) олардан тек металдар алынады;
б) кен және минерал түрінде болады;
в) олар тауда кездеседі және жыл сайын мөл-

шері артады.
5. Қалай ойлайсыңдар, жеуге жарамды тастар 

бола ма? Жауаптарыңды түсіндіріңдер.
6. Өздерің білетін барлық табиғи ресурстарды 

атаңдар. Олар қайда қолданылады? Сендер 
тұратын өңірде қандай минералдар алынады?

7. Неліктен ғалымдар көмірге, мұнай мен газға 
балама отын түрлерін іздестіруде?

Күрделі тапсырма
Аймақтық геологиялық музейде бар экспо-

наттарды пайдалана отырып, Қазақстандағы кен 
орындарында кездесетін минералдар мен кен-
дерді зерттеңдер.

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік кар-

та жасаңдар. 

• Осы тараудың негізгі идеяларын қаншалықты жақсы меңгердіңдер? Тапсыр-
маны орындау үшін берілген кестені пайдаланыңдар.

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет 

Маған қосымша 
сабақтар керек 

Білімімді арттыру 
үшін маған … 

қажет 

Неліктен теңіз суы тұзды? 
Тамақ дайындау үшін 
қолданылатын тұз қалай 
алынатынын білесіңдер ма? 

Адам ерте заманнан бастап суды және оның 
ерітінділерін сусын, бояу, шыны алу, қыш жасау 
үшін пайдаланып келеді. Ежелгі Египетте перғауын-
дардың табытханасын түрлі түсті шынымен әше-
кейлеу немесе бальзамдау, косметикалық заттар 
алу әртүрлі ерітінділерді пайдалануға негізделген.

Жаратылыстану курсынан қатты денелердің, 
сұйықтықтар мен газдардың құрылысы туралы 
білесіңдер.

Пәнаралық байланыс

Иодтың 
спирттегі 
ерітіндісі

Натрий 
хлоридінің 
0,9%-дық 

сулы ерітіндісі 
(физиологиялық 

ерітінді)

Сендер:
• заттардың агрегаттық күйінің өзгеретінін; 
• қышқыл және сілті ерітінділерін; 
• Жер қыртысында көптеген пайдалы хими-

ялық қосылыстар мен қоспалар болаты-
нын білесіңдер. 

Бұл тарауда:
• заттардың ерігіштігіне байланысты жікте-

луін; 
• ерітінділердің алуан түрін және олардың 

компоненттерінің атауларын; 
• ерігіштіктің еріген зат пен еріткіштің табиға-

тына, сондай-ақ температураға байланысты 
екенін; 

• кристалдардың түзілу жағдайларын;
• аса қаныққан ерітінді кристалданған кезде 

жылу энергиясының өзгеруін білетін бола-
сыңдар. 

Тілдік мақсаттар
График түрінде берілген заттардың ері-

гіштігі туралы деректерді сипаттап, мұқият 
талдайтын боласыңдар. Оған өлшем бірлік-
тері мен талдау мәліметтерін қосасыңдар.

Тірек сөздер:

ерігіш, еріген зат, еріткіш, қаныққан, 
қанықпаған, аса қаныққан ерітінді, 

ерігіштіктің қисық сызығы, ерігіштік, 
суспензия, эмульсия, кристалл

7.  Ерітінділер мен ерігіштік 

Өзен суынан 
ауызсу алу үшін 
не істеуге болады?

Табиғи ортада суда натрий, калий, кальций, магний, темір 
металдарының тұздары, сондай-ақ көмірқышқыл газы, оттек және 
көптеген басқа заттар еріген күйде болады.

Адам, жануар және өсімдік жасушаларының құрамында да тұздар 
немесе көмірсулар сияқты көптеген заттардың сулы ерітінділері 
болады. 

Күнделікті өмірде және медицинада адам қоспаларды: заттардың 
судағы, кейде спирттегі немесе сіркесудағы ерітінділерін қолданады.

Сонымен қатар майонез немесе бор сияқты әртекті қоспалар да 
пайдаланылады.

Тапсырма
Қалай ойлайсыңдар, қоспа мен ерітінді арасында қандай 

айырмашылық бар?

Бор ұнтағын суға араластырамыз. Алынған қоспа суспензия деп 
аталады. Суспензияда қатты зат бөлшектері сұйықтықта қалқып 
жүреді. Кейбір антацидтер суспензия болып табылады. Майонез 
дайындау үшін сұйық майды сумен шайқап араластырасыңдар. Осы 
кезде ақшыл бұлыңғыр сұйықтық түзіледі. Майонез – эмульсия деп 
аталатын сұйықтықтың сұйықтықтағы қоспасы. 

Ас тұзының аздаған мөлшерін суға араластырамыз. Сол кезде 
ас тұзының молекулалары суда біркелкі таралады. Ас тұзының 
бөлшектері микроскоп арқылы да көрінбейді. Бұл қоспа жабық 
ыдыста ұзақ уақыт тұрса да бөлінбеуі мүмкін. Ол қоспаны суды 
буландырып, бөлуге болады. Осы қоспа ас тұзының сулы ерітіндісі 
деп аталады. Ерітінділер – еріткіш пен еріген заттан тұратын 
гомогенді жүйелер. 

Ауыз су да ерітінді болып табылады, бірақ біз тұз бөлшектерін 
көре алмаймыз. 

Адамның көз жасы ағзадағы әртүрлі тұздардың ерітіндісі 
болып табылады. 

Медициналық дәрілер дистилденген суда ерітіледі.

Сендер білесіңдер ме?

Ерітінділер еріген зат мөлшеріне байланысты жіктеледі. Еріген 
зат мөлшері аз ерітінділер қанықпаған деп аталады. Ал заттар енді 
берілген температурада ерімейтін ерітінділер қаныққан деп аталады. 
Мысалы, 200С температура кезінде 100 г суда ең көбі 204 г қант, 36 г ас 
тұзы еруі мүмкін. Мұндай ерітінділер осы температурадағы қаныққан 
ерітінділер деп аталады. Ерекше жағдайда қаныққан ерітіндіде еріген 
заттан көп зат еруі мүмкін. Бұл ерітінділер аса қаныққан деп аталады.

Банкаға тұздығымен бірге 
жабылған қияр, қызанақ, кәді 

Тұрмыстық химия

Калий перманганатының 
судағы ерітіндісі 

Глюкоза Судағы май эмульсиясы Бордың судағы суспензиясы 

Зерттеңдер
• 10 см3 суда қанша грамм ас тұзы ериді? Тұз мөлшерін қалай өлшеуге болады? 
• Сол экспериментті басқа тұзбен, мысалы, калий нитратымен жасап көріңдер. 
• Егер еріткіш (бұл жағдайда су) едәуір жоғары температурада болса, ерігіштік қалай 

өзгереді? 
• Суалту үдерісін пайдалана отырып, сол ерітіндідегі еріген затты қалай анықтауға бо-

лады?
• Егер борды суда ерітсе не болады?

1. Заттың суда ерігіштігін қалай анықтауға болатынын сипаттаңдар. Егер зат еріткіште 
ерімейтін болса, не байқалады? Ал зат еріткіште еритін болса, не байқалады? 

2. Неліктен тырнаққа жаққан лак суда ерімейді? 
3. Ерітінді түрлерін (А, Ә немесе Б) анықтамаларымен (І, ІІ немесе ІІІ) 

сәйкестендіріңдер.
A. Қаныққан. 
Ә. Қанықпаған. 
Б. Аса қаныққан. 

І. Бірдей жағдайда қаныққан ерітіндіге қарағанда еріген 
зат мөлшері көп ерітінді.

ІІ. Белгілі бір температурада еріген заттың ең көп 
мөлшері бар ерітінді.

ІІІ. Осы температурада қаныққан ерітіндіге қарағанда 
еріген заттың мөлшері аз ерітінді.

4. Қыста далаға жайған кезде ылғал киім қатып қалады. Бірақ біраз уақыттан кейін 
ол аяз тіпті күшті болса да құрғай бастайды. Оны қалай түсіндіруге болады?

5. Егер аспазшы сорпаға тұзды көп қосып жіберсе, оған аздаған күріші (20–30 г) 
бар мата қалтаны 10–15 минутқа салуды ұсынады. Бұл рецепт неге негізделген? 
Сорпаның дәмін жақсарту үшін басқа қандай әдіс ұсына аласыңдар?

Орындаңдар

Гозодағы тұзды тоғандар, Мальта

Еріткіш Еритін зат Ерітінді

Егер бір кесе шайға 
4 қасық қант салса, 
неге түбінде ерімей 
қалып қояды?

Заттың ерігіштігі берілген температурада 100 г суда ери алатын 
осы заттың ең көп мөлшері ретінде анықталады. Мысалы, 250С 
кезінде 100 см3 суда қанша грамм натрий хлориді ериді? 

Көптеген қатты заттардың ерігіштігі қыздырған кезде артады. 
Ерігіштіктің температураға тәуелділігін ерігіштіктің қисық сызығы 
түрінде көрсетуге болады.

1-тапсырма
Тұздардың ерігіштігінің қисық сызығын қараңдар. Графикте не 

көрсетілгенін түсіндіріңдер.

Заттың ерігіштігі еріген 
зат пен еріткіштің табиға-
тына, температураға, ал газ-
дардың ерігіштігі қысымға да 
байланысты.

Есте сақтаңдар!

2-тапсырма
Көгөністерді тұздау үшін тұздықты қалай дайындайтынын 

үлкендерден біліп алыңдар. 
Неліктен осы әдіс қолданылатынын түсіндіріңдер. 
Газдар да сұйықтықта ериді, бірақ олардың ерігіштігі қыздырған 

кезде кемиді және қысым жоғарылаған кезде артады. 
Газдалған су мен газдалған сусынды суды немесе сусынды 

көмірқышқыл газымен қысым арқылы қанықтырып дайындайды. 
Газдалған сусыны бар бөтелкенің аузын ашқан кезде не болатынын 
түсіндіріңдер. Бөтелкедегі қысым мен газдың ерігіштігінің өзгеретіні 
туралы ойланыңдар.

 

Ерігіштік қисық сызығы

Температура (Цельсиймен)

Зерттеңдер
«Қыздырған кезде натрий нитратының ерігіштігі» деген эксперимент жүргізіңдер. 

Сынауықтың 1/3 бөлігін сумен толтырып, натрий нитратын қосыңдар. Тұзды еріту үшін 
жақсылап араластырыңдар. Еру үдерісін бақылаңдар. Тағы да тұз қосыңдар. Тұздың 
еруі тоқтаған кезде сынауықты қыздырыңдар. Не бақылағандарыңды сипаттаңдар. 
Кестеде жетпейтін мәліметтерді табыңдар. Берілген мәліметтерді пайдаланып, натрий 
нитратының температураға байланысты ерігіштік графигін сызыңдар.

Натрий нитратының ерігіштігі туралы мәліметтер
Температура, 0С Ерігіштік, г/100 г су

0 5

10 24

20 40

30 ?

40 62

50 ?

60 120

70 ?

120 ?

3-тапсырма 
Заттардың ерігіштігін есептеу

1. 80 г тұз ерітіндісін кепкенше суалтты. 20 г тұз алынды. Осы мәліметтерді пайдала-
нып, 100 г судағы тұз ерігіштігін анықтаңдар.

Мындай мәліметтерді пайдаланыңдар:
a) ерітіндінің жалпы массасы = 
ә) еріген тұз массасы = 
б) су массасы = 
в) 1 г суда еріген тұз массасы = 
г) 100 г судағы тұз массасы = 

2. Ерігіштік қисық сызығын пайдаланып, есепті шығарыңдар. 
А. 100С температура кезінде 100 г суда калий хлоридінің қанша мөлшері (граммен) 

ериді? 500С кезінде қанша грамм тұз ериді? Қандай қорытынды шығаруға бола-
ды? 

Ә. 500С температура кезінде 200 г суда натрий хлоридінің қанша мөлшері (граммен) 
ериді?

1. Су жылы болған кезде балықтарға не үшін тыныс алу қиын? 

2. Ерігіштік қисық сызығы бойынша әртүрлі:
а) 10 0С; ә) 20 0С; б) 100 0С температурадағы натрий хлоридінің ерігіштігін салыстырыңдар.

3. Әртүрлі екі тұздың ерігіштігін салыстыру үшін үйде қолдануға болатын әдіс туралы егжей-тегжей 
жазыңдар.

Орындаңдар

Өлі теңіз дүниежүзіндегі ең тұзды көл болып табылады. Алайда, Өлі теңізге 
құрамы ұқсас көл Алматы маңайында орналасқан. Ол «Тұзкөл» деп аталады. Көл 
суы өте тұзды, судағы тұздың мөлшері 1 литрде 300 грамға жетеді! Салыстыру 
үшін: Өлі теңізде концентрациясы шамамен 340–350 г.

Сендер білесіңдер ме?

Өздерің көрген ең 
әдемі кристалдарды 
атаңдар.

Қатты минералдар әлемі – ерекше геометриялық пішіндері бар 
түрлі түсті ғажайып кристалдар. Кристалдардың пішіні көбінесе әр-
түрлі дұрыс көпжақты дене болып табылады. «Кристалл» сөзі гректің 
«мұз» деген сөзінен шыққан. Кристалдардың ішінде асыл тастар 
ерекше орын алады. Ерте кезден бастап бриллиант, рубин, сапфир 
немесе зүбәржаттың (изумруд) әдемілігі адамдарды таңғалдырған. 

Кристалл қырына түскен жарық шағылысып, жылтырайды 
және жарқырайды. Осындай құбылысты ауа райы ашық күні қар 
қиыршықтары түскен кезде байқауға болады. 

Кристалдар өздерінің дұрыс пішінін сақтайды. Кристалдардың 
осы қасиетін алғаш рет француз ғалымы Р.Ж. Гаюи байқаған. Ол 
кристалдардың ішкі құрылымы симметрия заңдарына бағынатынын 
болжады: әрбір кристалдың өзіне тән кристалдық торы болады. 
Кристалдардың әдемі геометриялық пішіні кристалдық тор пішініне 
тәуелді.

Кристалдарды зерттеумен айналысатын ғылым кристаллография 
деп аталады.

Зерттеңдер
Әртүрлі заттардың: кварц SiO2, күкірт S, флюорит СаF2 кристалдарын 

лупамен қараңдар. Кристалдардың қандай пішіндерін көргендеріңді 
сипаттаңдар. 

Заттық шыныға мыс сульфатының аздаған мөлшерін салып, суалту 
үшін түні бойы қалдырыңдар. Осылай натрий хлоридін де қойыңдар. 
Дәптерлеріңе кесте сызып алып, алынған кристалдардың суретін 
салыңдар.

Қар қиыршығы мен брил-
лиант ұқсайды, себебі олар-
дың екеуі де кристалл болып 
табылады.

Сендер білесіңдер ме?

Зүбәржат

Ас тұзы

Алмаз

Мыс купоросы

Кальцит

1-күрделі тапсырма
Өз кристалдарыңды өсіріңдер!

• Натрий хлоридінің кристалдарын жылы суы бар банкаға са-
лыңдар. Сөйтіп, кристалдар еруін тоқтатқанша араластырыңдар. 
Қаныққан ерітінді алынады. 

• Тұз ерітіндісін сүзіп алып, таза банкаға құйыңдар.
• Түртпе (затравка) ретінде ыдысқа натрий хлоридінің жіптегі кри-

сталдарын салыңдар.
• Банканың бетін 1–3 күн ашық қалдырыңдар. Егер барлығы дұрыс 

жасалса, онда текше пішінді әдемі кристалл аласыңдар.

Зерттеңдер
Химиялық реакция нәтижесінде кристалдарды қалай алуға бола-

ды? Бұл тәжірибеде кальций хлоридінің ерітіндісінен ғаныш (гипс) 
микрокристалдарын қалай алуға болатынын білесіңдер. 
• Ол үшін кальций хлоридінің ерітіндісінен сынауыққа тамызыңдар. 
• Оған бір тамшы сұйылтылған күкірт қышқылын қосыңдар. Жай-

лап құрғатып алмай суалтыңдар. 
• Ол үшін сынауықты ұстағыш арқылы жалыннан жоғарырақ 

ұстаңдар. 
• Салқындаған соң микроскоп арқылы ғаныштың ине тәрізді кри-

сталдарын CaSO4•2H2O қараңдар.

2-күрделі тапсырма
Аса қаныққан ерітінді кристалданған кездегі 

температураның өзгеруін зерттеңдер. Бұл 
үдерісті қолға немесе аяққа арналған жылытқыш 
жасау үшін қалай қолдануға болады?

Тапсырма
Кристалдағы қайталанатын өрнек моделін 

жасаңдар. Мысал ретінде алмазды немесе 
мұзды алуға болады. Қар қиыршығына ұқсайтын 
гексагональды пішінді байқадыңдар ма?

1. Кристалдар қайда және қалай қолданылатынын зерттеңдер. 
2. Кристалдарды қалай өсіретінін түсіндіру үшін бірнеше сөйлем 

жазыңдар. Мынадай: «ериді, қаныққан, буланады, кристалл, 
пішін» деген тірек сөздерді пайдаланыңдар.

Орындаңдар

 3-күрделі тапсырма
1942 жылы Қ.И. Сәтбаевтың басшылығымен Алматы қаласында 

Қазақстан Республикасының Геологиялық музейі ашылды. Музейде 
кендер мен минералдардың эталондары, кристалдардың ерекше 
жинақтамасы (коллекция) сақталған. Интернет ресурстарын 
пайдаланып, геологиялық музейдегі экспонаттарды қараңдар. 
Экспонаттардың біреуін таңдап алып, пішінін, түсін, химиялық 
формуласын, қолданылуын және табиғатта қай жерде кездесетінін 
сипаттаңдар.

Кристалдарды «ұрық» кристал-
дарды (кристалдау орталығы) 
пайдаланып, ерітіндіден өсіру-
ге болады. Микрочиптер жа-
сауда қолданылатын кремний 
блоктарды осындай жолмен 
алады. Бұл әдісті ұзын, өзек-
тәрізді көміртекті нанотүтік-
шелер немесе кремнийден 
нанотүтікшелер алуда қолда-
нуға болады. Мұндай нанома-
териалдардың ерекше өткізгіш 
қасиеттері бар. Олар оптика 
мен электрониканың көптеген 
салаларында қолданылады.

Сендер білесіңдер ме?

Мұздағы су молекулалары

Алмаздағы көміртек атомдары

А. 200С температура кезінде массасы 30 г қан-
дай тұз ериді? 

Ә. 500С температура кезінде массасы 83 г қан-
дай тұз ериді? 

Б. 100С температура кезінде қандай зат ең 
жоғары еріткіштік қасиетке ие? 

В. 500С температура кезінде қандай зат ең 
жоғары еріткіштік қасиетке ие? 

Г. Калий нитратының 800С температура кезін-
дегі ерігіштігін қалай табуға болады? 

Ғ. Мыс сульфатының 600С кезіндегі ерігіштігін 
анықтаңдар.

6. Кестені дәптерлеріңе сызып алыңдар. Бос 
орындарды сәйкес тілде толтырыңдар.

Қазақ тілінде Орыс тілінде Ағылшын 
тілінде

қаныққан насыщенный

растворитель solvent

ерігіштік solubility

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік карта 

жасаңдар. 
• Осы тараудың негізгі идеяларын қаншалықты жақсы меңгердіңдер? 

Тапсырманы орындау үшін кестені пайдаланыңдар.

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет

Маған қосымша 
сабақтар керек

Білімімді арттыру 
үшін маған … 

қажет 

1. Берілген заттарды еритін және ерімейтін зат-
тарға бөліңдер. Қандай заттар суспензия түзеді? 
а) өзен құмы; 
ә) ағаш сүрегі; 
б) қант; 
в) балшық; 

2. Заттың суда ерігіштігі неге тәуелді емес? 
а) ыдыс пішініне; 
ә) температураға; 
б) еріткіш табиғатына; 
в) еріген зат табиғатына. 

3. Тірек сөздерді (А–Б) дұрыс анықтамасымен  
(1-3) сәйкестендіріңдер.
А. Ерітінді. 
Ә. Ерігіштік. 
Б. Еріткіш. 
1. Қатты заттарды еріте алатын сұйықтық. 
2. Заттың еріткіште еру қасиеті. 
3. Бөлшектері сұйықтықта таралып, көрінбейтін 

жүйе. 
4. Көп нүктенің орнына тиісті сөздерді қойып, то-

лықтырыңдар. 
А. Көптеген қатты заттардың ерігіштігі темпера-

тура артқан кезде … . 
Газдардың ерігіштігі температура артқан кезде 

…, бірақ қысым жоғарылаған кезде … . 
Біз ерігіштіктің өзгеруін … көрсете аламыз.

5. Графикке мұқият қарап, анықтаңдар. 

Атомнан не алуға болады? Атом 
қандай бөлшектерден тұрады?

Заттар, олардың құрамы мен құрылысы, қасиет-
тері туралы білім жүйесі үнемі кеңеюде. Ғалымдар 
үнемі біз күнделікті өмірде қолданатын жаңа мате-
риалдар ашуда. Мысалы, наноматериалдар басқа 
жасушаларға әсер етпей, зақымданған жасушаны 
тікелей емдеуге мүмкіндік береді.

Барлық заттар үздіксіз қозғалыста болатын ұсақ 
бөлшектерден тұрады. Бұл тарауда осы бөлшектер 
әлемімен танысып, олардың қасиеттерін зерттейтін 
боласыңдар.

Жаратылыстану курсынан заттардың 
атомдар деп аталатын ұсақ бөлшектерден 
тұратынын білесіңдер.

Пәнаралық байланыс

Сендер:
• атомдар элементтердің ұсақ бөлшектері 

болып табылатынын;
• атомдар қосылып, элемент немесе қосылыс 

болатын молекулалар түзетінін;
• атом ядро мен электронды қабаттардан 

тұратынын;
• ядрода оң зарядталған протондар және 

заряды жоқ нейтрондар деп аталатын 
бөлшектер бар екенін білесіңдер.

Бұл тарауда:
• заманауи ғылым атом және молекула 

құрылысын көрсететінін; 
• Д.И. Менделеевтің периодтық кестесін 

қолдана отырып, химиялық элементтің 
таңбасын жазуды; 

• атом құрамын элементтің периодтық ке-
стедегі орны бойынша табуды және эле-
ментті сипаттауды; 

• протондар, нейтрондар, нуклондар және 
электрондар санын дұрыс анықтауды; 

• бір элементтің әртүрлі изотоптарын 
анықтауды білетін боласыңдар.

Тілдік мақсаттар
Сендер Қазақстандағы элементтердің изо-

топтары туралы қызық таныстырылым дайын-
дап, оны қорғайсыңдар.

Тірек сөздер:

атом, молекула, элемент, протон, 
электрон, нуклон, изотоп, 

атомдық сан, протондар саны, 
массалық сан

8.  Атом құрылысы

Заттың ұсақ 
бөлшектері туралы 
не білесіңдер?

Химиялық элементтердің әртүрлі атомдардан тұратынын 
білесіңдер. 

Атом дегеніміз не? Ол неден тұрады?
Атом дегеніміз – химиялық элементтердің химиялық бөлінбейтін 

майда бөлшектері. Атом өте кішкентай болғандықтан біз оларды 
көрмейміз. Атомдар ғаламдағы барлық заттардың, тіпті вирустардың 
да, ең кішкентай тіршілік иелерінің де құрылыс блоктары болып 
табылады.

Химиялық реакция барысында молекулалар бір-бірімен 
қосылып, жаңа зат түзетін атомдарға бөліне алады. Ғылым әлемінде 
атомдардың қатысында жүретін үдерістерді нақты көріп, түсіну үшін 
олардың моделін жасау керек.

Су молекуласы – судың негізгі химиялық қасиеттеріне ие ең 
кішкентай бөлшегі. Ол сутек және оттек атомдарынан тұрады. 
Химиялық айналу кезінде су молекулалары сутек және оттек 
атомдарына ыдырайды. Сосын бұл атомдар басқа заттардың 
молекулаларына айнала алады.

1-тапсырма
1. Оттек, сутек, су, көміртек диоксиді, күкірт және сутек сульфидінің 

(H2S) атомдары мен молекулаларының моделін құрастырыңдар. 
Тапсырманы орындау үшін ермексаз бен сіріңке шиін немесе түр-
лі түсті қағаз бен сымды пайдаланыңдар.

2. Өз модельдеріңді суретке түсіріп алып, оларды не үшін осылай 
құрастырғандарыңды түсіндіріңдер. Жауаптарыңда жеке атомдар 
мен молекулалардың айырмашылықтарын көрсетіңдер.

Зерттеңдер
Пластикалық қалта жолағын киімге үйкеп алып, майда қағазға 

жақындатса не болады?
Физика курсынан теріс зарядталған бөлшектердің электрон деп 

аталатынын, олардың тез қозғалатынын және пластикалық жолақты 
қалдыратынын білесіңдер. Сондықтан пластикалық заттар ұсақ 
қағаздарды тартады.

1911 жылы ағылшын физигі Эрнест Резерфорд жүргізген 
эксперимент нәтижесінде атомның ортасында ядро болатынын 
анықтаған. Ол теріс зарядталған электрондармен қоршалған. 

Бұл модель нені еске түсіреді? Оған қандай атау берер едіңдер? 
Өз жауаптарыңды негіздеңдер.

Оттек молекуласы

Сутек молекуласы

Су молекуласы

Ядро құрамында екі түрлі бөлшек бар: оң 
зарядталған протондар, сондай-ақ заряды 
жоқ бөлшектер – нейтрондар. Нейтрон 
массасы протон массасына тең. Ал электрон 
массасы протон массасынан 1830 есе аз 
болады. Сондықтан атомның бүкіл массасы 
ядрода шоғырланған.

Атом ядросының заряды протон санымен 
анықталады, ол элементтің реттік нөмірімен 
сәйкес келеді.

2-тапсырма
Атомдар бейтарап бөлшектер болып табы-

лады. Егер атомда 9 протон болса, электрон-
дар саны қанша болады? Жауаптарыңды түсін-
діріңдер.

Химиялық элементтер бір-бірінен ядрода 
орналасқан протон саны бойынша ерекшеле-
неді. Әрбір элемент таңбамен белгіленеді. Хи-
миялық таңба химиялық элементтің латынша 
атауының бірінші әрпінен түзілген. Егер сон-
дай әріппен басталатын тағы бір элемент бол-
са, онда бірінші әріпке тағы бір әріп қосылады. 
Мысалы:

сутек  Н (Hydrogenium) 
сынап  Hg (Hydrargyrum)
фосфор  P (Phosphorus) 
қорғасын  Pb (Plumbum) 

1. Берілген элементтердің таңбаларын жазыңдар:
a) күкірт; ә) фтор; б) литий; в) кремний;
г) кальций; ғ) калий;  д) аргон.

2. Қазақстан астанасының атауында қандай элементтердің таңбалары кездеседі?
3. Берілген сөйлемдердегі бос орындарды толтырыңдар.

A. Атом ортасында оң зарядталған ……..бар. 
Ә. Ядрода ...... (заряды жоқ бөлшектер) және ...... .. ( заряды +1 бөлшектер)... .
Б. Ядро … шағын көлемін алып жатыр.
В.  …..ядроны айналып жүреді.
Г. Нейтрон массасы протон массасына ... .

Орындаңдар

Электрон

Нейтрон

Протон

Протондар

Нейтрондар Ядро

Электрондар

Неге кеме зәкірін 
металдан жасайды?

Протондар мен нейтрондар атом ядросының элементар бөл-
шектері болып табылады. Протондар мен нейтрондар қосындысын 
массалық сан деп атайды. Ядро бөлшектерінің бірлестірілген атауы 
– нуклондар. Атом құрамы диаграммада көрсетілген.

Өткен сабақта меңгерген білімдеріңді пайдаланып, ұяшықтағы 
бос орындарды толтырыңдар. Тапсырманы дәптерге орындаңдар.

1-тапсырма
Протон, нейтрон, электрон массасын және зарядын салысты-

рыңдар. Бұл таңбалар нені білдіреді? 

Бөлшек Масса Заряд Таңбасы

Протон 1 +1 p1
1

Нейтрон 1 0 n1
0

Электрон 0 –1 e0
-1

АТОМ ҚҰРАМЫ

 

Электр заряды
теріс 
элементар зат
бөлшегі 

Электр заряды оң тұрақты 
элементар бөлшек 

Электрбейтарап 
элементар бөлшек

НУКЛОНДАР

АТОМДАР

2-тапсырма
Атомдарды зерделеу үшін таңбаларды қалай қолдануға болады?

Бөлшектер 1
1H 4

2He 7
3Li

А – массалық 
сан

1 4 7

Протондар 
саны

1 2 3

Электрондар 
саны

1 2 3

Нейтрондар 
саны

0 2 4

1. Атомдағы протондар, нейтрондар және электрондар санын қалай 
анықтауға болады? Массалық санды, атомдағы протон саны мен 
нейтрон санын қалай қолдануға болатынын түсіндіріңдер. 

2.  Тапсырмада көрсетілген элементтер үшін A, p, n арасындағы өзара 
байланыстың математикалық өрнегін ұсыныңдар. Оны көрші 
оқушыға түсіндіріп беріңдер. 

3.  Көміртек-12 атомының ядросында неше протон және нейтрон 
бар?

3-тапсырма
Атом қандай екенін көргің келе ме? Ермексаздан атом моделін 

жасаңдар. Периодтық кестедегі алғашқы он элементтің біреуін 
таңдап алыңдар. Атом компоненттері үшін түрлі түсті ермексазды 
пайдаланыңдар. Атом ортасындағы ядроны және оны қоршаған 
электрондарды көрсетіңдер.

4-тапсырма
«Айқыштар мен нөлдер» ойыны. Химиялық элемент белгісі 

протондар және нейтрондардың дұрыс санына сәйкес келетін 
ұтымды жолды таңдаңдар. Басқа үш элемент атомдарын пайдаланып, 
өз ойындарыңды ұйымдастырып, тағы да ойнаңдар. Жауаптарын 
өзара тексеру үшін достарыңмен тапсырманы ауыстырыңдар.

 

C Ca P

12 15 6

16 20 40

 

1. Мынадай элементтердің массалық са-
нын анықтаңдар:

  P   Al   Fe   Mg   Se 
2. Элементтерді массалық санының ар-

туы бойынша орналастырыңдар.

3. Осы идеяны пайдаланып, зәкірді неге металдан жа-
сайтынын түсіндіріңдер.

4. Атомдардың құрамына тәуелді басқа ерекше қаси-
еттерін түсіндіріңдер. Бұл ерекшеліктер осы атомнан 
құралған элементтердің қасиеттеріне қалай әсер 
етуі мүмкін?

Орындаңдар

11

22,99

Na

12С көміртек атомының моделі 

Атомдық 
нөмірі

Химиялық
 элемент 
таңбасы

Атомдық 
массасы

«Ауыр» су 
дегеніміз не?

Ойланыңдар
Сутек изотоптарының бір-бірінен айырмашылығы неде? Олардың 

атауы неге тәуелді? 
Диаграммаға қараңдар. Диаграммада әртүрлі үш атом көрсетілген. 

Ол үш атом да сутек болып табылады. Оларды изотоп деп атайды. 
Сутек изотоптары – атаулары бар жалғыз изотоптар.

Егер екі атомның ядро зарядтары бірдей, бірақ массалық саны 
әртүрлі болса, оларды изотоптар деп атайды. «Изотоп» деген «бір 
орынды алатын» деген мағынаны білдіреді. Оттек изотоптары: 
оттек-16 және оттек-17. Олар химиялық элементтердің периодтық 
жүйесінде бір ұяшықта орналасады. Ғалымдарға белгілі изотоптар 
саны шамамен 2 мыңға жуықтады. Олардың ішіндегі шамамен 
300 изотоп тұрақты және табиғатта бар. Табиғатта шамамен 21 
элементтің біреуден ғана изотопы бар. Мысалы, бериллий, фтор, 
натрий, алюминий, фосфор, алтын.

Көптеген элементтер Жер бетінде изотоптар қоспасы түрінде 
кездеседі. 

 Мысалы, Жезқазғандағы (Орталық Қазақстан) мыс қорына бай 
кен орнындағы кен құрамындағы изотоптар қатынасы: 

 63Cu : 65Cu = 75% : 25% 
3:1 қатынасы мыстың табиғи қосылыстарының барлығында 

сақталады. 
Егер Чили немесе Замбиядағы мыс қорына назар аударсақ, 

изотоптардың осындай қатынасын анықтаймыз. Бұл изотоптардың 
Жер ғаламшарымен бірдей уақытта қалыптасқанын көрсетеді.

Изотоптар үшін протон саны мен массалық санды былай белгілейді: 
16О және 17О. Элементтердің көбісінде екіден, үштен тұрақты табиғи 
изотоп болады.

1-тапсырма
Оттектің екі: 16О және 17О изотопы ядросының құрылысының 

сызбасын сызыңдар. Оларды салыстырыңдар.

2-тапсырма
Келесі диаграммада құрамында қарапайым сутек (Н) болатын су 

молекуласы көрсетілген. Бірақ «ауыр су» қажет болса, сутек атомының 
(протий) орнына дейтерийді немесе тритийді қолдану қажет.
1. Берілген изотоптарды қолдана отырып, судың қанша түрін алуға 

болады?
A. Сутек (протий).
Ә. Дейтерий. 
Б. Тритий.
Олардың модельдерінің суреттерін салыңдар.

2. Берілген су формаларының қайсысы ең ауыр болады? Себебін 
түсіндіріңдер. 

p

e 1e

1 p

H1

1

Сутек изотопы – 
протий таңбасы 

e 1e

1 p+1 n

H2
1

Сутек изотопы – 
дейтерий таңбасы 

p n

e 1e

1 p+2 n

H3
1

Сутек изотопы –
третий таңбасы 

p
n n

Чилидегі мыс кен орны

1. Массасы 23 болатын натрий атомына:

a) бір электронды алғанда;

ә) бір протонды алғанда; 

б) бір нейтрон қосқанда не болатынын болжаңдар. 
 Алынған өнімдерді атаңдар.

2. Қандай жағдайда (а, ә, б) атомдардың басқа түрі түзіледі?

3. Қандай өзгеріс едәуір ауыр изотоптың түзілуіне әкеледі?

4. Әрбір жағдайда заряды қандай болады?

3-тапсырма

1. Изотоптардың бір-бірінен қандай 
айырмашылығы болады?
A. Оттек-16 және оттек-17.
Ә. Гелий-4 және литий-7.
Б. Көміртек-12 және көміртек-13.
І. Атом ядросының әртүрлі заряды.
ІI. Әртүрлі протон саны. 
III. Әртүрлі нейтрон саны және әртүрлі 

массалық сан.
2. Қандай заттар (А, Ә немесе Б) изотоп болып 

табылады?
A. Аргон-36 және аргон-38.
Ә. Оттек O2 және озон O3.
Б. 14Р және 14С.  

3. Көміртектің мүмкін болатын екі изотопын си-
паттаңдар. Оларды салыстырып, ұқсастығы 
мен айырмашылығын көрсетіңдер. Қалай 
ойлайсыңдар, осы изотоптардың қайсысы 
нысандардың жасын анықтау үшін қолданы-
лады?

4. Шығыс Қазақстандағы металдардың (бе-
риллий, уран және тантал) изотоптары ту-
ралы шағын жоба құрастырыңдар. Таны-
стырылымда протондар, нейтрондар және 
электрондар туралы түсініктеріңді көрсетің-
дер.
A. Бериллий.
Ә. Уран.
Б. Тантал.

Орындаңдар

1. Мынадай терминдерді қалай түсінетіндеріңді 
көрсету үшін диаграмма салыңдар:
a) атом; ә) элемент;
б) молекула; в) изотоп.

2. Бір элементті таңдап алып, оның периодтық 
кестедегі орны бойынша не білуге болатынын 
түсіндіріңдер.

3. Периодтық жүйеден осы элементтерді та-
быңдар. Осы элементтердің құрылысы мен хи-
миялық таңбасын сипаттаңдар:
a) минут сайын осы элементтің 596 миллион 

тоннасы Күнде өндіріледі. Ол Күн құдайы  
Гелиостың құрметіне аталған;

ә) бұл элементтер жер қыртысының құрамы-
на кіреді және олардың атомдық нөмірі –  
23 және 28;

б) бұл элемент тіс пастасының құрамында бо-
лады және ядродағы протон саны – 9; 

в) бұл элементте 12 электрон бар және ол ком-
пьютерлік чиптерді өндіру үшін қолданылады; 

г) бұл элементтің атомдық нөмірі 40 және ол 
сүйекке беріктік қасиет береді. 

4. Аталған бөлшектердің қайсысы нуклондарға 
жатады?
a) протондар; ә) позитрондар;
б) электрондар; в) нейтрондар.

5. Берілген тұжырымдамамен келісесіңдер ме? 
«Элементтің протон саны атомдағы электрон 
санын анықтайды.» Неге? 

6. Бір химиялық элементтің изотопын сипат-

таңдар. Дұрыс жауабын таңдаңдар: 
a) зарядтары және атом ядросының массасы 

бірдей, бірақ атомдардың химиялық қасиет-
тері әртүрлі;

ә) зарядтары бірдей, бірақ атом ядроларының 
массасы әртүрлі;

б) зарядтары және атомдардың химиялық қа-
сиеттері бірдей, бірақ атом ядроларының 
массасы әртүрлі;

в) атом ядроларының массасы бірдей, бірақ 
ядро зарядтары және атомдардың хими-
ялық қасиеттері әртүрлі.

7. Егер ядро құрамында 20 протон және  
25 нейтрон болса, ядроның оң заряды қандай 
болады?
a) +5; ә) +20; б) +25; в) 0.

8. Егер ядро құрамында 8 протон және 10 ней-
трон болса, осы ядрода қанша электрон бар?
a) 8; ә) 0; б) 2; в) 18.

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік карта 

жасаңдар. 
• Осы тараудың негізгі идеяларын қаншалықты жақсы меңгердіңдер? 

Тапсырманы орындау үшін кестені пайдаланыңдар.

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет

Маған қосымша 
сабақтар керек

Білімімді арттыру 
үшін маған … 

қажет 

Ғалымдар қоршаған 
әлемді қалай жіктеді?

Алхимиктер көп жылдар бойы «философиялық 
тас» жасауға тырысты. Бірақ оны бәрібір ала алмады. 
Алайда олардың еңбектері босқа кетпеді. Олар 
заттардың қалай өзгеретінін зерттеді, тіпті кейбір 
химиялық элементтерді ашты. Химия алхимиктер-
дің зерттеулері ретінде XVIII ғасырдың ортасына 
дейін дамыды. Заттар және олардың өзгеруі туралы 
жинақталған біліммен нағыз ғылымға айналды. 
Алайда химик ғалымдар химиялық қосылыстардың 
қасиеттерін болжап, түсіндіре алмады.

Кітапхана жіктеуге мысал бола алады. Біз белгілі 
бір сөредегі бөлімдер бойынша қажет тақырыптағы 
кітаптарды таба аламыз. 

Ғаламда да ғалымдар анықтаған көптеген заң-
дылықтар бар. Мұндай ғалымдардың бірі Дми-
трий Иванович Менделеев болды. Оның хими-
ялық элементтерді жіктеуі олардың қасиеттерінің 
заңдылықтарын түсінуге және болжауға мүмкіндік 
береді.

• химиялық элементтер мен қосылыстар 
арасындағы айырмашылықты; 

• көптеген элементтердің жеке атомдардан 
түзілетінін және бұл атомдардың неден 
тұратынын;

• элементтердің Д.И. Менделеев құрасты-
рған периодтық кестеде орналасатынын 
білесіңдер. 

Бұл тарауда:
• периодтық кестені жасау тарихын;
• химиялық элементтердің топтар түзетінін; 
• периодтық кестедегі орны бойынша эле-

менттердің (немесе олардың қосылыста-
рының) қасиеттерін болжауды; 

• қазіргі кезде жаңа элементтердің ашылу 
мүмкіндігін; 

• сутектен жеңіл элементтің бар не жоқ 
екенін білетін боласыңдар.

 

Тілдік мақсаттар
Периодтық кестедегі орны бойынша эле-

менттердің және олардың қосылыстарының 
қасиеттерін болжауды үйренесіңдер.

Тірек сөздер:

периодтық кесте, химиялық қасиеттер, 
топ, период, заңдылық, протондар 
саны, атомдық сан, атомдық масса, 

октава

9.  Химиялық элементтердің 
периодтық жүйесіне кіріспе

Ғалымдар жаңалықтар ашқан сайын дүниежүзінде көптеген 
ақпараттар жиналды. Сондықтан ғалымдардың алдында осы 
ақпараттарды жүйелеу міндеті тұрды. 

Өздеріңді таныс емес қалаға келген және тұрғындардың өзара 
қарым-қатынасын білгісі келетін тыңшы ретінде есептеңдер. Осы 
қала тұрғындарын қалай танып, жіктейтін едіңдер? Мүмкін сендер 
олардан кім кіммен дос екенін, кіммен бірге жұмыс істейтінін, әуес 
істерін (хобби) сұрайтын шығарсыңдар. 

XVIII–XIX ғасырларда көптеген химик-ғалымдар осылай «тыңшы» 
рөлін сомдаған. Олар сол кезде белгілі химиялық элементтердің 
өзара қандай байланысы бар екенін анықтауға тырысты. Осылайша 
Иоганн Дёберейнер кейбір элементтерді триадаларға (үш элементтен 
топқа) біріктіруге болатынын анықтады.

1-тапсырма
Суретті мұқият қараңдар және И. Дёберейнер неліктен 

элементтерді триадаларға біріктіргенін түсінуге тырысыңдар. 
Келесі «тыңшы» Дж. Ньюлендс болды. Ол сегіз элементтен 

біріктірді. Музыкадағы интервалдар сияқты октава алынды. Ол 
элементтерді музыкадағы дыбыс интервалдары секілді октаваларға 
біріктірді. Оның жіктеуінде қасиеттері ұқсас элементтер әрбір сегіз 
ұяшық сайын орналастырылды (мысалы, литий және натрий).

2-тапсырма
Дәптерлеріңе октавалардың бірін жазыңдар. Октавада қасиеттер 

қалай өзгереді? Октавадағы бірінші элементтен соңғы элементке 
дейін атомдық массасы қалай өзгереді? Октавада металдық және 
бейметалдық қасиеттері бар элементтер қайда орналасады? 

Дмитрий Иванович Менделеев барлық химиялық элементтерді 
біртұтас кестеге біріктірген факторларды таба білді. Ол сол кездегі 
белгілі элементтерді салыстырмалы атомдық массаларының өсу 
реті бойынша орналастырған кезде қасиеттерінің «периодты» 
түрде өзгеретінін байқады. Д.И. Менделеев жеке кеспеқағаздарға 
элементтердің химиялық белгілерін, атомдық массасын, элементтің 
оттекпен қосылысының формуласын жазды. Осы кеспеқағаздарды 
әртүрлі ретпен қойып, егер элементтерді атомдық массасының өсу 
реті бойынша орналастырса қасиеттері белгілі ретпен өзгеретінін 
және периодты түрде қайталанатынын анықтады. Қасиеттері ұқсас 
элементтер тобы тік бағанға орналастырылды. 

Осылай, 1869 жылы 1 наурызда Д.И. Менделеев химиялық 
элементтердің кестесін құрастырды. Оны «Элементтерді атомдық 
массалары мен химиялық ұқсастықтары негізінде жүйелеу 
тәжірибесі» деп атады. Элементтердің осы жүйесінің негізінде біз 
қолданып жүрген заманауи периодтық кесте құрастырылды.

3-тапсырма
Д.И. Менделеев жасағандай элементтердің атаулары мен олардың 

оксидтерінің формулалары бар кеспеқағаздар дайындаңдар. Сосын 
оларды оксидтерінің атауы бойынша сұрыптаңдар. Металдар мен 
бейметалдар қалай орналасатынына назар аударыңдар.

Д.И. Менделеевтің алғашқы 
периодтық кестесі

И. Дёберейнер триадасы

H

Li

Na

K

Rb

Cs

Be

Mg

Ca

Sr

Ba

B

Al

Ga

In

TI

C

Si

Ge

Sn

Pb

N

P

As

Sb

Bi Po

O

S

Se

Te

F

Cl

Br

I

At Rn

Xe

Kr

Ar

Ne

He

Дж. Ньюлендс кестесі

H
Li
G
Bo
C
N
O

F
Na
Mg
Al
Si
P
S

Cl
K
Ca
Cr
Ti

Mn
Fe

Cl / Ni
Cu
Zn
Y
In
As
Se

Br
Rb
Sr

Ce / La
Zn

Ds /Mo
Ro / Ru

Pd
Ag
Cd
U
Sn
Sb
Te

I
Cs

Ba / V
Ta
W
Nb
Au

Pt / Ir
Ti
Pb
Th
Hg
Bi
Os

Табиғатта үнемі өзгерістерді байқауға болады: күн мен түн, 
жаз бен қыс. Мұндай қайталану периодтылық деп аталады, себебі 
өзгерістер белгілі бір уақыт аралығында қайталанады. Д.И. Менделеев 
қасиеттері бірдей элементтерді атомдық массаларының арту реті 
бойынша бірінің астына бірін орналастырды. Алдыңғы кестелерден 
Д.И. Менделеев кестесінің айырмашылығы: Д.И. Менделеев кестедегі 
кейбір ұяшықтарды бос қалдырды және әлі ашылмаған элементтердің 
қасиеттерін болжады. 

Периодтық кесте әрбір химия кабинетіне қажет. Алайда кестелер 
әртүрлі формада берілуі мүмкін. Біз элементтердің периодтық 
кестеде атомдық массасына сай емес, атомдық нөміріне қарай 
орналасатынын білеміз. Бірақ көп жағдайда атомдық масса мен 
атомдық нөмір бірдей ретпен артады.

4-тапсырма
Галлий (31) және германий элементтері Д.И. Менделеев олардың 

ашылуын болжағаннан кейін ашылған. Оның болжамдарының 
шындыққа қаншалықты жақын екенін көрсетіңдер.

1. И. Дёберейнер элементтерді қалай жіктеді?
2. Дж. Ньюлендс элементтердің арасындағы қандай 

байланыстарды анықтады?
3. Д.И. Менделеев элементтерді топтау үшін нені қол-

данды? Неліктен оның кестесі алдыңғы ғалымдар-
дың кестесіне қарағанда жақсырақ болды?

4. Периодтық кестеде сутектен бұрын тұра-
тын жаңа элементтердің ашылуы мүмкін 
бе?

5. Жаңа элементтердің ашылуы мүмкін бе? 
Олар периодтық кестенің қай жерінде 
орналасуы мүмкін?

Орындаңдар

Ричард Фейнман (1918–
1988) атомдық нөмірі ең көп 
элемент нөмірі 137 болуы 
мүмкін деп тұжырымдаған. 
Қалай ойлайсыңдар, нелік-
тен? Жауаптарыңда мынадай 
дерекке назар аударыңдар: 
тұрақтылық және ядроға 
тартылмас үшін электрондар 
жарық жылдамдығына қа-
рағанда тез қозғалуы керек. 
Қалай ойлайсыңдар, әлі қан-
ша элемент ашуға болады?

Ойланыңдар

ХИМИЯЛЫҚ ЭЛЕМЕНТТЕРДІҢ ПЕРИОДТЫҚ КЕСТЕСІ

Ауыспалы 
металдар

Бейметалдар

Сілтілік-жер 
металдар Металлоидтар

Металдар

Сілтілік 
металдар

Инертті газдар

Галогендер 

Актиноидтар

Белгісіз  
элементтер

Лантаноидтар

Сутек

Литий Бериллий

Магний

КальцийКалий

Стронций

Скандий

Иттрий

Титан

Цирконий

Ванадий

Ниобий

Хром

Молибден

Марганец

Технеций

Темір

Рутений

Кобальт

Родий

Никель

Палладий

Мыс

Күміс

Мырыш Галлий

Индий

Таллий

Бор

Аллюминий

Германий

Қалайы

Қорғасын

Көміртек

Кремний

Мышьяк

Сурьма

Висмут

Азот

Фосфор

Селен

Теллур

Полоний

Оттек

Күкірт

Бром

Иод

Астат

Фтор

Хлор

Криптон

Ксенон

Радон

Неон

Гелий

Аргон

Кадмий

Гафний Тантал Вольфрам Рений Осмий Иридий Платина Алтын Сынап

Резерфордий Дубний Сиборгий Борий Хассий Мейтнерий

Рубидий

БарийЦезий

Радий

Церий Празефдим Неодим Прометий Самарий Европий Гадолиний Тербий Диспрозий Гольмий Эрбий Тулий Иттербий Лютеций

Торий Протактиний Уран Нептуний Плутоний Америций Кюрий Берклий Калифорний Эйнштейний Фермий Менделевий Нобелий Лоуренский

Франций

Натрий

1

1

2

3

4

5

6

7

2

3 4 5 6 7 8 9 10 11 12

13 14 15 16 17

18

Қазіргі кезде 
адамға периодтық 
кесте керек па?

Адамның белгілі бір көшеде тұратын үйі немесе пәтерінің 
нөмірі бар мекенжайы болады. Периодтық жүйе әрбір элементтің 
өз орны бар «үйі» сияқты. Химиялық элементтердің кестесінде пе-
риод деп аталатын көлденең қатар, тік бағандар – топтар болады. 
Д.И. Менделеев барлық элементтерді атомдық нөмірлерінің 
өсу ретімен орналастырды. Д.И. Менделеев атомдық массасына 
сүйенгенімен элементтерді дұрыс орналастырды. Элемент сай 
келмеген жағдайда, массаға қатысты проблема екенін болжады.

Мысалы:
Азот элементінің кестедегі орны: ІІ период, 15-топ, атомдық нөмірі – 7.
Магний элементінің кестедегі орны: ІІІ период, 2-топ, атомдық нөмірі – 2.

Тапсырма
1. Мынадай элементтердің: сутек, алюминий, темірдің периодтық 

кестедегі орнын табыңдар. 
2. Периодтық кестенің қысқа және жартылай ұзын түрлерінен осы 

элементтерді табыңдар. Қай кестеден элементті табу және оның 
топтағы немесе периодтағы орнын сипаттау оңайырақ? Неліктен?

Химиялық элемент қасиеттері оның периодтық кестедегі орнымен 
тығыз байланысты. 1–13-топтарда орналасқан элементтердің барлы-
ғы – металдар. 14–18-топтардың элементтері, негізінен, бейметалдар 
болып табылады. Бейметалдар суретте көрсетілген. Кестеден метал-
дар мен бейметалдарды қалай анықтауға болады? 

Периодтық кестенің құрылысы

B C

Si

N

P

As

O

S

Se

Te I

Br

Cl

F

Зерттеңдер
4-суретте фосфор, күкірт, алюминий, магний жай заттарының 

үлгілері берілген. Олардың сыртқы көрінісін қарастырып, агрегаттық 
күйін сипаттаңдар. 

• Олардың жылтыры бар ма, жоқ па? 
• Олардың қайсысы металл не бейметалл екенін анықтаңдар. 
Бұл элементтердің периодтық кестедегі орны бойынша өз 

болжамдарыңды тексеріңдер. Болжамдарың дұрыс болды ма? 
Неліктен? Түсіндіріңдер.

1. Химиктер элементтердің қасиеттерін еске түсіру үшін пери-
одтық кестені пайдаланады. Периодтық кестені пайдаланып, 
берілген тұжырымдар туралы не айтуға болады?
A. Атомдық нөмірінің өзгеруі.
Ә. Протон санының өзгеруі.
Б. Салыстырмалы атомдық массасының өзгеруі.

2. Неліктен периодтық кесте әртүрлі тілде сөйлесе де барлық хи-
миктерге түсінікті екенін түсіндіріңдер.

3. Қысқа және жартылай ұзын периодтық кестелерді салысты-
рыңдар. Олардың әрқайсысында қанша элемент топтары 
бар? Элементтің орнын сипаттау үшін осы кестелердің қайсы-
сы қолайлы? Мысалдар келтіріңдер.

Орындаңдар

Фосфор Күкірт МагнийАлюминий

Неліктен периодтық 
кесте оқушылар 
мен ғалымдар үшін 
пайдалы құрал 
болып табылады?

Д.И. Менделеев химиялық элементтердің кестесін құрастырды. 
Кестеде химиялық элементтерді химиялық және физикалық 
қасиеттері бойынша топтастырады. Осы кестенің негізінде ол 
периодтық заңды тұжырымдады: химиялық элементтердің 
қасиеттері кездейсоқ емес, олар атомдық массасының шамасына 
периодты түрде тәуелді болады. 

Енді элементтердің қасиеттерін зерттеп, Д.И. Менделеев 
қасиеттері ұқсас элементтерді қалай топтастырғанын қарастырайық. 
Сонымен қатар элементтердің қасиеттері периодта және топта 
қалай өзгеретінін білетін боламыз. Элементтердің топтары шегінде 
қасиеттерінің өзгеруі заңдылық деп аталады. Бір период шегінде 
салыстырмалы атомдық массасының артуымен металдық қасиет 
нашарлап, бейметалдық қасиет артатыны байқалады. Топта 
жоғарыдан төмен қарай металдық қасиеттері артады.

Кестенің алғашқы үш периоды

1-тапсырма
Периодтық кестені қараңдар.

1. №11 және №17 элементтерді салыстырыңдар. Бұл элементтердің 
қайсысының металдық қасиеттері күштірек байқалады? Неліктен? 
Түсіндіріңдер. 

2. № 7 және №15 элементтердің қайсысында бейметалдық қасиет-
тер күштірек байқалады? Неліктен олай ойлайтындарыңды түсін-
діріңдер.

3. Металдар мен бейметалдардың оксидтері туралы еске түсіріңдер. 
Олардың қайсысы қышқылдық, ал қайсысы сілтілік болып табы-
лады? Периодтық кестенің қай жерінен қышқылдық оксидтерді 
табуға болады? Қай жерінен сілтілік оксидті табуға болады?

Металдық натрий Газ күйіндегі хлор

2-тапсырма
Сілтілік металдардың сумен әрекеттесуінің көрнекі тәжірибесін қараңдар. 

Өз бақылауларыңды жазыңдар және металдарды белсенділігіне қарай топқа 
орналастырыңдар. Неліктен оларды Д.И. Менделеев бір топқа орналастырды?

Күрделі тапсырма
Д.И. Менделеев периодтық кестеде элементтерді атомдық массаларының өсу реті 

бойынша орналастырды. Бірақ ол кейбір ұяшықтарды бос қалдырды. Ол калий мен 
нөмірі 18 болатын болжанған инертті газдың орнын ауыстырды. Тіпті калийдің атомдық 
массасы аз болса да, оны Д.И. Менделеев кестеге кейін орналастырды. Периодтық 
кестені мұқият қарап шығып, тап осылай орын ауыстырылған екі элементті табыңдар. 
Элементтердің орналасу реті неге бұзылды деп ойлайсыңдар? 

Біз элементтердің периодтық кестеде атомдық нөмірінің өсу реті бойынша немесе 
протон санына сай орналастырылғанын білеміз. Бір элементтен екіншісіне өткен кезде 
протон саны артады.

3-тапсырма
Периодтық кестеде элементтердің бірнеше тобы бөліп көрсетіледі: 1-топ – сілтілік 

металдар; 2-топ – сілтілік-жер металдар; 17-топ – галогендер; 18-топ – инертті газдар. 
Периодтық кестеден осы топтарды құрайтын элементтерді тауып, дәптерлеріңе 
химиялық таңбаларын жазыңдар.

 

Металлоид: кремний

Металлоидтар тобы 

1. Периодтағы элементтердің металдық қасиеттері 
солдан оңға қарай жылжығанда қалай өзгереді?

2. Элементтердің бейметалдық қасиеттері топта 
жоғарыдан төмен қарай қалай өзгереді?

3.  Кестеде сұр түспен боялған элементтер ме-
таллоидтар деп аталады. Қалай ойлайсыңдар, 
неліктен олай аталған?

4. Кестені құрастыру барысында Д.И. Менделеев 
ашылмаған элементтердің болу мүмкіндігін қа-
лай болжады?

5. Неліктен натрий мен магнийдің немесе оттек 
пен фтордың арасында орналасатын элемент-
терді ашу мүмкін емес? Бірақ оларды кестенің 
соңынан табуға болады?

Орындаңдар

6. Инертті газдарға қандай элементтер жата-
ды? Олар неліктен «инертті» деп аталатынын 
анықтаңдар. 

7. Периодтық кестенің сызбасын сызып, метал-
дар мен бейметалдардың орналасуын көр-
сетіңдер.

8. Көптеген элементтер оттекпен әрекеттесіп, 
оксидтер түзеді. ІІ период элементтері оксид-
терінің ерітінділерінің рН мәнінде қандай заң-
дылықтарды байқауға болады? 

9. Аргонның атомдық массасы калийге қараған-
да неліктен жоғары екенін түсіндіріңдер.  
Д.И. Менделеев неге калийді бірінші топқа ор-
наластырған кезде сенімді болды? 

10. Д.И. Менделеевтің кестеде бос ұяшықтарды 
қалдыруы және олардың қасиеттерін болжауы 
неліктен маңызды екенін түсіндіріңдер. 

11. Дөңгелек периодтық кестені зерделеңдер.
Мұндай форма Д.И. Менделеев кестесін жақ-
сартуға қалай көмектеседі?

 

1. Химиялық элементтерді жіктеудің негізгі прин-
циптері қандай? Ғалымдарды олардың қол-
данған жіктеу принциптерімен сәйкестендірің-
дер.
A. И. Дёберейнер.
Ә. Дж. Ньюлендс.
Б. Д.И. Менделеев.
І. Элементтердің қасиеттерінің периодты өзгеруі.
ІІ. Екі элементтің орташа атомдық массасы.
ІІІ. Сегіз элементтен тұратын топта элемент-

тердің қасиеттерінің өзгеруі.
2. Д.И. Менделеев кестені жасау үшін элемент-

тердің химиялық қасиеттерінен басқа қандай 
сипаттамасын негізге алды?
A. Атом радиусы. 
Ә. Атомдық массасы. 
Б. Атомдық нөмірі.

3. Периодтық кестедегі «топтар» мен «период-
тар» нені білдіретінін дәптерлеріңе жазыңдар.

4. Галогендер периодтық кестеде қай жерде ор-
наласқан? Неліктен олар бұл топқа (ұяластар) 
біріктірілген?

5. Сілтілік металдар периодтық кестенің қай 
тобында орналасқан? Сілтілік металдардың 
химиялық қасиеттерін сипаттаңдар. Топ бой-
ынша жоғарыдан төмен қарай сілтілік метал-
дардың реакцияға түсу қабілеттіліктерінде 
қандай заңдылықтар байқалады? 

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік карта 

жасаңдар. 
• Осы тараудың негізгі идеяларын қаншалықты жақсы меңгердіңдер? 

Тапсырманы орындау үшін берілген кестені пайдаланыңдар. 

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет

Маған қосымша 
сабақтар керек

Білімімді арттыру 
үшін маған … 
жасау қажет

Бізді қоршаған әлемді құрайтын атомдардың 
табиғаты туралы білу заттардың қасиеттерін түсін-
діруге мүмкіндік береді. Біз периодтық кестедегі 
ақпаратты пайдаланып, химиялық қосылыстарға 
байланысты есептеулер жүргізе аламыз. Атомдар 
өте ұсақ бөлшектер болып табылады. Біз олар-
ды қуатты микроскоп көмегімен де көре алмай-
мыз. Дегенмен заманауи химия заттардың құра-
мы, құрылысы және айналуын білуге әрі түсінуге, 
сондай-ақ қасиеттері алдын ала берілген жаңа 
заттар алуға мүмкіндік береді.

Қалай ойлайсыңдар, атом бөл-
шектерін анық көрсететін мик-
роскоп жасалуы мүмкін бе?

Математика курсынан сендер қара-
пайым есептеулер жүргізуді және орташа 
арифметикалық мәнді есептеу алгоритмдерін 
қолдануды үйрендіңдер.

Пәнаралық байланыс

Сендер:
• атомның құрылысы; 
• химиялық элементтер; 
• изотоптар; 
• химиялық элементтердің периодтық 

кестесі туралы білесіңдер.

Бұл тарауда:
• элементтердің табиғи изотоптар қоспасын-

дағы орташа атомдық массасын анықтау-
ды; 

• химиялық элементтердің периодтық жүй-
есін пайдаланып, элементтің салыстыр-
малы атомдық массасын және заттардың 
салыстырмалы молекулалық массасын 
анықтауды; 

• қосылыстардың салыстырмалы молекула-
лық массасын анықтау үшін эксперимент 
жүргізуді; 

• жай қосылыстардың химиялық формула-
ларын білетін боласыңдар.

Тілдік мақсаттар

Екі немесе одан да көп элементтен тұратын 
зат құрамын және салыстырмалы атомдық 
әрі молекулалық массаны есептеу алгоритмін 
түсіндіретін боласыңдар.

Тірек сөздер:

формула, салыстырмалы атомдық 
масса, изотоп, салыстырмалы 
молекулалық масса, қосылыс, 
элементтердің арақатынасы

10.  Салыстырмалы атомдық масса 
және қарапайым формулалар 

Қалай ойлайсыңдар, 
бір атомның мас-
сасын есептеуге 
болады ма?

Салыстырмалы атомдық масса 
Бір элементтің атомдары басқа элементтердің атомдарынан 

атомдық массасымен немесе нуклондар санының әртүрлілігімен 
ерекшеленеді. Біз қандай да бір элементтің барлық атомдарының 
нейтрондар саны бірдей болмайтынын білеміз. Демек, бір элемент 
атомдарының массасы өзгеруі мүмкін. Сондықтан «орташа атомдық 
масса» деген түсінік енгізілуі керек. Атомдық массалардың нақты 
мәндерін нуклондар мен электрондардың массасы бойынша 
анықтауға болады, бірақ бұл мәндер өте аз.

1-кесте. 

№ Элемент Элемент таңбасы Атомдық массасы, кг

1 Сутек Н 1,674 • 10-27

2 Оттек О 2,667 • 10-26

3 Көміртек С 1,993 • 10-26

4 Күкірт S 5,325 • 10-26

1-тапсырма
Кестеде берілген массалардың бірін дәреже мәнін пайдаланбай 

жазуға болады ма (мысалы,10–27, 10–26)?
Іс жүзінде мұндай кішкентай сандармен есептеулер жүргізу қиын. 

Сондықтан абсолютті массаның орнына салыстырмалы атомдық 
масса пайдаланылады. Ол үшін атом массасын белгілі бір атом 
массасымен салыстырамыз. 

Сутектің бір ғана протоны бар. Сондықтан оның массалық саны 
1-ге тең. Біз 1 массалық санды массаның 1 атомдық бірлігі немесе 
м.а.б. деп атаймыз. Нейтрондардың да массасы – 1 м.а.б. 

Бастапқыда салыстыру үшін сутек массасы алынған. Сондықтан 
қалған барлық атомдар сутек массасымен салыстырылған. Сосын 
атомдық массаны өлшеудің едәуір дәл әдістері жасалды. Қазіргі кезде 
атомдық массаны сутекке қарағанда 12 есе ауыр болса да, көміртекке 
қатысты анықтайды.

2-тапсырма
1. Мынадай атомдар көміртектен неше есе ауыр?

a) магний; ә) фтор; б) титан;
в) қорғасын; г) гелий.

2. Элементтердің салыстырмалы атомдық массаларын табу үшін 
периодтық кестені пайдаланыңдар:
a) бром; ә) калий;  б) аргон; 
в) хлор;  г) алюминий. 

Күрделі тапсырма
Қалай ойлайсыңдар, неліктен периодтық кестеде салыстырмалы 

атомдық массалар бөлшек сандар және үтірден кейін көптеген 
белгілері болады?

Сутек

Элементтердің абсолютті атомдық масасы

Изотоптардың арақатынастары
Бір изотоп түрінде ғана кездесетін элементтер өте аз. Әртүрлі 

изотоптардың массалары да әртүрлі болады. Сондықтан біз 
салыстырмалы атомдық массаны есептеу кезінде изотоптардың 
массасын ескеруіміз қажет. Сонымен қатар сол элемент үшін 
изотоптар қатынасын да ескеру керек.

Кестеде берілген мәліметтерді пайдаланып, орташа салысты-
рмалы атомдық массаны есептеуге болады:
 орташа салыстырмалы атомдық масса = изотоптардың орташа 
массасы = (50/100 • 79) + (50/100 • 81) = 80 

3-тапсырма
Хлордың орташа салыстырмалы атомдық массасын есептеңдер. 

Осы есепті шығару үшін математикадан меңгерген білімдеріңді қалай 
пайдаландыңдар? Түсіндіріңдер.

• Элементтің салыстырмалы атомдық массасы осы элемент атомы массасы-
ның көміртек-12 изотопы атомының массасының 1/12 бөлігінен неше есе 
көп екенін көрсетеді. 

• Химиялық элементтердің периодтық кестесі элементтердің салыстырмалы 
атомдық массаларының көзі ретінде пайдаланылады. 

• Абсолютті атомдық масса салыстырмалы атомдық массаның 1 м.а.б-не 
көбейтіндісіне тең. 

• Периодтық кестедегі элементтің салыстырмалы атомдық массасы изотоп-
тар қатынасынан алынған орташа шамасы болып табылады.

Есте сақтаңдар!

Бром

Изотоп массасы 79 81

Жалпы атом-
дардың мөлшері, 
% (шамамен)

50 50

Хлор

Изотоп массасы 35 37

Жалпы атом-
дардың 
мөлшері, % 
(шамамен)

75 25

1. Қазақстандағы кенді минералдардан алынатын берілген элементтердің: темір, 
хром, мыс, қорғасын, мырыш, титан, магнийдің салыстырмалы атомдық масса-
ларының мәндерін табыңдар. 

2. Элементтердің атомдық массаларын салыстырыңдар. Бірінші элементтің екін-
шісінен неше есе ауыр екенін анықтаңдар.
a) O және H; ә) Cu және S; б) Mg және C; в) Fe және O.

Орындаңдар

Химиялық таңбалар 
не үшін қажет? 
Оларды химиктер не 
үшін пайдаланады?

Адамдар өз ойларын жеткізу үшін түрлі таңбаларды пайдаланған. 
Ерекше таңбалар мен арнайы тіл химияға да керек. Алхимиктер нақты 
заттарды таныстыру және сипаттау әдістерін жасады. Олар «таза» 
металл – алтынды алу әдістерін сипаттау үшін өздерінің таңбасын 
жасауға ұмтылды.

Кремний – оттектен кей-
ін-гі Жердегі ең көп таралған 
элемент. Табиғатта кремний, 
негізінен, бір кремний ато-
мы екі оттек атомымен бай-
ланысатын кремний оксиді 
түрінде кездеседі. Кремний 
диоксидінен шыны алынады. 
Шыны Қазақстанда көп мөл-
шерде өндіріледі.

Сендер білесіңдер ме?

1-тапсырма
Сендер үшін алхимияның таңбалары нені білдіреді? Өздеріңнің 

туған күндеріңе реттік нөмірі сәйкес келетін элементті таңдап алып, 
оның таңбасын ойлап табыңдар. 

Заманауи химияда химиялық таңбалар мен формулалардың тілі 
пайдаланылады. Әрбір химиялық қосылыс жеке формула түрінде 
жазылады. Бұл жазба жай немесе күрделі қосылыстардың құрамына 
қандай элементтердің кіретінін және қандай қатынаста болатынын 
көрсетеді.

Зерттеңдер
Судың электр тогының әсерінен ыдырауын көрсететін 

экспериментті қараңдар. Алынған газдарға тест жүргізу керек. Өз 
бақылауларыңды сипаттап, сұрақтарға жауап беріңдер. 

1. Қандай газдар бөлінді?
2. Әрбір газ қандай мөлшерде бөлінді?
3. Судың молекулалық формуласы туралы қандай болжамдар 

жасауға болады?

Жай қосылыстар екі элементтен тұрады, сондықтан оларды 
бинарлы қосылыстар деп атайды, мысалы, NaCl және СаО. Бинарлы 
қосылыстардың атаулары моно-, ди-, три-, тетра- және т.б. сөз 
алдына қосылатын қосымшалардан басталады. Олар молекуладағы 
атомдардың санын көрсетеді. Мысалы, көміртек монооксиді СО, 
көміртек диоксиді СO2, темір трихлориді FeСl3 және т.б.

Оттек элементі жай зат ретінде молекулаға біріккен екі оттек 
атомынан тұратыны белгілі. Жай зат оттектің екі атомынан тұратынын 
білесіңдер. Сонда оттектің химиялық формуласы – О2. Оттек 
таңбасының төменгі оң жағында тұрған 2 саны индекс деп аталады. 
Индекс молекула құрамында оттектің 2 атомы бар екенін көрсетеді. 

Алхимия таңбалары

H2O + H2SO4

O2(г)
H2(г)

Анод Катод

Судың ыдырау сызбасы 

алтын күміс мыс қалайы 

қорғасын сынап темір

СутекОттек

Тұз қышқылының құрамында бір сутек атомы және бір хлор атомы бар. Бұл 
қышқылдың шартты жазбасы – HCl. 

2-тапсырма
1. Берілген формулалар нені білдіреді? Олардың қайсысын атай аласыңдар? Мысалы, 

H2O 2 сутек және 1 оттек атомынан тұрады. Атауы – су.
a) MgO; ә) NaOH;  б) CO2; в) Cl2; г) H2SO4; ғ) S8.

2. Қосылыстардың құрамындағы әртүрлі элементтердің қатынасы әрдайым 1:1 болатын-
дығы рас па? Жауаптарыңды түсіндіріңдер.

Бинарлы қосылыстардың формулаларын салыстырыңдар.
1. Магний оксиді, мыс дихлориді мен  хром триоксидінің формулаларын жазыңдар.
2. Газдалған сусын құрамында E338 қышқыл реттегіші деп аталатын фосфор 

қышқылы бар.  Сутек, фосфор, оттек қатынастары 3:1:4 болса, фосфор қышқылы-
ның формуласы қандай болатынын жазыңдар.

Орындаңдар

Бұл таңбалардың атауларын табу үшін периодтық кестені пайдаланыңдар.

Қандай да бір атом түрінен тұрса индекс жазылмайды. Формуланы жазған кезде 
металл бейметалдың алдында жазылады. Бейметалдың атауы өзгереді, соңына 
«-ид» жалғауы жалғанады. Мысалы, оттек – оксид, хлор – хлорид болып өзгереді.

Есте сақтаңдар!

«Ойлан, тап!» сөзжұмбағы
Сөзжұмбақты дұрыс шешкен кезде осы тақырып-
тағы тірек сөзді оқуға болады.
Көлденеңінен: 
1. Оңтүстік Қазақстандағы Қаратауда минералды 

қоры кездесетін элемент.
2. Ауаның құрамында кездесетін ең маңызды газ. 
3. Инертті газ.
4. Өте жарық жалынмен жанатын, құйма кесегі 

мен ұнтағы Өскемен титан-магний комбина-
тында өндірілетін элемент. 

5. Қоры бойынша дүниежүзінде Қазақстан үшінші 
орын алатын, атом энергетикасындағы шикізат 
ретінде пайдаланылатын радиоактивті элемент. 

6. Павлодар электролиз зауытында өндірілетін 
«қанатты металл». 

7. Ауаның құрамында кездесетін тіршілікті қолда-
майтын газ. 

1

2

3

4

5

7

6

Найзағай ойнаған кезде азот оттекпен әрекеттеседі. Осы кезде 
элементтердің қатынасы N: O = 1:1 болатын қосылыс түзіледі.

1-тапсырма
1. Түзілген өнімнің формуласын жазыңдар. 
2. Периодтық кестеден оттек пен азоттың салыстырмалы атомдық 

массаларын табыңдар.
3. Егер оттек және азот атомдары өзара байланысатын болса, азот 

монооксидінің салыстырмалы молекулалық массасы қалай өзге-
реді?

Жүк мәшинелері мен басқа да ауыр көлік құралдары ауаны 
ластайтын өте қауіпті газ – азот (IV) оксидін NO2 шығарады. Ол газ 
азот (ІІ) оксидімен NO бірге үлкен экологиялық қауіп тудырады.

2-тапсырма
1. NO2 қосылысының салыстырмалы молекулалық массасын 

есептеңдер. 
2. NO2 қосылысындағы N:O элементтерінің арақатынасы қандай? 
3. NO және NO2 қосылыстарын атаңдар.

Зерттеңдер
Салыстырмалы атомдық масса сияқты салыстырмалы молекулалық 

масса да массалық атом бірлігімен өрнектеледі. 
Магниймен оттектің қанша массасы реакцияға түседі?

Отбақыраш

Магний Түтікшелі 
үшбұрыш

Таған

Ыстыққа төзімді 
түпқойма

Бунзен 
жанарғысы

1. Кестеде берілген мәліметтерді пайдаланып, график сызыңдар. 24 г 
магниймен оттектің қандай мөлшері әрекеттесетінін есептеңдер. 

2. Есептеу үшін неліктен 24 г магний алу керек? 
3. 48 г және 0,12 г магниймен Mg қанша оттек реакцияға түсетінін 

есептеңдер. 
4. Магний мен оттектің атомдық қатынасы қандай?

Салыстырмалы молекулалық масса кейбіреулері молекула 
болып табылмайтын барлық заттарды сипаттау үшін қолданылады. 
Салыстырмалы молекулалық массаның өлшем бірлігі болмайды 
және қосылысты түзетін элементтердің салыстырмалы атомдық 
массаларының қосындысына тең.

Өздерің білетін 
ең ауыр затты 
атаңдар. Неліктен 
ол зат ең ауыр 
болып табылады?

Магний 
массасы

Оттек массасы

4,8 3,2

3,6 2,5

12,0 8,0

6,9 4,8

1,8 1,2

26,4 17,8

9,6 6,4

3-тапсырма
Белгісіз Е элементін ылғал үй-жайда жағу нәтижесінде зең 

жойылады. Бұл газдың (ЕO2) салыстырмалы молекулалық массасы 
64-ке тең. Ол газ – қоршаған ортаны ластайтын зауыттардағы жану 
өнімдерінің бірі. ЕO2 оксиді сумен әрекеттескен кезде қышқыл жауын 
түзіледі. 

Е қандай элемент екенін анықтаңдар. Оны жағу кезінде қандай 
қосылыс түзіледі?

Есте сақтаңдар!
Химиялық формула:
1) затты атауға; 2) заттың құрамын анықтауға мүмкіндік береді.

4-тапсырма 

Әрбір қосылыстың салыстырмалы молекулалық массасының мәндерін кестеге жазыңдар.
No. Формуласы Атауы Салыстырмалы молекулалық 

массасы 

1 NaCl Ас тұзы – натрий хлориді

2 NaHCO3 Ас содасы – натрий гидрокарбонаты

3 N2 Азот

4 O3 Oзон

5 KMnO4 Калий перманганаты

6 CaCO3 Бор – кальций карбонаты

7 Ca(OH)2 Сөндірілген әк – кальций гидроксиді

Орындаңдар

 KAl(SO4)2 қосылысының салыстырмалы молекулалық массасын 
есептеңдер.

Күрделі тапсырма
 Қазақстан жер қойнауында қандай темір кендері бар? Осы кен 

құрамында болатын темір оксидінің формуласын жазыңдар. 
Олардың салыстырмалы молекулалық массасын есептеңдер. 

Табиғи күрделі тұз – 
KAl(SO4)2 (алюмокалийлі ашу-
дас) құрамында калий мен 
алюминий сульфаттары бар. 
Медицинада оның бакте-
рияға қарсы, қан тоқтатушы 
және күйдіретін қасиеттері 
бұрыннан белгілі. Халық 
емшілері ашудастың емдік 
қасиеттерін өз әдістерінде 
қолданады. 

Сендер білесіңдер ме?

Химиялық формула:
1) затты атауға; 2) заттың құрамын анықтауға мүмкіндік береді.

Есте сақтаңдар!

6. Периодтық кестені пайдаланып, сұрақтарға жа-
уап беріңдер.
A. Кальций мен бромның салыстырмалы атом-

дық массаларын табыңдар.
Ә. Озонның салыстырмалы молекулалық мас-

сасы нешеге тең?
Б. Хлор атомының массасы сутек атомының 

массасынан және оттек атомының масса-
сынан неше есе үлкен екенін табыңдар.

В. Натрий гидроксидінің NaOH және мыс ди-
гидроксидінің Cu(OH)2 салыстырмалы мо-
лекулалық массасын есептеңдер. Осы қо-
сылыстардағы әрбір элементтің қатынасын 
көрсетіңдер.

7. Егер таза мыстың бөлігі болса, онда мыс окси-
дінің формуласын қалай анықтауға болатынын 
түсіндіріңдер.

1. 1 массалық атом бірлігі (м.а.б.) нені білдіреді? 
Неліктен периодтық кестеде массалардың 
көбісі бүтін сандар емес екенін түсіндіріңдер. 
Мысал ретінде бром элементін алыңдар. 

2. Күкірт оттекпен реакцияға түсіп, күкірт диокси-
дін түзеді.
A. Күкірт диоксидінің формуласын жазыңдар.
Ә. Күкірт диоксидінің химиялық формуласын-

дағы индекстерді көрсетіңдер.
Б. Неліктен күкірт атомының индексі жоқ?

3. Натрий хлоридінің құрамына қандай химиялық 
элементтер кіреді?

4. H2SO4 молекулалық формуласы қандай ақпарат 
береді?

5. Әр қатардағы артық затты сызып тастаңдар. Өз 
таңдауларыңды түсіндіріңдер. 
A. H2 Fe O2
Ә. Cu Au P2O5
Б. CaO MgO H3PO4

Білімдеріңді бағалаңдар
• Бұл тарауды қорытындылау үшін тірек сөздерді пайдаланып, зияткерлік карта жасаңдар. 
• Осы тараудың негізгі идеяларын қаншалықты жақсы меңгердіңдер? Тапсырманы 

орындау үшін берілген кестені пайдаланыңдар.

Мен барлығын 
түсіндім 

және басқа 
оқушыларға 

көмектесе 
аламын

Маған көбірек 
практика қажет

Маған қосымша 
сабақтар керек

Білімімді арттыру 
үшін маған… 

қажет

ҚАЗАҚ ТІЛІНДЕ ОРЫС ТІЛІНДЕ АҒЫЛШЫН ТІЛІНДЕ

A

абсолют абсолют absolute

азот азот nitrogen

алюминотермия алюминотермия aluminothermy

аппликация аппликация 
(в токсикологии)

application

араласпайтын несмешиваемый immiscible

аса қаныққан перенасыщенный supersaturated

атауы название name

атом атом atom

атомдық масса атомная масса atomic mass

атомдық массасына 
периодтық тәуелділікте

в периодической 
зависимости от их атомной 
массы.

in periodic dependence on 
their atomic mass

атомдық нөмір атомный номер atomic number

ауада жану гореть в воздухе burn in air

ауаның құрамы состав воздуха composition of air

ашық әдіспен алу открытая разработка open pit

Ә

әсер ету воздействовать attack

Б

бағалы тастар драгоценные камни precious stones

бақылау наблюдение observation

балқу плавление melting

балқу температурасы температура плавления melting point

ҚАЗАҚ ТІЛІНДЕ ОРЫС ТІЛІНДЕ АҒЫЛШЫН ТІЛІНДЕ

бар екенін анықтау определить наличие determine the presence

бейметалл(дар) неметалл(ы) non-metal(-s)

бейметалл оксидтері оксиды неметаллов non-metallic oxides

бейтарап ерітінді нейтральный раствор neutral solution

бейтараптандыру нейтрализировать neutralise

бейтараптандыру нейтрализовать cancel (them both) out

бейтараптау нейтрализация neutralisation

бинарлы қосылыстар бинарные соединения binary compounds

болжау прогнозировать predict

бөлу разделение separation

бөлшектердің қозғалуы движение частиц particle mobility

булану испарение evaporation

біратомды одноатомный monatomic

бірігу объединяться bond together

Г

газ газ gas

геометриялық фигуралар геометрические фигуры geometric shapes

гетерогенді гетерогенный heterogeneous

гомогенді гомогенный homogeneous

гомогенді жүйе гомогенная система homogeneous systems

Д

дәл ішіне прямо во внутрь right inside

дәлелдеу доказывать to prove

дистилденген дистиллированная distilled

дистилляция дистилляция distillation

диффузия диффузия diffusion

диффузиялау диффундировать diffuse

ҚАЗАҚ ТІЛІНДЕ ОРЫС ТІЛІНДЕ АҒЫЛШЫН ТІЛІНДЕ

домна пеші доменная печь blast furnace

дөңгелек (периодтық 
кесте)

круговая (периодическая 
таблица)

circular (periodic table)

дұрыс тамақтану здоровое питание healthy diet

дұрыс тамақтану 
пирамидасы

пирамида здорового 
питания

pyramid of healthy eating

Е

екіатомды двухатомный diatomic

еритін растворимый soluble

еріген зат растворенное вещество solute

ерігіштік растворимость solubility

ерігіштік қисық сызығы кривая(ые) 
растворимость(и)

solubility curve(-s)

ерімейтін нерастворимое insoluble

еріткіш растворитель solvent

еріту растворять dissolve(-d)

ерітінді раствор solution

Ж

жазып алу записывать record

жану горение combustion

жану өнімдері продукты горения combustion products

жерасты подземное underground

жеткізу доставлять carry(-ied)

жоғалту терять lose

жылу энергиясы тепловая энергия thermal energy

жіктеу (жіктейді) классифицировать 
(классифицируют)

classify(-ied)

жіктеу классификация classification

З

заттар вещества substances

заттардың ерігіштігі растворимость вещества substance solubility

заттардың құрылымы структура веществ structure of substances

заттың агрегаттық күйі агрегатное состояние 
вещества

state of matter

зеңді залалсыздандыру дезинфекция плесени fumigate

зерттеу исследовать explore

И

изотоп(тар) изотоп(ы) isotope(-s)

индекс индекс index

индикатор индикатор indicator(-s)

инертті инертный inert

К

кальций кальций calcium

карбонат(тар) карбонат(ы) carbonate(-s)

кен(дер) руда(ы) ore(-s)

кешен комплекс complex

компоненттер компоненты components

конденсация конденсация condensation

көмір қышқылы угольная кислота carbonic acid

көмірсу(лар) углевод(ы) carbohydrate(-s)

көміртек углерод carbon

көміртек диоксиді 
(көмірқышқыл газы)

диоксид углерода 
(углекислый газ)

carbon dioxide

көпатомды многоатомный polyatomic

кристалдану крисстализация crystallisation

кристалл кристалл crystal

кристаллография кристаллография crystallography

күйдіргіш зат едкое вещество corrosive

күкірт қышқылы серная кислота sulphuric acid

күнделікті ежедневно everyday

күшті сильный strong

Қ

қайнау кипение boiling

қайнау кипеть boil(-ing)

қайнау температурасы температура кипения boiling point

қайнау үдерісі процесс кипения boiling process

қант сахар sugar

қанығу насыщение saturation

қаныққан насыщенный saturated

қанықпаған ненасыщенный unsaturated

қарапайым простой simple

қасиеттер свойста properties

қатты заттар твердые вещества solid substances

қату замораживание freezing

қату нүктесі точка замерзания freezing point

қатты твердый solid

қатты заттардың 
кристалдары

кристаллы твердых веществ crystals of the solid

қауіп опасность hazard

қауіпті опасный hazardous

қоректік заттар питательные вещества nutrients

қоршаған ортаға әсер воздействие на 
окружающую среду

environmental impact

қорытынды жазу написать выводы write a conclusion

қоспа(лар) смесь(и) mixture(-s)

қосылу (бірге) присоединиться (вместе) join (together)

қосылыс соединение compound

құрамы состав composition

құрамы тұрақты постоянный состав constant composition

құрамын анықтау определить состав identify the composition

құрғақ сухой dru

құрылым структура structure

қышқыл кислый sour

қышқыл(дар) кислота(ы) acid(-s)

қышқылдық оксидтер кислотные оксиды acidic oxides

Л

ластанған загрязнен contaminated

М

май жир fat

макромолекула макромолекула macromolecule

масса масса mass

массалық сан массовое число mass number

массаның атомдық бірлігі атомная единица массы atomic mass unit (a.m.u.)

металды алу извлечение металла metal extraction

металл(дар) металл(ы) metal(-s)

металл оксидтері оксиды металлов metallic oxides

микроэлементтер микроэлементы minor elements

микроэлементтер микроэлементы trace elements

минерал(дар) минерал(ы) mineral(-s)

минералды қышқылдар минеральные кислоты mineral acids

минералды ресурстар минеральные ресурсы mineral resources

модель модель model

молекула молекула molecule

«мінсіз» металл «совершенный» металл ‘absolute’ metal

Н

наносубстанциялар наносубстанции nanosubstances

нәруыздар белки proteins

негіздік оксидтер основные оксиды basic oxides

нейтрон(дар) нейтрон(ы) neutron(-s)

нуклон(дар) нуклон(ы) nucleon(-s)

О

оксид (тер) оксид (ы) oxide(-s)

октавалар октавы octaves

оң зарядталған положительно заряженный positively charged

ортофосфор қышқылы ортофосфорная кислота phosphoric acid

оттек кислород oxygen

Ө

өнеркәсіпте алу үдерісі процесс промышленной 
добычи

industrial mining process

өнім(дер) продукт(ы) product(-s)

П

пайдалану (бұл жағдайда 
тамақтану туралы)

потреблять consume

пайдаланылды использовался used

период период period(-s)

периодтық периодическая periodic

плазма плазма plasma

протон(дар) протон(ы) proton(-s)

протон саны количество протонов proton number

протондардың саны число протонов number of protons

пішін форма shape

Р

радиоактивті радиоактивный radioactive

реагенттер реагенты reactants

реакцияға түсу вступать в реакцию  reacts with 

реакциялар реакции reactions

С

салқындау қисық сызығы кривая охлаждения cooling curve

салқындау үдерісі процесс охлаждения cooling process

салу (құрастыру) строить (составлять) build

салыстырмалы сравнительный relative

салыстырмалы атомдық 
масса

сравнительная атомная 
масса

relative atomic mass

салыстыру сравнивать compare

сөзбен жазылған теңдеу словесное уравнение word equation

сублимация сублимация sublimation

сулы ерітінді(лер) водный(е) раствор(ы) aqueous solution(-s)

суспензия суспензия suspension

сутек водород hydrogen

сутектік көрсеткіш водородный показатель pH scale

сұйықтық жидкость liquid

сілті(лер) щелочь(и) alkali(-s)

Т

табиғатта кездеседі существует в природе exist in nature

табиғи жағдайда 
ферменттеу

ферментация в 
естественных условиях

natural fermentation

табиғи ресурстар природные ресурсы natural resources

тазарту рафинирование, очистка  purification

тастар камни rocks

талшық волокно fibre

таңбалар символы symbols

теріс зарядталған отрицательно заряженный negatively charged

топ(тар) группа(ы) group(-s)

тотығады окисляется oxidises

тотығу окисление oxidation

тотығу реакциясы окислительная реакция oxidation reaction

триадалар триады triads

тұз соль salt

тұтанбайтын невоспламеняемый non-flammable

тұтанғыш воспламеняющийся flammable

тұрақты постоянный constant

тұрақты стабильный stable

түсін өзгерту менять цвет change colour

тыныс алу дыхание breathing

тыныс алу өнімдері продукты дыхания products of respiration

У

улы ядовитый poisonous

Ұ

ұсақтау размельчать crushed

Ү

үрдіс тенденция trend(-s)

Ф

физикалық физическое physical

физикалық құбылыс (тар) физическoе(ие) явление (я) physical phenomenon 
changes

фосфор фосфор phosphorus

формула формула formula(-e)

Х

химия химия chemistry

химиялық химический chemical

химиялық белсенді химически активный reactive

химиялық қасиеттер химические свойства chemical properties

химиялық құбылыстар химические явления chemical changes

химиялық реакциялар химические реакции chemical reactions

химиялық формула химическая формула chemical formula

химиялық элементтердің 
жіктелуі

классификация химичесих 
элементов

classification of chemical 
elements

химиялық элементтердің 
периодтық жүйесі

периодическая система 
химических элементов

Periodic Table

хроматография хроматография chromatography

Ш

шикізатты өңдеу обработка сырья processing of raw materials

шығарады выделяет releases

Э

экзотермиялық реакция экзотермическая реакция exothermic reaction(-s)

экология экология ecology

электрон(дар) электрон(ы) electron(-s)

элемент(тер) элемент(ы) element(-s)

элементтердің арақатынасы соотношение элементов ratio of elements

эмульсия эмульсия emulsion

энергия энергия energy

Я

ядро ядро nucleus

